
ባህላዊ መልክዓ ምድር  
የዓለም ቅርስ ሆኖ በዩኔስኮ ተመዘገበ

ኢንዱስትሪው 
በዓመት አስር ሺህ ትራክተሮችን 

ለማምረት እየሠራ ነው

ድርጅቱ በቀን ከአንድ ሺህ  
በላይ አውቶብሶችን በማሰማራት 

አገልግሎት ሰጥቷል

የትምህርት ንቅናቄው 
ማኅበረሰቡ የአቅሙን 

እንዲደግፍ እድል ሰጥቷል

ዳግማዊት ግርማ

አዲስ አበባ፡-  በትምህርት ሚኒስቴር አነሳሽነት 
ማኅበረሰቡ የተማረበትን ትምህርት ቤት እንዲያለማ 
በማሰብ የተጀመረው የትምህርት ንቅናቄ ማኅበረሰቡ 
የአቅሙን ሳይሰስት እንዲሰጥ እድል  መስጠቱን  
የሶሻል አንትሮፖሎጂ መምህርና ተመራማሪው 
ኬይረዲን ተዘራ (ዶ/ር) ተናገሩ።

በማዕከላዊ ኢትዮጵያ ክልል ስልጤ ዞን ሚቶ 
አንደኛና ሁለተኛ ደረጃ ትምህርት ቤት መልሶ 
ለማቋቋም በተደረገ ንቅናቄ ከ185 በላይ የቁም 
ከብትና ከሃያ ሚሊዮን ብር በላይ ተዋጥቷል። 

ኬይረዲን ተዘራ (ዶ/ር) ለኢትዮጵያ ፕሬስ 
ድርጅት እንደተናገሩት፤ የትምህርት ቤቶችን ደረጃ 
የማሻሻል እቅድ ይዞ የተነሳው የትምህርት ንቅናቄ  
የመማሪያ ስፍራዎችን ከተማሩበት በኋላ ዞር ብሎ 
የማየትን እድል የሚሰጥ፣ ገበሬው የቁም ከብቱን 

ማርቆስ በላይ

አዳማ፡-  የ2016 ዓ.ም  የኢሬቻ በዓል መስከረም 26  እና 
27  ቀን እንደሚከበር የኦሮሞ አባ ገዳዎች አስታወቁ።

የኦሮሞ አባ ገዳዎች ኅብረት የኢሬቻ በዓል አከባበርን 
አስመልክተው ትናንት በሰጡት መግለጫ እንደገለጹት፤ በዓሉ 

መስከረም  26 ቀን በአዲስ አበባ ሆራ ፊንፊኔ ፣ መስከረም 27  
ቀን  ደግሞ በቢሾፍቱ ሆራ ሃርሰዴ ይከበራል።

የአባ ገዳዎች ኅብረት ፀሐፊና የቱለማ አባገዳ  ጎበና ሆላ 
ባስተላለፉት መልዕክት፤ የኦሮሞ ሕዝብ ከሚያከብራቸው 

የዘንድሮው የኢሬቻ በዓል  
መስከረም 26 እና  27 ቀን ይከበራል

የትምህርት ንቅናቄው  ... ወደ ገጽ  6 ዞሯል የዘንድሮው የኢሬቻ  ... ወደ ገጽ  6 ዞሯል

- ከ296 ሚሊዮን በላይ ሰዎችን አጓጉዟል

ዜና

      አዲስ ዘመን   ሰኞ መስከረም 7 ቀን ቀን 2016 ዓ.ምገጽ 2

የሶማሌ ክልል ከቁም እንስሳት የወጪ ንግድ  
2 ነጥብ 5 ቢሊዮን ብር አግኝቷል

ራስወርቅ ሙሉጌታ

አዲስ አበባ ፡-  የሶማሌ ክልል በተጠናቀቀው በጀት 
ዓመት 298 ሺ 700  የቁም እንስሳት ለውጪ ገበያ 
እንዲቀርብ በማድረግ  ሁለት ነጥብ አምስት  ቢሊዮን ብር 
ማግኘቱን አስታወቀ።  

በክልሉ ግብርና ቢሮ የእንስሳት ምርትና ምርታማነት 
ዳይሬክተር  አቶ አብዲ ሀሰን ሱፊ በተለይ  ለኢፕድ 
እንደተናገሩት፤  በክልሉ ከ41 ሚሊዮን በላይ የቤት 
እንስሳት  የሚገኙ  ሲሆን፤ ከነዚህ ውስጥ የግመል ሀብት 
80 በመቶውን ይይዛል።  

ይህም ሆኖ  በዚህ ሀብት  ክልሉም ሆነ ሀገሪቷ 
በሚጠበቀው ደረጃ እየተጠቀሙ አይደለም ያሉት አቶ 
አብዲ፤ ባለፉት  ሶስት ተከታታይ አመታት ግን የተሰራው 
ሥራ ውጤት አስመዝግቦ  በተጠናቀቀው በጀት አመት 
አምስት ነጥብ ሁለት ቢሊዮን ብር ገቢ ማስገኘት ተችሏል።  

የተገኘው ገቢ ካለፉት አመታት አኳያ አበረታች 
ቢሆንም ክልሉ ካለው ሀብት አንጻር በቂ አይደለም። ይህ 
ሊሆን የቻለው ደግሞ እንስሳቱን  ለወጪ ገበያ ለማቅረብ 
የሚያስችል ምቹ ሁኔታ ስላልነበረ ነው። ለቀጣይ 
በጅግጅጋ ከተማ የተገነባው   የእንስሳት  ምርመራ መስጫ  
ማአከል   ወደ ሥራ ሲገባ   ሃያ እጥፍ ለማሳደግ እቅድ 
ተይዟል ሲሉም ጠቁመዋል። 

 አቶ አብዲ ክልሉ በእንስሳት ዘርፍ  ህዝብን ተጠቃሚ 

ለማድረግ የተሰሩ ስራዎችንም ሲያብራሩ፤  በወረዳ 
ደረጃ  አገልግሎት የሚሰጡ አንድ ሺ 164  የእንስሳት 
ጤና ጣቢያዎችና አስራ አራት የእንስሳት ክሊኒኮች አሉ 
ብለዋል። 

እንዲሁም  በስምንቱም ዞኖች አንድ አንድ የተሻሻለ 
ዝርያን  ማዳቀያ ማእከላት፤ አስራ አንድ ደረጃቸውን 
የጠበቁ  የመኖ መጋዘኖች፤ 59 የእንስሳት መገበያያ 

ቦታዎችና አራት ላብራቶሪዎች በሥራ ላይ ይገኛሉ ሲሉ 
ጠቁመዋል። 

አቶ አብዲ እንደገለጹት፤ በበጀት አመቱ ከ14 ሚሊዮን 
ስምንት መቶ ሺ በላይ ለሚሆኑ እንስሳት ክትባትና 
ለዘጠኝ ሚሊን 550 እንስሳት  ህክምና ተሰጥቷል። 25 
ሺ 350 ሄክታር  መሬት በማረስም  ሰባት  ሺ 850 ቶን 
የእንስሳት መኖ መሰበሰብ  ተችሏል።  የተሻለ የእንስሳት 
ዝርያ በማስፋፋትም ረገድ  አምስት  ሺ ከብቶችን  
ለማዳቀል  የተቻለ  ሲሆን፤ አስራ ሰባት የአርብቶ አደር 
ማሰልጠኛዎችም አገልግሎት እየሰጡ ይገኛል ብለዋል። 

ክልሉ ለዶሮ  እርባታ ምቹ ሁኔታዎች ያሉ ቢሆንም፤ 
በሶማሌ ክልል አይታወቅም ነበር ያሉት አቶ አብዲ፤  
በአሁኑ ወቅት ግን  ስምንት ዘመናዊ የዶሮ እርባታ 
ማእከላት  በመገንባት  በበጀት አመቱ  አምስት ነጥብ 
ሶስት ሚሊዮን  እንቁላል መገኘቱን ገልጸዋል። በቅርቡ 
ወደ ሥራ የሚገባው የጅግጅጋ ዶሮ እርባታም   ይህንን  
የበለጠ እንደሚያሳድገው ጠቁመዋል። 

በተመሳሳይ በክልሉ   ከአመት አመት የሚፈሱ አሳ 
ለማርባት ከፍተኛ እምቅ አቅም ያላቸው  አምስት ወንዞች 
ቢኖሩም በአሳ ምርት ረገድ ያለው እይታ የተቀዛቀዘ 
እንደነበር በማስታወስ፤   በዋቢ ሸበሌ ወንዝ አምራቾችን 
በማህበርና በዩኒየን ደረጃ በማቋቋምና ዘመናዊ ጀልባ 
እንዲሁም ማቀዝቀዣ ያላቸው መኪኖች  በማዘጋጀት 
ስምንት ሺ 598 ቶን ለገበያ ማቅረብ መቻሉን ገልጸዋል።

 አቶ አብዲ ሀሰን ሱፊ፤ ሳሙኤል ወንደሰን 

አዲስ አበባ፦ በቤንሻንጉል ጉምዝ ክልል 
በ2016 የትምህርት ዘመን 20 ሺህ 168 ተማሪዎች 
የትምህርት ቤት ምገባ ተጠቃሚ እንደሚሆኑ 
የክልሉ ትምህርት ቢሮ አስታወቀ። 

የቤንሻንጉል ጉምዝ ክልል ትምህርት ቢሮ ኃላፊ 
አወቀ አይሸሽም(ዶ/ር) ለኢትዮጵያ ፕሬስ ድርጅት 
እንደተናገሩት፤ የትምህርት ቤት ምገባ ተማሪዎች 
የተሻለ የትምህርት አቀባበልና ውጤት እንዲኖራቸው 
ከፍተኛ አስተዋጽኦ አለው። የተማሪዎችን ለረሃብ 
ተጋላጭነት በማስቀረት የተሟላ ጤናና የአመጋገብ 
ሥርዓት እንዲኖራቸው ያደርጋል። በመሆኑም ክልሉ 
በ2016 የትምህርት ዘመን 20 ሺህ 168 ተማሪዎች 
የትምህርት ቤት ምገባ ተጠቃሚ ለማድረግ እየሰራ 
ነው። 

ክልሉ ለትምህርት ቤት ምገባ ሰባት ሚሊዮን 
ብር አዘጋጅቷል። በ48 ትምህርት ቤቶች 
ተማሪዎችን ለመመገብ አቅዷል ያሉት ዶክተር 
አወቀ፤ ከተመደበው ብር በተጨማሪ ለተማሪዎቹ 
የምገባ አገልግሎት የሚሰጠው በመንግሥትና 
መንግሥታዊ ባልሆኑ ድርጅቶች ትብብር ነው ሲሉ 
አስረድተዋል።

በ2016 የትምህርት ዘመን የተማሪዎችን 
የትምህርት ተሳትፎና ውጤታማነት በማሻሻል 
ጤናማና አምራች ዜጋ ለመፍጠር ከፍተኛ ርብርብ 
እየተደረገ መሆኑንም ገልጸዋል። 

መርሀ-ግብሩ የትምህርት ተሳትፎና 
ውጤታማነት ከማሻሻል ጎን ለጎን ምርትና 
ምርታማነትን በማሳደግ ረገድ ከፍተኛ እገዛ ያደርጋል 
ያሉት ዶክተር አወቀ፤ መርሀ ግብሩ ለቅድመ 
አንደኛና የመጀመሪያ ደረጃ ተማሪዎች በትምህርት 
ቤት ቆይታቸው በየዕለቱ በንጥረ ነገር የበለጸገ ምግብ 
ለማቅረብ የሚያስችል በመሆኑ የተሻለ ትውልድ 
ለማፍራት ትልቅ አስተዋጽኦ ያበረክታል ብለዋል። 

እንደ ኃላፊው ገለፃ፤ የተማሪዎች ምገባ መርሀ 
ግብር  ተግባራዊ የሚደረገው የምግብ አቅርቦት 
ክፍተት ባለባቸው አካባቢዎች ነው። የምገባ 
አገልግሎቱ ተማሪዎቹ በሰው ሰራሽና በተፈጥሮ 
ችግር ምክንያት በሚገጥማቸው የምግብ ችግር 
ትምህርታቸውን ሳያቋርጡ እንዲከታተሉ ያስችላል። 
በቀጣይ ምገባ ለሚያስፈልጋቸው የአንደኛ ደረጃ 
ተማሪዎች ተገቢውን በጀት በመመደብ ተደራሽነትን 
ለማስፋት በትኩረት ይሠራል።

ዶክተር አወቀ አክለውም፤ የትምህርት ንቅናቄ 
ስራዎችን ማስቀጠል፤ ሁሉንም ትምህርት ቤቶች 
በካላንደሩ መሰረት ትምህርት ማስጀመር፤ ቀሪ 
መጻሕፍትን ማሳተም እና ለነባር መምህራን የጽሑፍ 
ምዘና መስጠት ላይ ትኩረት ተሰጥቶ እንደሚሠራ 
አብራርተዋል። በተጨማሪም የዝግጅት እና ትርጉም 
ሂደታቸው ያልተጠናቀቁ መጻሕፍት ስራዎችን 
ማጠናቀቅ፣ ነባር ግንባታዎችን ማጠናቀቅ እንዲሁም 
ትምህርት ልማት አጋሮችን ተሳትፎ ማበረታታት 
ክልሉ በ2016 የሚያከናውናቸው ዋና ዋና ተግባራት 
ናቸው ብለዋል። 

ክልሉ በ2016 ከ20 ሺህ 
በላይ ተማሪዎችን የምገባ 

ተጠቃሚ ያደርጋል

አወቀ አይሸሽም(ዶ/ር)

መክሊት ወንድወሰን

አዲስ አበባ፡-  የብሔራዊ የደረጃዎች ምክር ቤት 37 
ኛ መደበኛ ስብሰባ ባካሄደበት ወቅት በአምስት ዘርፎችና 
በ18 የቴክኒክ ኮሚቴዎች ተዘጋጅተው ከቀረቡለት 312 
ደረጃዎች ውስጥ 119 ደረጃዎችን መርምሮ አጽድቋል።

የኢትዮጵያ የደረጃዎች ኢንስቲትዩት የሕዝብ 
ግንኙነት ሥራ አስፈፃሚ  አቶ ብሩክ ሀብቴ በጉዳዩ 
ዙሪያ በሰጡት መግለጫ እንዳስታወቁት፤  ምክር ቤቱ 
37ኛ መደበኛ ጉባኤውን ሲያካሄድ 155 አዲስ  እና 
157 የተከለሱ  በድምሩ 312 ደረጃዎች  እንዲጸድቁ 
ውይይት በማካሄድ  119 ደረጃዎች እንዲፀድቁ ውሳኔ 
መስጠቱን አመልክተዋል። የተቀሩት ደረጃዎች በሂደት 
ላይ መሆናቸውንም ጠቁመዋል። 

እንደ አቶ ብሩክ ገለጻ፤ በየሴክተሩ ከጸደቁት 
ደረጃዎች ውስጥ በምግብና ግብርና ውጤቶች 25 

አዲስና 27 የተከለሱ በጠቅላላው 52 ደረጃዎች፤ 
በኬሚካልና የኬሚካል ውጤቶች 17 አዲስና 6 የተከለሱ 
በጠቅላላው 23 ደረጃዎች፣ በኤሌክትሮ ሜካኒካል 
ሰባት አዲስና 37 የተከለሱ በጠቅላላው 44 ደረጃዎች 
ይገኙበታል።

እነዚህ የጸደቁ ደረጃዎች ከዚህ በፊት በተለያዩ 
ጊዜያት ከፀደቁና ሥራ ላይ ከዋሉ ደረጃዎች በተጨማሪ 
የዝግጅት ሂደታቸው ፕሮጀክት ዕቅድ ዝግጅት 
ተገምግሞ ከጥራት፣ የሰውና የእንስሳት ደህንነት ፣ 
ከአካባቢ ጥበቃ እና ንግድን ከማቀላጠፍ አኳያ ጉልህ 
አስተዋጽኦ እንደሚያበረክቱ አመላክተዋል። 

የጸደቁት ደረጃዎች የምርቶችና የቁሳቁሶች 
ተያያዥነት ያላቸው ነገሮችን ጥራት ከማሻሻልና 
ከማረጋገጥ አንጻር ለኢንዱስትሪው  በተለይም 
የማኑፋክቸሪንግ ኢንዱስትሪንና የንግድ የተወዳዳሪነትን 
አቅም ለማጎልበት እንደሚረዳ ተናግረዋል።

ሥራ አስፈጻሚው ለምርምርና ለዕውቀት ሽግግር 
በመሳሪያነት በማገልገል ለቴክኖሎጂ ሽግግር ግብአት 
እንደሚሆኑ ገልጸው፤ ክህሎትን ለማሳደግ ጉልህ ሚና 
ከማበርከታቸው በተጨማሪ ከኅብረተሰቡ ጤናና 
ደህንነት፣ ከአካባቢ ጥበቃ እና የሸማቾችን ጥቅም 
ለማስጠበቅ ፣ ተቆጣጣሪ አካላት የክትትልና ቁጥጥር እና 
ድጋፍ ማድረግ እንዲችሉ ምቹ ሁኔታን እንደሚፈጥሩ 
አብራርተዋል።

በመጨረሻም አምራቾችና አስመጪዎች ደረጃዎቹ 
መኖራቸውን አውቀው ደረጃዎቹን በመጠቀም 
የምርቶቻቸውን ጥራት በማሻሻል እና ጥራታቸውን 
ያሟሉ ሸቀጦች ወደ ሀገር ውስጥ በማስገባት ወይም ወደ 
ውጪ በመላክ ለሀገር ኢኮኖሚ አስተዋጽኦ እንዲያደርጉ 
ጥሪያቸውን አስተላልፈዋል። የጸደቁትን ደረጃዎችም 
ከኢንስቲትዩቱ የዶክመንቴሽን ማዕከል ማግኘት 
እንደሚችሉ ገልጸዋል።

119 የኢትዮጵያ ደረጃዎች ጸደቁ



ገጽ 3አዲስ ዘመን   ሰኞ  መስከረም 7 ቀን ቀን 2016 ዓ.ም

ዜና

ድርጅቱ በቀን ከአንድ ሺህ በላይ አውቶቡሶችን 
በማሰማራት አገልግሎት ሰጥቷል

ሳሙኤል ወንደሰን

አዲስ አበባ፦ በተጠናቀቀው 2015 በጀት ዓመት 
የአዲስ አበባ ከተማ አውቶቡስ አገልግሎት ድርጅት በቀን 
ከአንድ ሺህ በላይ አውቶቡሶችን በማሰማራት በምልልስ 
ከ296 ሚሊዮን በላይ ደንበኞችን ማጓጓዙን አስታወቀ። 

በአዲስ አበባ  አውቶቡስ አገልግሎት ድርጅት የሕዝብ 
ግንኙነትና ኮሙኒኬሽን ዳይሬክተር አቶ ሳሙኤል ፍስሃ 
ለኢትዮጵያ ፕሬስ ድርጅት እንደተናገሩት፤ ድርጅቱ 
በተጠናቀቀው 2015 በጀት ዓመት በአንበሳና በሸገር 
አውቶቡሶቹ ከ296 ሚሊዮን በላይ ለሆኑ ደንበኞቹ 
አገልግሎት መስጠት ችሏል። 

በተጠናቀቀው በጀት ዓመት በ172 የጉዞ መስመሮች 
በቀን በአማካይ ከአንድ ሺህ  በላይ አውቶቡሶችን 
በማሰማራት ከሦስት ነጥብ ስምንት ሚሊዮን በላይ  
ምልልሶችን አድርጓል ያሉት ዳይሬክተሩ፤ ከአራት ነጥብ 
ስምንት ሚሊዮን በላይ የጉዞ ሰዓታትን እና ከ48 ነጥብ 
ሁለት ሚሊዮን በላይ ኪሎ ሜትሮችን ሸፍኗል። በዚህም 
ከ295 ሚሊዮን በላይ ለሚሆኑ ደንበኞች አገልግሎት 
መስጠት ተችሏል ብለዋል። 

በተጠናቀቀው በጀት ዓመት አንበሳና ሸገር የተሰኙ 
አውቶቡሶችን ወደ አንድ በማዋሀድ ከሰባት ሺህ 800 
በላይ ሠራተኞችን በአምስት ቅርንጫፍ በማዋቀር 
አገልግሎት እየሰጡ መሆኑን ተናግረዋል። 

እንደ አቶ ሳሙኤል ገለፃ፤ የሁለቱ ድርጅቶች መዋሀድ 
የመስመር ድግግሞሽ እንዳይኖር እና የአውቶቡስ 

ብክነትን ማስቀረት ችሏል። በተናጠል በነበሩበት ጊዜ 
የመሠረተ ልማት ሀብቶችን በጋራ ባለመጠቀማቸው 
ምክንያት የተለያዩ ችግሮች ይፈጠሩ ነበር። በዚህም 
ምክንያት አውቶቡሶች በቶሎ ተጠግነው አይወጡም። 
ተፈላጊ የተሽከርካሪ መለዋወጫዎች እንደልብ አይገኝም። 

ድርጅቶቹ ከመዋሀዳቸው በፊት 600 አውቶቡሶች 
አገልግሎት ይሰጡ ነበር፤ አሁን ግን ወደ አንድ ሺህ 
ስድስት ማድረስ ተችሏል ያሉት አቶ ሳሙኤል፤ 
የድርጅቶቹ መዋሀድ የሰው ሀብት ብክነትን እና 
ሦስት ነጥብ አምሥት ሚሊዮን ብር ማዳን እንደተቻለ 
ገልጸዋል።

የአውቶቡስ መስመሮች በኅብረተሰቡ ፍላጎት እና 
በቴክኒሽያን ባለሙያዎች ጥናት መሠረት ተከናውኗል 
ያሉት አቶ ሳሙኤል፤ በተጠናቀቀው በጀት ዓመት 

200 የሸገር አውቶቡሶች እና 110 የአንበሳ አውቶቡሶች 
በድምሩ 310 አዳዲስ አውቶቡሶች ወደ ሀገር ውስጥ 
ገብተው አገልግሎት እየሰጡ ነው ብለዋል።  

በቀጣይ ዓመት የአውቶቡስ ተጠቃሚዎችን ቁጥር 
ከፍ ማድረግ፣ ሰዎች አውቶቡስ የሚጠብቁትን ጊዜ 
ማሳጠር፣ የአውቶቡሶችን ምልልስ ማፍጠን፣ ቴክኒካል 
ብቃታቸው የተረጋገጡ ተሽከርካሪዎችን ለማሰማራት  
እና የኅብረተሰቡን እርካታ ከፍ ለማድረግ ይሰራልም 
ነው ያሉት።

የኅብረተሰቡን ቅሬታ፣ ኅብረተሰቡ በሚፈልገው ልክ 
አገልግሎት ለመስጠት  እና ተደራሽ ለመሆን ሥራዎች 
እየተሠሩ እንደሆነ ያሳወቁት አቶ ሳሙኤል፤ ኅብረተሰቡ 
በውድ ዋጋ የተገዙትን አውቶቡሶች በአግባቡ ሊጠቀም 
እንደሚገባ አሳስበዋል።

ልጅዓለም ፍቅሬ

አዲስ አበባ፦ የመስቀልና የኢሬቻ በዓላት 
ሃይማኖታዊና ባህላዊ ትውፊታቸው ጠብቀው በሰላም 
እንዲከበሩ አስፈላጊውን ዝግጅት ማድረጋቸውን የአዲስ 
አበባ ከተማ የሰላም ሠራዊት አባላት ገለጹ።

ለመጪው የመስቀልና የኢሬቻ በዓላት ያለምንም 
የጸጥታ ችግር በሰላም እንዲከበሩ በሁሉም ክፍለ ከተሞች 
ከወረዳ ጀምሮ ሲደረግ የነበረው የከተማዋ የሰላም 
ሠራዊት ወይይት የማጠቃለያ መርሀ-ግብር ትናንት 
ተካሂዷል።

ከዚህ በፊት በጸጥታው ዘርፍ የነበሩ ጠንካራ 
ጎኖችና የነበሩ ውስንነቶች እንዲሁም የከተማውን ሰላም 
ማስጠበቅ በሚቻልባቸው ጉዳዮች ዙሪያ  የወደፊት 
አቅጣጫዎች የያዘ ሰነድ ቀርቦ ወይይት ተደርጎበታል።

በማጠቃለያ መርሀ- ግብሩ ከሁሉም ክፍለ ከተሞች 
የተወጣጡ የሰላም ሠራዊቶች አባላት በውይይቱ 
የተሳተፉ  ሲሆን፤ በዓላቱ በሰላም እንዲከበሩ በቂ ዝግጅት 
ማጠናቀቃቸውንም  ተናግረዋል።

አባላቱ አክለውም፤ በየደረጃው ከሚገኙ የጸጥታ 
አካላት ጋር በመሆን ሰላም እንደሚያስጠብቁ 
አስተያየታቸውን ሰጥተዋል።

 በልደታ ክፍለ ከተማ የሰላም ሠራዊት አባል አቶ 
አሊ ሂራቶ እንደተናገሩት፤ በዓላቱ  በሰላም እንዲከበሩ 
ፈጣን የመረጃ ልውውጥ እንዲኖርና  የስጋት ቀጠና 
የሆኑትን በመለየት መፍትሔ በሚመጡባቸው ጉዳዮች 
ላይ ዝግጅት ስናደርግ ቆይተናል።

አቶ አሊ አክለውም፤ በዓላቱ በሰላም እንዲከበሩ 
ከአሁኑ ስምሪት በማውጣት በፈረቃ እየሰራን እንገኛለን 
ብለዋል።

በአራዳ ክፍለ ከተማ የሰላም ሠራዊት አባል አቶ 
አይችሉ ጌታቸው በበኩላቸው፤የሰላም ምልክት የሆኑት 
የአደባባይ በዓላቱ ያላቸውን በህላዊና ታሪካዊ እሴት 
ሳይሸረሸር በሰላም እንዲከበሩ በስነ ልቦና፣ በስልጠናና  
በተለያዩ ጉዳዮች ላይ  በቂ ዝግጅት መደረጉን ተናግረዋል።

 በቀጣይም በየደረጃው ከሚገኙ የጸጥታ አካላት 
ጋር በትብብር እንደሚሰሩ ጠቁመው፤ የሰላም ሠራዊቱ 
የኅብረተሰቡን ሰላም የሚያውኩና ግጭት ቀስቃሽ 

ሊሆኑ  የሚችሉ ጉዳዮች  በመለየትና ሀሰተኛ መረጃዎች 
በመከላከል እንዲሁም ፈጣን የሆነ የመረጃ ልውውጥን 
በተመለከተ  ዝግጅት አድርጓል ሲሉ አስረድተዋል።

በዓላቱን ያለምንም የጸጥታ ችግር በማክበር 
አንድነትን ማጠናከር ያስፈልጋል ያሉት ደግሞ በየካ ክፍለ 
ከተማ የሰላም ሠራዊት አባል የሆኑት ወይዘሮ የእናትሥራ 
ብዙ ናቸው።

ለበዓላቱ በቂ ዝግጅት በማድረግ በሶስት ፈረቃ 
ተከፋፍለን እየሰራን እንገኛለን ያሉ  ወይዘሮ የእናትስራ፤ 
ለእኩይ ዓላማ የሚንቀሳቀሱ አካላት ሴራ ለማክሸፍ 
ከጸጥታ አካላት ጋር በቅርበት እንደሚሰሩ ተናግረዋል።

በዓላቱ  ታሪካዊ ይዘታቸውና  ባህላዊ ትውፊታቸው 
ተጠብቀው ካለምንም የጸጥታ ችግር እንዲከበሩ በየዘርፉ 
ከሚገኙ ባለድርሻ አካላት ጋር በጋራ ዝግጅት  እያደረጉ 
መሆኑን ጠቁመዋል።

በመድረኩ በሁሉም ክፍለ ከተሞች የሚገኙ ከ285 
ሺህ በላይ የሰላም ሠራዊት አባላት በዓላቱ በሰላም 
እንዲከበሩ ዝግጅት ማጠናቀቃቸውን የአዲስ አበባ 
ሰላምና ፀጥታ ቢሮ አስታውቋል።

በዓላቱ ሃይማኖታዊና ባህላዊ ትውፊታቸውን ጠብቀው 
በሰላም እንዲከበሩ በቂ ዝግጅት ተደርጓል

ማርቆስ በላይ

አዲስ አበባ፡- የግብርና ምርቶችን መጠንና ጥራት 
በማሳደግ ከውጪ የሚገባውን ምርት ለመተካት እየሰራን  
ይገኛል ሲሉ በኦሮሚያ ክልል በግብርናና እንስሳት ሀብት 
ዘርፍ የተሰማሩ አርሶአደሮች  ገለጹ።

የቦረና ዲያሪ ማዕከል ማናጀር ወይዘሮ ቡኬ ደበሶ 
እንደገለጹት፤ በማዕከሉ የወተት ምርት በስፋት በማቅረብ 
ከውጪ የሚገባውን ምርት ለመቀነስ የሚያስችል ሥራ 
እየተሠራ ነው።

ማዕከሉ በ2008 ዓ.ም 17 የፈረንጅና የቦረና ከብቶችን 
በማዳቀል ወደ ሥራ ገብቷል ያሉት ወይዘሮ ቡኬ፤ በአሁኑ 
ወቅት 100 የወተት ላሞችን በማርባት በቀን 400 ሊትር 
የወተት ምርት ለገበያ እያቀረበ ነው ብለዋል።

በማዕከሉ የፈረንጅና የቦረና ከብቶችን በማዳቀል 
በመጠንና በጥራት የተሻለ የወተት ምርት ማምረት 
መቻሉን ጠቁመው፤ የምርቱን ጥራትና መጠን በማሳደግ 
ለሀገር ውስጥና ለውጪ ገበያ ለማቅረብ የሚያስችል ማሽን 
በማስገባት ላይ መሆናቸውን ገልጸዋል።

የወተት ማምረቻ ማዕከሉ ለ24 ወጣቶች የሥራ 
ዕድል መፍጠሩን የገለጹት ማናጀሯ፤ የወተት ምርቱን 
በአዳማ ከተማ በሚገኙ ሁለት የወተት ማከፋፈያ ሱቆችና 
በተረካቢዎች በኩል ለገበያ እንደሚቀርቡ ተናግረዋል።

በአቦካዶ ምርት የተሰማሩት አቶ ረድኤት ረጋሳ 
በበኩላቸው፤ በግብርና ባለሙያዎች ድጋፍና ክትትል 
በሁለት ሄክታር መሬት ላይ የአቮካዶ ችግኝ መትከላቸውን 
አስረድተዋል።

ቀደም ሲል በስንዴ፣ ጤፍና ሽንብራ ምርት ላይ 
የተሰማሩ መሆኑን አስታውሰው፤ ከአምስት ዓመታት ወዲህ 
ወደ አቮካዶ ምርት መግባታቸውን ገልጸዋል። 

ከአቦካዶ ምርት የተሻለ ጥቅም በማግኘት ላይ 
መሆናቸውን የተናገሩት አቶ ረድኤት፤ ምርቱን ለሦስተኛ 
ጊዜ ለውጪ ሀገር ገበያ ማቅረባቸውን አስታውቀዋል።

የአቮካዶን ምርት ለሀገር ውስጥም በማቅረብ ላይ 
መሆናቸውን የገለጹት አቶ ረድኤት በሞጆ፣ በቢሾፍቱና 
በአዳማ ከተሞች ላይ ምርቶችን በስፋት እንደሚያቀርቡ 
ጠቁመዋል። 

ለውጪና ለሀገር ውስጥ ገበያ ከቀረበው የአቦካዶ ምርት 
ከአንድ ሚሊዮን ብር በላይ ገቢ ማግኘታቸውን ገልጸው፤ 
በቀጣይ ምርቱን በጥራትና በብዛት በማምረት ለገበያ 
ለማቅረብ መዘጋጀታቸውን አመላክተዋል።  

ምርቱን ለውጪ ሀገር ገበያ ማቅረብ እንደሚቻል 
የተረዱ አርሶ አደሮች ወደአቮካዶ ምርት  እየገቡ መሆኑን 
ጠቁመው፤ በኦሮሚያ ክልል በሉሜ ወረዳ ከ50 በላይ አርሶ 
አደሮች በአቦካዶ ምርት ላይ መሰማራታቸውን ተናግረዋል።

በዶሮና እንቁላል እርባታ የተሰማሩት ወይዘሮ ሎሚ 
ደሴ በበኩላቸው፤ አንድ ሺህ የእንቁላል ጣይና አንድ ሺህ 
የሥጋ ዶሮዎችን በማርባት ላይ መሆናቸውን አስታውቀዋል።

ከዶሮዎች በቀን ከ800 በላይ እንቁላሎችን እያገኙ 
መሆኑን ጠቅሰው፤ በተጨማሪ ከሚያረቧችው አንድ ሺህ 
የሥጋ ዶሮዎች የተወሰኑትን በመሸጥ የተሻለ ጥቅም እያገኙ 
መሆኑን ገልጸዋል።

በዶሮ እርባታ ስራቸው ለሰባት ሰዎች የሥራ ዕድል 
መፍጠራቸውን የገለጹት ወይዘሮ ሎሚ፤ ከግብርና 
ባለሙያዎች ተገቢው ድጋፍና ክትትል እየተደረገላቸው 
መሆኑን ተናግረዋል።

በቀጣይ የእርባታ ቦታቸውን በማስፋፋት የተሻለ ምርት 
ለማግኘት በመስራት ላይ መሆናቸውንና የኑሮ ውድነትን 
እንዲሁም የዋጋ ንረትን ለማረጋጋት የሚያስችል ሥራ 
በማከናወናቸው ደስተኛ መሆናቸውን ገልጸዋል።

«የምርት መጠንና ጥራትን 
በማሳደግ ከውጪ የሚገባውን 

እየተካን ይገኛል»

- በግብርናና እንስሳት ዘርፍ 
የተሰማሩ አርሶአደሮች

- ከ296 ሚሊዮን በላይ ሰዎችን አጓጉዟል

የሠላም ሠራዊት አባላት ውይይት አካሂደዋል

ርዕሰ አንቀፅ ነፃ ሃሳብ
ይህ አምድ በተለያዩ ፖለቲካዊ ኢኮኖሚያዊና 

ማህበራዊ ጉዳዮች ዙሪያ ዜጎች ነፃ ሀሳባቸውን 
የሚሰጡበት ነው።በዓምዱ ላይ የሚወጡ ጽሁፎች 

የዝግጅት ክፍሉን አቋም አያመለክቱም።

ግንቦት 30 ቀን 1933 ዓ.ም ተቋቋመ

አዲስ ዘመን

የኢትዮጵያ ፕሬስ ድርጅት ዋና ስራ አስፈጻሚ
ስልክ ቁጥር - 011-126-42-22

ኢሜል ፡- epa@press.et
ዋና አዘጋጅ

አንተነህ ኃ/ብርሃን ወ/መድህን 
አድራሻ 

ንፋስ ስልክ ላፍቶ ክ/ከ 
ወረዳ 06

የቤት ቁጥር 319
ኢሜይል - anteneh.hailebirhan@press.et

ስልክ ቁጥር - 011-1-26-42-40

የገበያ ልማትና ፕሮሞሽን ዘርፍ
ኢሜይል - etpresspromotion@gmail.com 

ስልክ - 011-126-43-41
ፋክስ - 011-811-13-15

የዝግጅት ክፍል ፋክስ - 251-011-1-56-98-62

የማስታወቂያ መቀበያ ክፍል
ስልክ ቁጥር - 011-156-98-73

ፋክስ - 011-126-58-12

ቴሌግራም - 097- 608-47-07 - Press

የማስታወቂያ ሽያጭ ማስተባበሪያ
ስልክ - 011-1-26-43-39

የአዲስ ዘመን ማኔጂንግ ኤዲተር
ወንድወሰን ሽመልስ ታደሰ
ስልክ፡- 011 126 4200 
Email:- wendweson.shimelis@press.et

       wendwesonshimelis@gmail.com 

የአዲስ ዘመን ምክትል ዋና አዘጋጆች 

• ወርቁ ማሩ
• ኃይሉ ሣህለድንግል
• እስማኤል አረቦ
• ቦጋለ አበበ

ማከፋፈያ :- ስልክ ቁጥር - 011-157-02-70

የአዲስ አበባ ከተማ አስተዳደር የከተማዋን ሕዝብ እየተባባሰ ከመጣው የኑሮ ውድነትና የዋጋ ንረት፣ 
ከሕገወጥ ግብይትና ከደላሎች የሚታደጉ ተግባሮችን ማከናወኑን ቀጥሏል። የኢንዱስትሪ ምርቶችን 
በድጎማ እያቀረበ ይገኛል፤ ለኅብረት ሥራ ማኅበራት ፋይናንስ በማቅረብ ጭምር እየሠራ ነው። ሸማቾች 

ኅብረት ሥራ ማኅበራትን ከገበሬዎች ኅብረት ሥራ ማኅበራት ጋር በማስተሳሰር በግብርና ምርቶች ላይ የሚታይ 
የዋጋ ንረትንና   የኑሮ ውድነቱን ለማረገብ ሲሠራ ቆይቷል። 

አስተዳደሩ በዚህ ብቻ አላበቃም፤ በተደጋጋሚ ሲገልጽ እንደነበረው አሁን ደግሞ የግብርና ምርቶች የግብይት 
ማዕከላትን በመገንባትና ወደ ሥራ በማስገባት ለኑሮ ውድነቱ ምክንያት እየሆኑ ያሉ ችግሮችን መፍታት ጀምሯል። 
ቀደም ሲል በንፋስ ስልክ ላፍቶ ክፍለ ከተማ ኃይሌ ጋርመንት አካባቢ የአትክልትና ፍራፍሬ የግብይት ማዕከል 
ገንብቶ ወደ ሥራ አስገብቷል። በዚህም መሀል ከተማዋ ላይ ዘመናትን ያስቆጠረውን የአትክልትና ፍራፍሬ ግብይት 
ስፍራ የሚተካ ማዕከል በማቋቋም በአትክልትና ፍራፍሬ ግብይት ላይ ይታይ የነበረውን ስር የሰደደ ችግር ለመፍታት 
ተንቀሳቅሷል። 

ከተማ አስተዳደሩ በከተማዋ መግቢያ በሮች የግብርና ምርቶች የግብይት ማዕከላትን ለመገንባት ይዞት በነበረው 
አቅድ መሠረት ቀደም ሲል በአቃቂ ቃሊቲ ክፍለ ከተማ አንድ የግብይት ማእክል አስገንብቶ ወደ ሥራ ያስገባ 
ሲሆን፤ ሰሞኑን ደግሞ አንድ ተመሳሳይ የግብርና ምርቶች የግብይት ማዕከል በለሚኩራ ከፍለ ከተማ አስገንብቶ 
አስመርቋል። የተመሳሳይ ማዕከላት ግንባታ በተለያዩ ክፍለ ከተሞች እየተካሄደም ይገኛል። 

የግብይት ማዕከላቱ  ፋይዳ ብዙ ነው። የማዕከላቱ መገንባት አስተዳደሩ የኑሮ ውድነቱን ለመፍታት የያዘው 
ቁርጠኝነት አንድ ሌላ መገለጫ ነው። በግብይት ማዕከላት ርቀትና በብዛት አለመኖር ሳቢያ ኅብረተሰቡ ላይ ይደርስ 
የነበረውን የዋጋ መናር፣ ከፍተኛ የትራንስፖርት ወጪና እንግልትም ያስቀራል። 

የከተማዋ የንግዱ ማኅበረሰብም ሆነ አንዳንድ የከተማዋ ነዋሪዎች የግብርና ምርቶችን በዋናነት የሰብል ምርቶችን 
እስከ ቅርብ ጊዜ ድረስ ከአማኑኤል እህል በረንዳ ብቻ ነበር የሚሸምቱት። ይህ ሁኔታ እየሰፋች ለመጣችው የአዲስ 
አበባ ከተማና ነዋሪዎቿ በፍጹም አይመጥንም። የገበያ ማዕከላቱ ግንባታ ይህን ግዙፍ ችግርም መፍታት ያስችላል።  

የማእከላቱ በየአካባቢው መገንባት ሕዝቡ የግብርና ምርቶቹን በአካባቢው ማግኘት እንዲችል ያደርጋል። 
አርሶ አደሩ በቀጥታ ምርቱን የሚያቀርብበት የንግዱ ማኅበረሰብም ሆነ ሕዝቡ ያለምንም ውጣውረድና ደለላ 
የሚሸምትብን እድል ይፈጥራል፤ በተለይ በመሀል ላይ ሆነው ምንም አይነት እሴት ሳይጨምሩ የግብርና ምርቶችን 
በመደበቅና ሰው ሰራሽ እጥረት በመፍጠር ዋጋ የሚያንሩትንና በመሳሰሉት ሕገወጥ ተግባሮች የተሰማሩትን ቆርጦ 
መጣልና ኅብረተሰቡና አርሶ አደሩ ጤነኛ ግብይት የሚያደርጉበትን እድል መፍጠር የሚያስችል አንድ ትልቅ 
እርምጃ ተደርጎ መወሰድ ይኖርበታል። 

ማእከላቱን መገንባት አንድ ትልቅ ነገር ነው። በቀጣይ ደግሞ ማዕከላቱ ለአምራቹም ሆነ ለሸማቹ ተገቢውን 
አገልግሎት እየሰጡ ስለመሆናቸው በየጊዜው መፈተሸ ይገባል። ለእዚህም ማዕከላቱን በማስተዳደርና ግብይቱን 
በመከታተልና በመቆጣጠር ላይ ለመሥራት ከወዲሁ ዝግጅት ማድረግ ያስፈልጋል። በቦታው ላይ ተገቢዎቹ 
አካላት ምርት የሚያቀርቡበትንና የሚሸምቱበትን ሥርዓት በመዘርጋት እንዲሁም ሥርዓቱ እንዳይፋለስ ማድረግም 
ይገባል። 

ማዕከላቱ ዘመናዊና አገልግሎቶች የተካተቱባቸው ናቸው፤ የከተማዋን ቀጣይ ዕድገት ታሳቢ ባደረገ መልኩ 
የተገነቡ ናቸው። በቅርቡ ተመርቆ ወደ ሥራ የገባው የለሚኩራ ክፍለ ከተማ ማዕከልን ለአብነት ወስደን ብንመለከት 
ማዕከሉ በርካታ የችርቻሮና የጅምላ መሸጫ መደብሮችና መጋዘኖች የተካተቱበት ሲሆን፣ በቂ የተሽከርካሪ ማቆሚያ 
ስፍራ አንድ ላይ ተገንብቶለታል፤ የደኅንነት ካሜራና የመሳሰሉት ቴክኖሎጂዎችም እንዲኖሩት ተደርጓል። ይህ 
ሁኔታ ደግሞ ሸማቾችም ሆኑ አምራቾች ያለምንም ስጋት ግብይታቸውን እንዲፈጸሙ ያስችላል፤ ከኋላ ቀር የግብይት 
ስፍራዎች ግብይት ወጥተው በዘመናዊ የግብይት ማእከል እንዲገበያዩ ምቹ ሁኔታን ይፈጥራል። 

ማቀዝቀዣና ማሞቂያ ክፍሎች እንዲሁም የደረቅ ቆሻሻ ማስወገጃ ሥርዓት ጭምር የተካተቱባቸው 
በመሆናቸው፣ ሊባላሹ የሚችሉ እንደ አትክልትና ፍራፍሬ ያሉ ምርቶችን ከብክነት በመታደግ ብልሽትን ታሳቢ 
ያደረገ የዋጋ ጭማሪ እንዳይኖር ያደርጋሉ።

ይህ አይነቱ ማዕከል ከተማ አስተዳደሩ ለሚገነባት ዘመናዊት አዲስ አበባ በእጅጉ ያስፈልጋል፤ መሰል 
ማዕከላት የከተማዋን ገጽታም ለመቀየር የሚኖራቸው ፋይዳ ከፍተኛ እንደመሆኑም ግንባታው ተጠናክሮ መቀጠል 
የሚገባውም ነው። 

ከተማ አስተዳደሩ እነዚህን ግንባታዎች በከተማዋ ትላልቅ ፕሮጀክቶች ግንባታ ውስጥ በማካተት በፍጥነት 
ተገንብተው ወደ ሥራ እንዲገቡ እያደረገ ያለበት ሁኔታም ሊደነቅ ይገባዋል። በተለይ የግብርና ምርቶች ግብይት 
ማዕከላቱ ግንባታ ፈጥኖ መጠናቀቅና ወደ ሥራ መግባት ከተማ አስተዳደሩ የከተማዋን ነዋሪ በእጅጉ እየፈተነ 
ያለውን የኑሮ ውድነትና የዋጋ ንረት በወሳኝ መልኩ ለማርገብ ለያዘው አቋም ቁርጠኛ መሆኑ  የተመላከተበት ነው!

የኑሮ ውድነትንና የዋጋ ንረትን የማርገብ 
ቁርጠኛ አቋም መገለጫ! አነጋጋሪ የደብተር ውድነትና እጥረት

ሰላማዊት ውቤ 

ያለፈውን  ዓመት  ሸኝተን  አዲሱን 2016 
ዓ∙ም ከተቀበልን እነሆ ቀናት እየተቆጠሩ 
ነው። በዚህ በተቀበልነው አዲስ ዓመት   

መስከረም ወር  ከሁለት ታላላቅ  በዓላት በተጨማሪ 
ትምህርት ቤቶች ይከፈታሉ፤ ላለፉት ክረምት ወራቶች  
እረፍት ላይ  የነበሩት ተማሪዎች ወደየትምህርት  
ገበታቸው  ይመለሳሉ።

ይህንንም ታሳቢ በማድረግ   ወላጆች  ለልጆቻቸው 
በትምህርት ወቅት የሚያስፈልጓቸውን  ለማሟላት  
ከላይ ታች ማለት ከጀመሩ  ቆይተዋል። በተለይም 
ለልጆቻቸው ደብተሮችን ለመግዛት  ወዲህ ወዲያ ማለት 
የጀመሩት ከነሐሴ አጋማሽ ጀምሮ  ነው። የደብተር  
ግዥውን   ከበዓል ዋዜማ ጋር  አጣምረው   ሲያካሂዱ  
የተስተዋሉም  አልጠፉ። 

እነዚህ  ወላጆች  ቀደም ባለው ጊዜ ሆነ  ከአዲስ  
ዓመት  በዓል  ገበያ የደብተር ግዥውን ደርበው  
ለማስኬድ የተገደዱት፤ አንድም ደብተር በገበያ  ላይገኝ 
ይችላል ከሚል ስጋት ሲሆን፤ ሌላው የዋጋው ውድነት  
ከወዲሁ ስላሳሰባቸው እንደሚሆን ለመገመት የሚከብድ 
አይደለም።  

የደብተር ገበያውም ቢሆን  ከወላጆቹ ስጋት  በተለየ 
አቅጣጫ  እየሄደ ያለ አይመስልም፤    በአንዳንድ 
የደብተር መሸጫ መደብሮች   / የጽሕፈት መሣሪያ  
ድርጅቶች /  ደብተር  የለም።  ሌሎች   አልቋል፤ ሌሎች 
ደግሞ   ገና  አልገባም  የሚሉ  አሉ ።

 እነዚህ ምላሾች በደብተር  ሸማች  የተማሪ  ወላጆች  
ላይ  አንዳንድ   ጥርጣሬዎች  አሳድረዋል።ጥርጣሬው 
ደግሞ  ከበዓል  በኋላ   በውድ  ዋጋ  ለመሸጥ  ደብተሩ  
በሱቅ መጋዘን  ተሸሽጓል የሚል ቢሆን  አይደንቅም።

 ከአምናው ተሞክሮ  በመነሳትም የደብተር  እጥረት 
ሊከሰት  ይችላል  የሚል  ስጋት   በወላጆች  ዘንድ  
ያሳደረው ይሄው  የደብተር  ነጋዴው  ሁኔታ  ነው። 
በምግብ፣ ምግብ  ነክ  በሆኑና  በሌሎች  ፍጆታዎች   
በነጋዴው  ዘንድ  እየደበቁ  በውድ ዋጋ  ለመሸጥ  
ማካበት  የተለመደ ባህርይ  በደብተር  ላይም  መከሰቱ  
የተማሪ  ወላጆችን  በብርቱ  አሳዝኗል። 

አሳዝኖ ማለፍ ብቻ ሳይሆን አሁንም  እያሳዘነ  
ይገኛል። ከነሐሴ  አጋማሽ በኋላ  ደብተር  ለመገብየት  
ገበያ  የወጡትም  በክረምቱ  አጋማሽ  እንደወጡት ያህል  
የተጋነነ  አይሁን  እንጂ  ተመሳሳይ ሁኔታ ገጥሟቸዋል። 
እነኝህኞቹ  ደብተር ሸማቾች ጋር ደብተር ቢገባም  በቂ 
አቅርቦት  አልነበረም። 

ከደብተር ሸማች  ብዛት ዓይናቸው  እያየ  ሲሸጥ  
አልቋል  የሚባሉ፤ ተሰልፈው  ተራ  እየጠበቁ  ሳሉም  
አልቆባቸው  ሳይገዙ የቀሩ አሉ። ይሄ የተከሰተው ደግሞ  
በአዲስ አበባ ከተማ አስተዳደር የመንግሥት ግዥና 
ንብረት ማስወገድ አገልግሎት ባለፈው ዓመት የነበረውን 
የደብተር  እጥረትና መወደድ ከግምት  በማስገባት  
በማዕቀፍ ስምምነት በቂ ደብተር  ቀደም ብሎ ማስገባቱን   
እያስታወቀ ባለበት መሆኑ ነው። 

አገልግሎት ባለ 50 ቅጠሉን ሲነር ላይን ደብተር 
አቅራቢ ተቋማት ጨረታ አሸንፈው ውል እንዲዋዋሉ 
ያደረገው በ31 ብር እንደሆነም ይፋ ባደረገበት ማግስት  
የጥረቱም ሆነ የውድነቱ  መከሰት እንቆቅልሽ ሆኗል። 
ችግሩ በቂ ትኩረት የሚሻ መሆኑንም አመላክቷል። 

አገልግሎቱ  በቂ ደብተሮችን ወደ ገበያው ለማስገባት 
የተገደደው  በእጥረቱ ምክንያት የመማር ማስተማሩ ሂደት 
ለችግር ተጋላጭ እንዳይሆን ለማድረግ  ነው። ቀደም ብሎ 
ገበያ ላይ መዋሉ  ወላጆች  ትምህርት ቤት  ከመከፈቱ  
በፊት መግዛት የሚችሉበትን  ዕድል  ይፈጥራል ተብሎ 
ታምኖበት ነው።                                             አገልግሎቱ 
ባዘጋጀው  የግዥ  ጨረታ ተወዳድረው  ያለፉ  ተጫራች  
አስመጪዎች  ደብተሩን  ቀደም  ብለው  እንዲያስገቡ 
መደረጋቸው   ለችግሩ ቀድሞ መፍትሄ ለማስቀመጥ 
እንደሆነ ብዙ የሚያጠያይቅ አይደለም።

ለነገሩ አስመጪዎቹ   ደብተሩን  ለሚያሰራጩ  
አካላት  እያቀረቡ መሆናቸውን ሲናገሩ የተደመጡበት 
ሁኔታም ነበር።  አቅርቦቱ  ከበቂ በላይ መሆኑን፤  

ለትምህርት ዘመኑ  የሚበቃ ደብተር  በመጋዘናቸው  
መኖሩንም  አስረድተዋል። ይህ ከሆነ  እጥረቱ ከየት 
መጣ?።

ስለ ደብተር  እጥረት ሆነ ውድነት የሚያነሱ   
ወላጆች  አብዛኞቹ  አምስት  ስድስት  ልጅ ያላቸውና  
በርከት ያለ  ደብተር  በደርዘን  የሚገዙ  ናቸው። 
እውነታው  አሁን ካለው ሀገራዊ የኑሮ ውድነት አንጻር  
ነገሩ በእንቅርት ላይ ጆሮ ደግፍ እንደሚሆንባቸው  
መገመት አይከብድም። የመንግሥትንም ጥረት ዋጋ 
የሚያሳጣ መሆኑ አይቀርም። 

 ቦሌ፣ መገናኛ፣ አራት ኪሎ፣ ካዛንቺስ፣ መርካቶ  
የደብተር  ገበያ  ቦታዎች  የደብተር  እጥረት  አዝማሚያ  
ችግሮች  ጎልተው ሲስተዋሉ  ከነበሩባቸው  አካባቢዎች 
ይጠቀሳሉ። በተለይ መርካቶ  አንዳንድ  ቦታዎች  ላይ 
እንደ  መጽሐፍት  ሁሉ  መሬት  ተዘርግተው  አዳዲስ  
ደብተሮች  በደርዘንና  በፍሬ  ሲሸጡ  ታይቷል። 

   የዚህ ገበያ  ሸማቾች  በአብዛኛው  የተማሪ  
ወላጆች  ሳይሆኑ  ደብተር ቸርቻሪ  ነጋዴዎች  ነበሩ። 
ገበያው በወከባና ግርግር  ብቻ  ሳይሆን  በጭንቅንቅም  
የተሞላ በመሆኑ  ጭንቅንቁና ግፊያውን  መቋቋም  
የቻሉ ጥቂት  ወላጆች  ብቻ ናቸው ደብተር  የመግዛት  
ዕድል  ያገኙት። አብዛኛው ደብተር አትራፊ ነጋዴ  እጅ  
ነው የገባው።

አብዝቶ ሲሸምት የታየውም  ይሄው  አትራፊ  
ነው። ይሄ  የስርጭት  ሂደቱ ላይ  ጥያቄ  ያስነሳል። 
ብሎም  የእጥረቱ  ምንጭ  ደብተር እያለ  የለም ብለው  
በመደበቅ  በውድ ዋጋ ሸጠው ለመበልፀግ  ከሚያስቡ  
ስግብግብ  ነጋዴዎች  በተጨማሪ  ይሄም  ዓይነቱ  
ሥርዓት ያልተከተለ  የስርጭት  ሂደት  ስለመሆኑ 
ለመናገር የሚከብድ አይደለም። 

ከዚሁ  ከደብተር ሸመታ ጋር ተያይዞ የራስ ምታት  
እየሆነ  የመጣው የደብተር  ዋጋ  እጅግ መወደድ ነው። 
ከካች አምናው 25 ብር፤ አምና ደግሞ ከ35 እስከ 45 
ብር ሲሸጥ የነበረው ባለ 50 ሉክ ደብተር ዘንድሮ  
በአብዛኞቹ ቦታዎች ከ65 እስከ 70 ብር አሸቅቦ እየተሸጠ 
ነው። አሁንም  የዋጋው እጥረት አለ በሚል ሳይወርድ  
እንደወጣ  ይገኛል።

በእርግጥ አንዳንድ መደብሮች ውስጥ ይሄው ባለ  
50 ቅጠል ደብተር በ50 ብር እየተሸጠ ያለበት ሁኔታ 
አለ። 70 ብር የሚሸጡት ነጋዴዎች 50 ብር እየተሸጠ 
እነሱ ለምን 70 እንደሚሸጡ ሲጠየቁ ያመጡበት  ዋጋ  
ውድ መሆኑን  ሲናገሩም  ይሰማል ።ባለመቶው ሉክ 
ደብተር ደግሞ እስከ 150 ብር  እየተሸጠ  ነው። ባለ 50 
ሉኩ 50 ብር ከሆነ  ባለ መቶው  ለምን  መቶ  ብር   
አልሆነም የሚል ጥያቄ  ሲቀርብላቸው  የሉኩ  ቁጥር 
በጨመረ ቁጥር ዋጋው እንደሚጨምር ይመልሳሉ ። 
እነሱ  የሚያመጡበት  ዋጋ  ይሄንኑ ታሳቢ  ማድረጉንም  
ያነሳሉ።

 የደብተር  እጥረት  አለ  ብሎ  ለሰጋና ገበያውን  ዞር 
ዞር ብሎ  ላላየ  ወላጅ  ባለ 100 ሉኩን  ደብተር እስከ 
200 ብር የሸጡም  መኖራቸው  ተስተውሏል።ለሂሳብ  
ትምህርት  የሚውል  ስኮየርና  ልሙጥ  ደብተሮች  
በተመሳሳይ ዋጋ ከመሸጥ ይልቅ  ዓይነታቸውን  ከግምት  
በማግባት  ጨምረው  እየሸጡ ያሉ   ነጋዴዎች  አሉ።

በነገራችን ላይ መንግሥት በማዕቀፉ ግዢ  ደብተር 
ማስገባቱ  ከእጥፍ በላይ የከተማ አስተዳደሩን የደብተር 
ወጪ ማዳን አስችሏል። ውድነቱንም ሆነ እጥረቱን 
በመከላከሉ  ረገድም ሚናው የጎላ  ሆኗል። በተለይ 
መንግሥት ምግብና ሌሎች የትምህርት ቁሳቁሶች 
እንደተጠበቁ ሆነው በዘንድሮ ትምህርት ዘመን  ደብተር  
በማቅረብ  ማሟላቱ  ለወላጆች ትልቅ እፎይታን 
ሰጥቷል።

ለመንግሥት  ትምህርት ቤቶች  የደብተር 
ውድነትም ሆነ  እጥረት  ጉዳይ  ይሄን  ያህል  
አሳሳቢ ላይሆን ይችላል።ቢሆንም ከአምናው አንፃር 
ጨምሯል ።ግን ልጆቻቸውን  በግል  ትምህርት 
ቤቶች  ለሚያስተምሩ  ወላጆች ውድነቱም  እጥረቱም 
ይፈትናቸዋል። በመሆኑም  ስርጭቱን በማስተካከል፤ 
አቅርቦቱን በማስፋት እንዲሁም  ስግብግብ ነጋዴዎችን 
በመቆጣጠር ችግሩን  ማስተካከል  ግድ ይላል! 

ዜና

ከ1ኛው ገጽ  የዞረ

ከ1ኛው ገጽ  የዞረ

የጌዴኦ ባህላዊ መልክዓ ምድር 
የዓለም ቅርስ ሆኖ በዩኔስኮ ተመዘገበ

በጋዜጣው ሪፖርተር 

አዲስ አበባ፡- የጌዴኦ ባህላዊ መልክዓ ምድር 
በተባበሩት መንግሥታት የትምህርት፣ የሳይንስና የባህል 
ድርጅት (ዩኔስኮ) ተመዘገበ።

በደቡብ ኢትዮጵያ ክልል ጌዴኦ ዞን የሚገኘው 
የጌዴኦ ባህላዊ መልክዓ ምድር በሣውዲ አረቢያ 
ሪያድ በተካሄደው 45ኛው የተባበሩት መንግሥታት 
የትምህርት፣ የሣይንስና ባህል ድርጅት የዓለም ቅርስ 
ኮሚቴ የዓለም ቅርስ ሆኖ ተመዝግቧል። 

ቅርሱ በኢትዮጵያ የተመዘገቡትን የባህልና ተፈጥሮ 
ቅርሶች ወደ 10 ሲያሳድግ ለአፍሪካ ደግሞ 100ኛ ሆኖ 
ተመዝግቧል። 

በጉባኤው ላይ የተገኙት የቱሪዝም ሚኒስትር 
አምባሳደር ናሲሴ ጫሊ እና የቅርስ ጥናትና ጥበቃ 
ባለስልጣን ዋና ዳይሬክተር ረዳት ፕሮፌሰር አበባው 
አያሌው ስለ ጌዴኦ ማኅበረሰብ አኗኗር እና ስለ ባህላዊ 
መልክዓ ምድሩ ለተሳታፊዎች ማብራሪያ ሰጥተዋል። 

በደቡብ ኢትዮጵያ ክልል ቀልብን ከሚስቡ የቱሪዝም 
ሀብቶች መካከል የጌዴኦ ባህላዊ መልክዓ ምድር አንዱ 
መሆኑን ተናግረዋል።

መልክዓ ምድሩን ሳቢ ከሚያደርጉት ይዘቶች 

መካከል በምስራቅ አፍሪካ ረዥም እድሜ እንዳስቆጠረ 
የሚነገርለት የትክል ድንጋይ መካነ ቅርስ አንዱ ነው 
ብለዋል።

መልክዓ ምድሩ በውስጡ ከስድስት ሺህ በላይ ትክል 
ድንጋዮችን የያዘ ሲሆን፤ ለጥናትና ምርምር አድራጊዎች 
እንዲሁም ለውጭና ለሀገር ውስጥ ጎብኚዎች ቀልብ 
የሚስብ ገጽታን የተላበሰ መሆኑን አስረድተዋል።

ከዚህ ባሻገርም መልክዓ ምድሩ በትውልድ 
ቅብብሎሽ ሲሸጋገር የቆየ ጥብቅ ደን የያዘ ሲሆን፤ ጥምር 
ግብርናም የሚካሄድበት መሆኑ ሌላው ልዩ የሚያደርገው 
ገጽታ ነው ሲሉ አመላክተዋል።

የጌዴኦ መልክዓ ምድር ቅርስ የማኅበረሰቡን 
መስተጋብር እና አኗኗር ከማሳየቱም ባለፈ የተለያዩ 
አዕዋፍ፣ እንስሳትና አዝርዕትን ያቀፈ ነው ብለዋል።

የጌዴኦ ባህላዊ መልክዓ ምድር በዓለም ቅርስነት 
መመዝገቡ ለቅርሱ ዘላቂ እንክብካቤ እንዲያገኝ 
ከማስቻል ባለፈ ትልቅ የቱሪዝም መስህብ እንዲሆን 
ያስችለዋል ተብሎ ይጠበቃል።

የደቡብ ኢትዮጵያ ክልል ርዕሰ መስተዳድር አቶ 
ጥላሁን ከበደ የዓለም ቅርስ ኮሚቴ የጌዴኦ ባህላዊ 
መልክዓ ምድር በዩኔስኮ በዓለም ቅርስነት እንዲመዘገብ 
ውሳኔ ማስተላለፉን በማስመልከት የእንኳን ደስ አላችሁ 

መልዕክት አስተላልፈዋል። 
ርዕሰ መስተዳድሩ የዓለም ቅርስ ኮሚቴ የጌዴኦ 

ባህላዊ መልክዓ ምድር በዩኔስኮ በዓለም ቅርስነት 
እንዲመዘገብ ውሳኔ ማሳለፉን መሰረት አድርገው 
ባስተላለፉት የእንኳን ደስ አላችሁ መልዕክት የጌዴኦ 
ባህላዊ መልክዓ ምድር ቀልብን ከሚስቡ የቱሪዝም 
ሀብቶቻችን መካከል አንዱ ነው ብለዋል።

የጌዴኦ ሕዝብ ደን የሰው ልጅ ህይወት መሆኑን 
ቀድሞ የተረዳና እንደልጁ ተንከባክቦ ከትውልድ 
ትውልድ የሚያሸጋግር አኩሪ ባህል ያለው ነው ያሉት 
ርዕሰ መስተዳድሩ፤ ባህላዊ መልክዓ ምድሩም የዚህ ድንቅ 
ባህል ውጤት ነው በማለትም አብራርተዋል።

የክልሉ መንግሥት የጌዴኦ ባህላዊ መልክዓ ምድር 
በዩኔስኮ በዓለም ቅርስነት እንዲመዘገብ ትኩረት ሰጥቶ 
ስሰራ መቆየቱን የገለፁት ርዕሰ መስተዳድሩ፤ የዛሬው 
ውጤት እንዲመዘገብ አስተዋጽኦ ላበረከቱ የፌዴራል 
መንግሥት ተቋማት ምስጋና አቅርበዋል።

ርዕሰ መስተዳድሩ በመግለጫቸው የክልሉ 
መንግሥት ከሕዝቡ ጋር በመቀናጀት ለቅርሱ ዘላቂ 
እንክብካቤ በማድረግ፣ የቱሪዝም መስህብ እንዲሆን 
አበክሮ ይሰራልም፤ በድጋሚ ለጌዴኦ፣ ለክልሉ ብሎም 
ለመላው የሀገራችን ሕዝቦች እንኳን ደስ አለን ብለዋል።

ሞገስ ጸጋዬ

አዲስ አበባ፡- የግብርናውን ክፍለ ኢኮኖሚ 
ለመደገፍና የእርሻ መሳሪያዎች ፍላጎት መጨመሩን 
ተከትሎ  በዓመት አስር ሺህ ትራክተሮችን ለማምረት 
እቅድ መያዙን የአዳማ የግብርና ማሽነሪ ማምረቻ 
ኢንዱስትሪ   አስታወቀ።

በኢትዮ ኢንጅነሪንግ ግሩፕ ስር የሚገኘው  የአዳማ 
የግብርና ማሽነሪ ማምረቻ ኢንዱስትሪ  የግብይትና ሽያጭ 
ኃላፊ አቶ መንግስቱ አሰፋ ለኢትዮጵያ ፕሬስ ድርጅት 
እንደገለጹት፤ ኢንዱስትሪው ለተለያዩ አገልግሎቶች 
የሚውሉ ከስምንት እስከ 180 የፈረስ ጉልበት ያላቸውን 
ትራክተሮች በማምረት ላይ ይገኛል። እንዲሁም 
የትራክተር ተቀጽላዎችንና የውሃ ፓምፖችን በማምረት 
ለተጠቃሚዎች ያስረክባል። የኢንዱስትሪው ዓላማ 
የግብርናውን ክፍለ ኢኮኖሚ እንዲደግፍ ማድረግ ስለሆነ 
በዚሁ አግባብ  ሰፊ ሥራ እየሠራ መሆኑን ገልጸዋል። 

እንደ ኃላፊው ገለጻ፤ የእርሻ መሳሪያዎች ፍላጎት 
እየጨመረ  በመምጣቱና የግብርናውን ክፍለ ኢኮኖሚ 

ለማገዝ በዓመት አስር ሺህ ትራክተሮችን ሊያመርት 
የሚችል ፋብሪካ ሞጆ ከተማ ለመገንባት ስምምነቱ 
አልቋል። ፋብሪካው ከተገነባ በኋላ በዓመት አስር ሺህ 
ትራክተሮችን የማምረት አቅም ይኖረዋል። 

የግብርና ሥራ መስፋፋቱን ተከትሎ ፍላጎቱ 
እየጨመረ የመጣ በመሆኑ በዓመት አስር ሺህ 
ትራክተሮችን በማምረት ኢኮኖሚውን የመደገፍ ሥራ 
እንሰራለን ያሉት ኃላፊው፤ አሁን በዓመት ውስጥ 
በትንሹ ሦስት ሺህ ትራክተር የማምረት አቅም አለን 
ብለዋል። ከትራክተር ጋር የሚቀጠሉ እንደ ማረሻ፣ 
ጋሪና መከስከሻን ጨምሮ  ከስድስት ሺህ በላይ የግብርና 
ምርቶችን እያመረትን እንገኛለን። 

በአሁኑ ጊዜ በኢትዮጵያ የመስኖ ልማት ስራዎች 
በስፋት እየተስፋፋ ነው ያሉት ኃላፊው፤ በናፍጣና 
በሞተር የሚሰሩ የአርሶ አደሩንና የኢንቨስተሮችን  አቅም 
ያማከሉ   የተለያየ አቅም ያላቸውን ፓምፖችን አምርተን 
ለተጠቃሚዎች በማስረከብ ለግብርና እገዛ እያደረግን 
ነው። የተለያየ አቅም ያላቸውን የውሃ ፓምፖች በዓመት 
ውስጥ በፍላጎት ልክ እያመረትን እንገኛለን ብለዋል። 

ተቋሙ ግብርናውን ከመደገፍ አኳያ ትልቅ ተልዕኮ 
ወስዶ የሚንቀሳቀስ የመንግሥት የልማት ድርጅት 
በመሆኑ የሚመረቱ ትራክተሮች ዘርፈ ብዙ ሥራዎችን 
የሚያከናወኑ ናቸው ያሉት ኃላፊው፤ አነስተኛ 
፣መካከለኛና ከፍተኛ አቅም ያላቸው ትራክተሮች በሰዎች 
የመግዛት አቅም ልክ እየተመረቱ ለአገልግሎት ይውላሉ 
ብለዋል። 

ከዚህም ባሻገር ሰዎች ያላቸውን የመሬት ስፋት 
ከግምት በማስገባት አነስተኛና ትላልቅ ትራክተሮችን 
በማምረት የአርሶ አደሩን ፍላጎት የማርካት ሥራ እየተሰራ 
መሆኑን ገልጸዋል።

ለእርሻ አገልግሎት ከሚውሉ ትራክተሮች 
በተጨማሪ ለውሃ ቁፋሮ፣ እቃ ለመጫን፣ ለማውረድና 
ቦይ ለማውጣት  የሚያገለግሉ የኮንስትራክሽን 
ትራክተሮችንና ጋሪ እየጎተተ እቃዎችን የሚጭን 
የትራንስፖርት ትራክተሮችን በማምረት ለሀገር ገቢ 
እያስገኘ ነው። በተቻለ መጠን ወደፊት ከውጭ የሚገቡ 
እቃዎችን በመቀነስ ሀገራዊ ምርትን የመጨመር እቅድ 
ተይዞ ወደ ስራ መገባቱን አቶ መንግስቱ ገልጸዋል።

ኢንዱስትሪው በዓመት አስር ሺህ ትራክተሮችን 
ለማምረት እየሠራ ነው

የሰጠበት ነዋሪው ገንዘቡን የለገሰበትና 
ተማሪዎችም ሳይቀሩ ሳይሰስቱ እንዲተባበሩ 
ሁኔታን ያመቻቸ ነው።

ትምህርት ሚኒስቴር አሁን ባለው ነባራዊ 
ሁኔታ  ያሉትን ትምህርት ቤቶች በሙሉ  ያለ 
ማንም ረዳትነት ለማሻሻል  በማይችልበት 
አቋም ላይ እንዳለ የተናገሩት ተመራማሪው፤ 
በኅብረተሰብ ንቅናቄ መሰራት ያለበት የሚል 
ስምምነት ላይ በመድረስ ትምህርት ቤቶቹ  በምን 
ደረጃ ላይ ነው ያሉት የሚለው ተጠንቷል፤ 
ሁሉም ወደየተማረበት ስፍራ ዞር ብሎ ተመልክቶ 
ቢረባረብ መልካም ስለመሆኑም መምህሩ 
ተናግረዋል።

ተመራማሪው በንግግራቸው፤ ሀገርን 
ለማሻገር እንዲሁም  ቀጥ አድርጎ ለማቆም 
ካስፈለገ ትምህርት ላይ መሰራቱ አግባብነት 
ያለው ተግባር መሆኑን በመግለጽ፤  የድህነት 
ቅነሳ ስራዎች በዋናነት ትምህርትን የሚዳስሱ  
መሆኑም የሚበረታታ ነው ብለዋል።

ኢትዮጵያ በየትምህርት ቤቶቿ የሚታየው 
የደረጃ ያለመመጠን ዘመናዊ ትምህርትን ከብዙ 
ሀገራት ቀድማ ለጀመረች ሀገር  የማይመጥን ነው 
ያሉት ዶክተር ኬይረዲን፤ በትምህርት ዘርፉ ላይ 
ያለውን ስብራት ለመጠገን  መሰረቱ በታች ክፍል 
ላይ ያሉ ትምህርት ቤቶች ላይ መስራት ነው ሲሉ 
ገልጸዋል።

እንደ ዶክተር ኬይረዲን ንግግር፤ ሀገርን 
ያለማስቀደምና እኔ ከሞትኩ ሰርዶ አይብቀል 
አይነት አካሄዶች ትምህርት ቤቶች ውስጥ 
ያልተሰሩ የቤት ስራዎች እንደነበሩ የሚያሳይ 
ሲሆን  የትምህርት ንቅናቄውም ለዚህ ቁልፍ 
መፍትሄ ስለመሆኑ ተናግረዋል።

ህብረተሰቡ በትምህርት ንቅናቄው ውስጥ 
በየኔነት ስሜት ያሳያው ተነሳሽነትና ተሳትፎ 
በመልካም የሚታይ መሆኑን የተናገሩት ዶክተር 
ኬይረዲን፤ የአንዱ ትምህርት ቤት መነቃቃት 
ለሌላው መማሪያ ስፍራ በጎ የሆነ የፉክክር 
መንፈስ መፍጠር ስለመቻሉም ገልጸዋል።

አሁን ላይ በትምህርት ዘርፉ ላይ 
በመንግሥትም ይሆን በትምህርት ሚኒስቴር 
ላይ ያለው  ተነሳሽነት የኢትዮጵያን የነገ ተስፋ 
የሚገነባ መሆኑን ያመላከቱት ምሁሩ፤ የሀገርን 
ችግር እንፍታ ከተባለ የትምህርት ችግሩን 
በማከም መሆን ይገባዋል ብለዋል።

በማዕከላዊ ኢትዮጵያ ክልል ስልጤ ዞን ሚቶ 
አንደኛና ሁለተኛ ደረጃ ትምህርት ቤት መልሶ 
ለማቋቋም በተደረገ ንቅናቄ ከ185 በላይ የቁም 
ከብትና ከሃያ ሚሊዮን ብር በላይ ተዋጥቷል። 
ተማሪዎችም በበኩላቸው በመተባበር ከአምስት 
መቶ ሺህ ብር በላይ ማዋጣት ችለዋል ሲሉም 
ዶክተር ኬይረዲን ገልጸዋል።

የትምህርት ንቅናቄው ...
ኬይረዲን ተዘራ (ዶ/ር)

የእርቅና የሰላም ክብረ በዓላት መካከል አንዱ ኢሬቻ 
አንዱ ነው።

የኦሮሞ ሕዝብ በገዳ ሥርዓት መተዳደር ከጀመረ 
ረጅም ጊዜ አስቆጥሯል ያሉት አባገዳ  ጎበና፤ የዘንድሮው 
የኢሬቻ በዓል በሆረ ፊንፊኔና ሆራ ሀርሰዴ በድምቀት 
ይከበራል ብለዋል።

የኢሬቻ በዓል የሰላም በዓል በመሆኑ የኦሮሞን 
ባህልና ሥርዓት በተከተለ መልኩ መከበር እንዳለበት 
ገልጸው፤  በዓሉ  ባህልና እሴትን ተከትሎ እንዲከበር  
ሁሉም የድርሻውን ሊወጣ ይገባል ሲሉ ገልጸዋል።

የዘንድሮው ኢሬቻ በዓል የገዳ ሥርዓት እሴቱን 
በጠበቀ መልኩ ለማክበር ዝግጅት ተጠናቋል ሲሉ አባገዳ 
ጎበና ተናግረዋል።

የሲኮ መንዶ አባገዳና የኅብረቱ አባል አባ ገዳ አሊይ 
መሐመድ ሱሩር በበኩላቸው፤ ኢሬቻ እርቅና ሰላም 
በመሆኑ የዘንድሮው ኢሬቻ በደስታ፣ በአንድነትና በፍቅር 
ሊከበር ይገባል ብለዋል።

በዓሉ ያለምንም እንከን እንዲከበር ሁሉም በጋራ 
መቆም እንዳለበት ገልጸው፤ በተለይም ወጣቱ ሚናውን 
በአግባቡ መወጣት አለበት ብለዋል።

የበዓሉ ታዳሚዎች በዓሉ የተሳካ፣ የእርቅ፣ የፍቅር 
የአንድነት ተምሳሌት በሆነ መልኩ እንዲከበር ሁሉም 
የበኩሉን እንዲወጣም ጥሪ አቅርበዋል።

የኦሮሞ ቄሮዎች፣ ቀሬዎችና ፎሌዎች የበዓሉ ባለቤት 
መሆናቸውን በመግለፅ፤ ኢሬቻ ባህላዊ እሴቱን ጠብቆ 
እንዲከበር ማስቻል እንደሚገባም አስገንዝበዋል።

የመጫ አባገዳና የኅብረቱ አባል አባገዳ ወርቅነህ 
ተሬሳ እንደተናገሩት፤ በዘንድሮው የኢሬቻ በዓል ላይ 
የሚታደም ማንኛውም አካል በይቅርታና በፍቅር መሆን 
አለበት።

የክብረ በዓሉ ታዳሚዎች የባህል አልባሳትና መዋቢያ 
ጌጦችን በመልበስ ሊታደሙ ይገባልም ብለዋል።

በተጨማሪም በዓሉን ሌሎች ብሔር ብሔረሰቦችና 
ሕዝቦች  ከኦሮሞ ሕዝብ ጋር በመሆን እንዲያከብሩ ጥሪ 
አቅርበዋል።

በዓሉን ለመታደም የሚገኙ ሁሉም የኅብረተሰብ 
ክፍሎች የባህል ልብሳቸውን በመልበስ፣ የገዳ ባንዲራ 
በመያዝ በዓሉን በፍቅር፣ በአንድነትና በሰላም ማክበር 
እንደሚገባም ገልጸዋል።

የዘንድሮው የኢሬቻ በዓል መስከረም 26 እና 27 ...

ነፃ ሃሳብ
አዲስ ዘመን   ሰኞ መስከረም 7 ቀን 2016 ዓ.ም

ፖለቲካ እና ልዩ ልዩ 

በብሪክስ አዲስ የዓለም ሥርዓት የመፍጠር መሻት

ዓለም በለውጥ ሥርዓት ውስጥ ናት። 
ከትናንት ዛሬ፣ ከዛሬ ነገ የተሻሉና በሃሳብ 
ሙግት ውስጥ አሸናፊዎች የሚወጡበት 

ምህዳር እየታየ ነው። ከዚህ አኳያ አሮጌውን ጥለን 
አዲሱን ለመውረስ በሰፋና በበረታ አማራጭ 
ውስጥ እንደሆንን መገንዘብ እንችላለን። በዙሪያችን 
እንደነበር የሚቀጥል ምንም እንደሌለ በብዙ 
አዳዲስ አስተሳሰቦች የተዋቀሩ የለውጥ ሥርዓቶችን 
እያስተዋልን ነው።

 ከዚህ ለውጥ ውስጥ አንዱ በአራት ሀገራት 
ተጀምሮ በአምስት በርትቶ ወደአስራ አንድ ከፍ 
ያለውን የብሪክስ ጥምረት ማንሳት እንችላለን። ይሄ 
የሀገራት ጥምረት ነባሩ ሥርዓት እየተቀየረ መሆኑን 
እና እንደነበር የሚቀጥል ምንም እንደሌለ አንዱ 
አመላካች እውነታ ነው።

እንደፈረንጆቹ የዘመን ስሌት በ2001 መሠረቱን 
ጥሎ ከስምንት አመታት በኋላ በ2009 አራት 
አባል ሀገራትን ይዞ፣ በ2010 ደቡብ አፍሪካን አክሎ 
በአምስት የአባላት ቁጥር ወደሥራ የገባው ብሪክስ 
አሁን ላይ ብዙ የአባልነት ጥያቄዎች እየቀረቡለት 
ነው። የጋርዮሽ የኢኮኖሚ ጥምረትን መሠረት 
አድርጎ የተመሠረተው ብሪክስ በአዲስ ሃሳብ 
ወደአዲስ የሥርዓት እምርታ ጉዞ ላይ ነው።

በሃሳብ ማዕቀፍ ኢኮኖሚ ተኮር የጋራ ጥምረትን 
እንደዋነኛ ግብ አድርጎ የተነሳው ጥምረቱ በኃይል 
ክንድ ተጽዕኖ ፈጣሪዎችን በሃሳብ ሊሞግት ለሁሉም 
የሚበቃ፣ ከሁሉ የተውጣጣ የአንድነት ሃሳብን ይዞ 
በመንቀሳቀስ ላይ ይገኛል። ዓለምን በሃሳብ አካሎ 
ብዙኃነት ባለው የሃሳብ ማዕቀፍ ውስጥ የቆመው 
ብሪክስ አዳዲስ ሃሳቦችን በማመንጨትና የሥርዓት 
አቅጣጫዎችን በመጠቆም ለበጎና ለሁነኛ ጋርዮሽ 
ይተጋል ተብሎ ይታሰባል።

በዓለም አቀፍ ሃሳብ የተቧደነው ብሪክስ 
አፍሪካን ከዋጀ ሰንበትበት ብሏል። በደቡብ አፍሪካ 
የተጀመረው አባልነት አንድ ሁለት ብሎ ሀገራችን 
ላይ አርፏል። ሰኔ 22 ቀን 2015 ዓ.ም በግልጽ 
በተጻፈ ደብዳቤ የአባልነት ጥያቄዋን ያቀረበችው 
ሀገራችን በደቡብ አፍሪካ በተካሄደው የብሪክስ 
የአባላት ጉባኤ ላይ ጥያቄዋ ምላሽ ማግኘቱ የቅርብ 
ጊዜ ትውስታ ነው። ሀገራችን በዚህ ማዕቀፍ ውስጥ 
መግባቷ ዘርፈ ብዙ ጠቀሜታን እንደሚያስገኝላት 
የተለያዩ ባለሙያዎች ይናገራሉ።

ኢትዮጵያ የብሪክስ አባል መሆኗ በመተባበርና 
በፍትሐዊነት ተጠቃሚነት ላይ የተመሠረተ 
ሁለንተናዊ እድገት ለማስመዝገብ ይረዳል የሚሉት 
በአዲስ አበባ ዩኒቨርሲቲ የፖለቲካ ሳይንስና የዓለም 
አቀፍ ግንኙነት ምሁሩ ያዕቆብ አርሳኖ (ዶ/ር) 
ለአዲስ ዘመን በሰጡት ቃለ መጠይቅ ነው። የቀድሞ 
የሰብዓዊ መብት ኮሚሽን አምባሳደር ጥሩነህ ዜናም፤ 
‹የብሪክስ አባልነት ከዲፕሎማሲው አንጻር ላለፉት 
አምስት አመታት ያልታየ ስኬት ነው› ብለውታል።

እኚህንና መሰል በረከቶችን ይዞ እንደሚመጣ 
የሚታሰበው የአባል ሀገራቱ ጥምረት ከኢኮኖሚና 
ከመሰል ትሩፋቶቹ ጋ ቀጣዩን ጊዜ ተስፋ እንድናደርግ 
መንገድ የከፈተልን ነው። በኢኮኖሚያቸው ፈርጣማ 
የሆኑ ሀገራትን ያሰባሰበው አዲሱ የብሪክስ ስብስብ 
የዓለምን ነባር ገጽታ ወደተሻለ እንደሚቀይረው 
በብዙዎች ዘንድ ታምኖበታል። ለዚህ የኅብረቱ 
አባል ሀገራት የያዙት የሕዝብ ቁጥርና እየመሩት 
ያለው የኢኮኖሚ አቅማቸው ለዚህ ዋነኛ ተጠቃሽ 
ነው።

በሕዝብ ቁጥር ደረጃ ስናያቸው አምስቱ አባል 
ሀገራት ከጠቅላላው የዓለም ሕዝብ 3.4 ቢሊዮን 
የሕዝብ ቁጥርን ለብቻቸው ይይዛሉ። አዲስ 
የተቀላቀሉት አባል ሀገራት ሲጨመሩበት ደግሞ 4.2 
ቢሊዮን ይደርሳል። ይሄ ማለት አሁናዊውን የዓለም 
የሕዝብ ቁጥር ግማሽ ማለት ነው። አስር የሚሆኑ 
ሀገራት ከዓለም አጠቃላይ የሕዝብ ቁጥር ግማሹን 
ያዙ ማለት ከሚያሳድሩት ተጽዕኖ አኳያ መጪው 

አይከብድም። ይሄን በመሰለው ሁለንተናዊ ተጽእኖ 
በዓለም ፖለቲካና የገበያ ሥርዓት ላይ አዲስ ነገር 
ያሳዩናል እንላለን።

እንደጎርጎሮሳውያኑ የዘመን አቆጣጠር ከሁለት 
አስርት አመታት በፊት ጂም ኦኔል በተባለ የኢኮኖሚ 
ባለሙያ እንደተጠነሰሰ የሚነገረው ብሪክስ 
ስምንት የሚሆኑ አመታትን ዘግይቶ ራሱን ለዓለም 
አስተዋውቋል። የኢኮኖሚ ባለሙያው ብሪክስን 
ሲጠነስስ አብሮ ከአመታት በኋላ የሚሆነውን መጻኢ 
ዕድሉንም አብሮ ተንብዮአል።

እንደእሱ ትንበያ፤ በሚቀጥሉት ሃያና ከዚያ 
በላይ አመታት ውስጥ ብሪክስ ዓለም አቀፍ ተጽዕኖ 
ፈጣሪ ሆኖ የሚዘልቅ የኃያላኖች ስብስብ ይሆናል። 
ነባሩ የዓለም ሥርዓት በአዲስ ሀሳብ ተቀይሮ ዓለምን 
እንደአዲስ የምናይበት ጊዜ ይመጣል። እንዳለውም 
ኅብረቱ አሁን ላይ ኃያላን ነን ለሚሉት ስጋት ሆኖ 
ለአዲሶቹ የዓለም አንቂ እና ተረካቢዎች ብስራት ሆኖ 
ከትናንት ወደዛሬ መጥቷል።

ስለብሪክስ ከሰማናቸው መልካም አላማዎች 
በላይ ወደፊት የምንሰማቸው እንደሚበዙ ብዙዎች 
ይስማማሉ። የማደግ መሻት ላላቸውና አሁናዊ 
ዓለም አቀፍ ሥርዓቱ ተግዳሮት ለሆነባቸው 
ሀገራትና ሕዝቦች ባለብዙ ተስፋ እንደሆነም 
ይታመናል። በተለይም በኅብረቱ መሥራች አባል 
ሀገራት የተመሠረተው ‹ብሪክስ ባንክ› ለአባል 
ሀገራቱ የኢኮኖሚ እድገት የሚያስፈልገውን ገንዘብ 
በብድር (በወለድ ሆነ ከወለድ ነፃ) ፤ በእርዳታ 
እና በኢንቨስትመንት መልክ በማቅረብ ሊኖረው 
የሚችለው አስተዋጽኦ ከፍተኛ ነው። ይህ ደግሞ 
ኢንቨስትመንትን ለማስፋፋት ለሚፈልጉ ሀገሮች 
ትልቅ እፎይታ የሚፈጥር ነው።

ባንኩ በአሜሪካ እና በምዕራባውያን የበላይነት 
የሚተዳደሩትን እንደዓለም ባንክና መሰል 
ተቋማትን የሚተካ አማራጭ የፋይናንስ ተቋም ሆኖ 
የሚያገለግል ነው። ከዚህ ጎን ለጎን በአባል ሀገራቱ 
የማደግና የመበልጸግ መሻት ላይ የራሱን ዐሻራ 
የሚያሳርፍ የገንዘብ ተቋም እንዲሆን እየተሠራም 
እንደሆነ ጥቁምታ ተሰጥቶበታል።

ከዚህ በተጨማሪ በሳይንስና በቴክኖሎጂ፣ 
በጤናና በትምህርት፣ በግብርናና የተሻለ እምርታን 
በሚያመጡ ማኅበራዊ እሴቶች ላይ እንደሚሠራ፤ 
በፋይናንስና በኃይል እጥረት በድሀ ሀገራት ላይ 
እየደረሰ ያለውን የምጣኔ ሀብት ማሽቆልቆል 
ለመታደግም እንደሚረዳ በስፋት እየተነገረለት 
ነው። ከዚህ ላቅ ሲል ደግሞ ለተነሳበት የኢኮኖሚና 
የአብሮ ማደግ አላማ እንደትልቅ ማስፈጸሚያ ሆኖ 
እንደሚያገለግል እሙን ነው። 

በአሜሪካ ጠንካራ ወዳጅነታቸው የሚታወቁት 
ሳዑዲ ዐረቢያና ግብጽ የብሪክስ አባል መሆናቸው 
በቀደመው የዓለም የፖለቲካ ሥርዓት ያልተለመደ 
መሆኑ ኅብረቱ/ብሪክስ በመጪው ጊዜ አዲስ የለውጥ 
አብዮትን በማቀጣጠል ፋና ወጊ ሊሆን ስለመቻሉ 
አመላካች እየሆነ ነው።  

ብሪክስ ተባብሮ ማደግን ለሚመርጡ የዓለም 
ሀገራት ግን እንደመልካም ዕድል የሚታይ ነው። 
የሆነው ሆኖ የብሪክስ ጥምረት ዓለምን እንደአዲስ 
አፍርሶ የሚሠራ የሃሳብና የርዕዮተዓለም ተራማጅ 
ምልከታ እንደሆነ የሚናገሩ ብዙዎች ናቸው። እንደ 
አሜሪካው የኢንቨስትመንት ተቋም ጎልድማን ሳክስ 
አተያይ፤ በሚቀጥሉት አርባና ሃምሳ አመታት ውስጥ 
የብሪክስ አባል ከሆኑ ሀገራት መካከል ቻይናና ሕንድ 
አሜሪካንን ቀድመው በኢኮኖሚያቸው የዓለም 
አድራጊ ፈጣሪ ይሆናሉ  ሲል ተንብዮዋል።

ይህ አዲስ አሰላለፍ ለሀገራችን ብዙ በረከቶችን 
ይዞ እንደሚመጣ ይታመናል። የኢኮኖሚ ትብብርን 
በመፍጠር ለጀመርናቸው የለውጥና የእድገት መሻቶች 
አዲስ ኃይልን የሚፈጥር ነው። ዓለም አቀፍ ንግድን፣ 
የውጪ ኢንቨስትመንትን እንዲሁም የቴክኖሎጂ 
ሽግግርን በማበረታታት የሥራ ፈጣሪነት ክህሎትን 
ከፍ በማድረግ ለወጣቱ የሥራ ዕድልን ለዜጎች ደግሞ 

የተሻለ የኑሮ እምርታን የሚያስተዋውቅ ይሆናል።
ከሰላምና መረጋጋት እንዲሁም ከፖለቲካ 

ጥምረትና አኳያ ፋይዳው የማይናቅ ነው። ሰላምን 
ለማምጣትና ተነጋግሮ ለመግባባት የሄድንበትን 
ረጅም ርቀት የሚያቀና የተሀድሶ መንፈስንም 
የሚፈጥር ነው። ከኢኮኖሚ መረጋጋት ጋር አብረው 
የሚረጋጉ፣ ከፖለቲካ ስክነት ጋር አብረው የሚሰክኑ 
እልፍ ጉዳዮች አሉን። እኚህ ለችግሮቻችን ዋና መነሻ 
የሆኑ የኢኮኖሚና የፖለቲካ ጥያቄዎች በጥምረቱ 
በኩል የወዳጅነት ሃሳብ አዳብረው የሚረግቡበት 
መንገድም እንደሚፈጠር ተስፋ ማድረጉ ካለማድረግ 
የተሻለ ነው ።

ሀገራችን በብዙ ጥያቄዎች ትልሟን እያሳካች 
ያለች ሀገር ናት። በዲፕሎማሲው ረገድ የተሠራው 
አመርቂ ሥራ እንደብሪክስ ባሉ ዓለም አቀፍ ጥምረት 
ውስጥ አባል እንድንሆን አድርጎናል። በጋራ ሃሳብ 
ሰላማችንን መልሰን በአንድነት የቆምን ሰሞን ደግሞ 
ከዚህ በበለጡ ዓለም አቀፍ ዕድሎች ላይ ከፊት 
እንደምንሰለፍ ተጠራጣሪ አይኖርም።

ብሪክስን በተመለከተ ብዙ የባለሙያ ሃሳብ 
አድምጫለሁ። ብሪክስ በቀላሉ የሚገኝ ሳይሆን 
በብዙ ምዘናና ግምገማ ውስጥ የሚታለፍ የሂደት 
ውጤት ነው። የእኛም ሀገር የአባልነት ጥያቄ ቅበላ 
ይሄን መሰሉን የግምገማ ሂደት ያለፈ ነው። እንዳው 
ጠይቀን የተሰጠን ሳይሆን በብዙ ግምገማ ውስጥ 
አልፈን፣ ለአባልነት ብቁ የሚያደርገውን የምዘና 
መስፈርት አሟልተን ያገኘነው ዕድል ነው። በዚህ 
ረገድ ባለፉት አመታት ውስጥ የተሠሩ የዲፕሎማሲ 
ሥራዎች ወሳኝ ሚና ተጫውተውልናል።

ብሪክስ ሌላም አስተማሪ ገጽ አለው። 
ለአሁናዊው የሀገራችን ፖለቲካም ሆነ የኢኮኖሚያዊ 
ጥያቄ ቅድመ ሁኔታዎችን ከመጠቆም አኳያ ፋይዳው 
የትየሌለ ነው። እንደ ሀገር ላሉብን የውስጥ ጥያቄዎች 
ጨዋነትን ማስቀደም ዋጋ የሚያሰጥ መሆኑን 
ያሳየናል። በጨዋነት ተጉዘን ነው የብሪክስ አባልነትን 
ያገኘነው። ብዙ ያለን ሕዝቦች ነን። በሀገራችን 
ጉዳይ ላይ በጨዋነት መነጋገርና መግባባት 
ከቻልን እንደብሪክስ ለዓለም አቀፍ ድል እና ዕድል 
የማንታጭበት ምንም ምክንያት አይኖርም።

ዕድሎቻችንን የሸፈኑብን አለመግባባቶቻችን 
ናቸው። ድሎቻችን ስንግባባ፣ ስንወያይ የሚመጡ 
ናቸው። ባለን ኃይል፣ ባለን ጥበብ፣ ባለን የተፈጥሮ 
ሀብት፣ ባለን የሕዝብ ቁጥር፣ ባለን ደማቅ ታሪክ፣ 
ባለን የእድገትና የለውጥ ግስጋሴ፣ ባለን የሰላም 
መሻት ከራሳችን አልፈን ለዓለም አዲስ ሥርዓት 
ለውጥ እንደምናመጣ ታምኖብን ከኃያላኖቹ ጎን 
እንድንቆም ተመርጠናል።

ዓለም ከመረጠን ለራሳችን መሆን ለምን 
አቃተን? ችግሮቻችንን ተነጋግሮ መፍታት ስለምን 
አልቻልንም? ከዚህ ጋር አያይዘን ልናነሳው የሚገባ 
አንድ እውነት አለ። ስለብሪክስ በተጻፉና በተነገሩ 
የባለሙያ ሃሳቦች ውስጥ አብዛኞቹ ሃሳቦች ሀገራችን 
ያሉባትን የውስጥ ችግሮች ፈትታ በሰላም ብትቆም 
ከዚህም ለበለጠ ዓለም አቀፍ ዕድል መታጨት ትችል 
ነበር የሚሉ ናቸው። ይሄ የሁሉም ባለሙያ የጋራ 
እምነት ነው። እያደግንና እየተመረጥን ያለነው በብዙ 
ባልተመለሱ ጥያቄ ውስጥ ሆነን ነው። ለብሪክስ 
አባልነት ስንመረጥ እንኳን ከፊትና ከኋላችን ጥቂት 
የማይባሉ ፖለቲካዊ፣ ኢኮኖሚያዊና ማኅበራዊ 
ጥያቄዎችንም አንግበን ነው።

ታላላቅ ድሎች ከሰላም በኋላ የሚመጡ ናቸው። 
ችግሮቻችን እንዴትም ይተልቁ ከተነጋገርንባቸው 
የሚፍረከረኩ ናቸው። በሚፍረከረኩ ችግሮች ይሄን 
ያክል መከራ መክፈላችን ቢያስቆጨኝም በቀጣዩ 
ሀገራዊ ምክክር የማይደገሙ ጥፋቶችን አርቀን 
ለዘላቂ ሰላም በመትጋት እንደ ብሪክስ ያሉ ዕድሎችን 
መፍጠር እንችላለን። የውስጥ ጉዳዮቻችንን በሰላማዊ 
መንገድ መፍታት ለውጪው ዕድል በር ከፋች ስለሆነ 
በዚህ በኩል ልንተጋ ይገባል የመጨረሻ መልዕክቴ 
ነው።

በትረ ሙሴ (መልከ ኢትዮጵ)

ጊዜ በእነዚህ ሀገራት የለውጥ ንቅናቄ አዲስ ሥርዓትን 
እንደሚጀምር መገመት አይከብድም።

ወደሚያንቀሳቅሱት የኢኮኖሚ አቅም ስንመጣ 
ደግሞ የበለጠ ነገሩን ተአማኝ ያደርገዋል። አምስቱ 
ሀገራት ማለትም ቻይና፣ ሩሲያ፣ ሕንድ፣ ብራዚልና 
ደቡብ አፍሪካ ለብቻው ከጠቅላላው የዓለም ኢኮኖሚ 
26 በመቶውን ይይዛሉ። ይህ ከያዙት የሕዝብ ብዛት 
ጋር ተዳምሮ ምን ማለት ሊሆን እንደሚችል መገመት 

በሃሳብ ማዕቀፍ ኢኮኖሚ 
ተኮር የጋራ ጥምረትን 

እንደዋነኛ ግብ አድርጎ የተነሳው 
ጥምረቱ በኃይል ክንድ ተጽዕኖ 
ፈጣሪዎችን በሃሳብ ሊሞግት 

ለሁሉም የሚበቃ፣ ከሁሉ 
የተውጣጣ የአንድነት ሃሳብን 
ይዞ በመንቀሳቀስ ላይ ይገኛል

ግብርና  
ማንጎን የመታደግ ሥራ - በምርምር ግብረ ኃይሉ

ጽጌረዳ ጫንያለው 

የማንጎ ተከል በዓለም በበረሃና በበረሃ ቀመስ 
አካባቢዎች የሚበቅል ስለመሆኑ መረጃዎች ያመለክታሉ። 
የምግብ ዋስትናን በማረጋገጥና የገቢ ምንጭ በመሆን 
ያገልግላል። አሴት ተጨምሮበትም ይሁን ሳይጨመርበት 
ለውጭ ገበያ እየቀረበ ለሀገሮች የውጭ ምንዛሬ ያስገኛል። 
ለሰው ልጅ የተሟላ ጤንነት የሚያስፈልጉ  እንደ 
ቫይታሚን፣ ካርቦሃይድሬት፣ ፕሮቲን ያሉ ነጥረ ነገሮችን 
በውስጡ በመያዙም በእጅጉ ይፈለጋል። 

በኢትዮጵያ በከፍተኛ ደረጃ ከሚመረቱ የፍራፍሬ 
ተክሎች  ውስጥ ማንጎ  ከሙዝ ቀጥሎ በሁለተኝነት 
ደረጃ ይመደባል። ከሀገሪቱ መልክዓምድር ከ16 
ሺህ ሄክታር በላይ የሚሆነው በዚሁ ተክል የተሸፈነ  
መሆኑን መረጃዎች ያመላክታሉ። በሁሉም የሀገሪቱ 
ክልሎች የሚበቅል ሲሆን፤ ቤኒሻንጉል ጉሙዝና/የአሶሳ 
ማንጎ በሀገሪቱ በስፋት ይታወቃል/ ኦሮሚያ ክልሎች 
አብዛኛዎቹ ስፍራዎች ይገኛል። ቀድሞ የደቡብ ክልል 
ይባል በነበረውም በብዛት ይለማል። 

ለአርሶ አደሩ በምግብነትና በገቢ ምንጭነት 
ይጠቅማል፤ ለተቀረው ሕዝብ በእጅጉ ከሚፈለጉ 
የፍራፍሬ ምርቶች አንዱ ነው። ወደ ውጭ ከሚላኩ 
ፍራፍሬዎች አንዱ ሆኖ ቆይቷል። በዚህም የውጭ 
ምንዛሬ ያስገኛል። 

ከዚህም በተጨማሪ የማንጎ ምርቱ ብቻ ሳይሆን 
ዛፉም ይጠቅማል፤ ተክሉ በአብዛኛው በበረሃ አካባቢ 
ስለሚበቅል ሰዎች ሙቀትን ለመከላከል፣ ጥላ ስር 
ሆነው ስብሰባዎችን ለማድረግ፣ እርቅ ለመፈጸም እና  
ለመሳሰሉት የማኅበረሰብ አገልግሎቶች ይሰባሰቡበታል።  

በሀገራችን ይህ ሁሉ ፋይዳ ያለው ተከል አሁን በአሳሳቢ 
ሁኔታ ውስጥ አንደሚገኝ መረጃዎች ያመለክታሉ። ችግሩ 
ተክሉ የተጠቀሱትን ጥቅሞች እንዳይሰጥ የሚያደርግበት 
ሁኔታ መፈጠሩንም ይጠቁማሉ። ይህ የሆነው ደግሞ 
በተለይ በሀገራችን ከ2010 ዓ.ም ጀምሮ በተከሰተው ነጭ 
የማንጎ ተባይ ምክንያት ነው።  ተባዩ የማንጎ ምርትና 
ምርታማነት በከፍተኛ ሁኔታ እንዲቀነስ አድርጓል፤ 
አርሶ አደሩንም ለተለያዩ ችግሮች እየዳረገው መሆኑም 
እየተጠቆመ ነው። 

መንግሥትም ለጉዳዩ ልዩ ትኩረት ሰጥቶ በኢትዮጵያ 
ባዮ እና ኢመርጂንግ ቴክኖሎጂ ኢንስቲትዩት 
አስተባባሪነት የምርምር ግብረኃይል ተቋቁሞ ወደ ሥራ 
ተገብቷል። በጉዳዩ ላይ ያነጋገርናቸው በኢንስቲትዩቱ 
የእፅዋት ጤና ባዮ ቴክኖሎጂ የቡድን መሪ እና 
የምርምር ግብረኃይሉ ተሳታፊ ዶክተር ዘላለም ግዛቸው  
እንደሚሉት፤  የማንጎ ችግር በአብዮት መልክ ካልተሠራ 
በቀላሉ የሚፈታ አይደለም። ምክንያቱም በማንጎ ላይ 
የተከሰተው ችግር ሀገርን የውጭ ምንዛሪ እያሳጣ ነው፤ 
አርሶአደሩ የምግብ ዋስትናውን እንዳያረጋግጥና ገቢ 
እንዳያገኝ እያደረገው ነው። 

ለመሆኑ ነጭ የማንጎ ተባይ (white mango scale) 
ምንድነው? ተባዩ  ከጠንካራ ነፍሳት (hard insect) 
የሚመደብ ሲሆን፤ የሚኖርበትን እና የሚመገብበትን 
ቦታ የሰም መከላከያ ሽፋን በማንጎ ቅጠል ላይ በመሥራት 
የሚታወቅ ነፍሳት ነው። ይህ ተባይ እንደመደበቂያ 
የሚገለገልበትን ሰም መሳይ የሚያጣብቅ ነገር 
በማመነጨት በውስጥ እየኖረ ተክሉን ይመገባል። 
በዚህም ቅጠሉ በብርሃን አማካኝነት ተክሎች ምግባቸውን 
የሚያዘጋጁበት ሂደት  ፎቶሴንቴሲስ (photosynthesis) 
ስለማያካሂድ ወደ ቢጫነት ይቀየርና በቀላሉ ጠውልጎ 
እንዲሞት ያደርጋል። 

ይህ ተባይ በበሰለ የማንጎ ፍሬ ላይም በተመሳሳይ 
መልኩ ይከሰታል፤ በፍሬው ላይ  ጎልቶ የሚታይ ሮዝ ቀለም 
የመሰሉ  ጠባሳዎችን (እክሎችን) በፍሬው  ላይ በመፍጠር 
ማንጎ ከገበያ እንዲወጣ  አድርጓል። በነጭ የማንጎ ተባይ 
የተበላው ማንጎ በሰው ጤና ላይ ሊያስከትል የሚችለው 
ጉዳት ይኑርም አይኑርም በጥናት ባይረጋገጥም፣ ማንጎው 
ስለሚበሳሳ እንደፈንገስ፣ ባክቴሪያና ቫይረስ በመሳሰሉ 
ተዋስያን በቀላሉ ይጠቃል። ከዚህ በተጨማሪ ለእይታ 
ስለሚያስጠላ የማንጎ ተመጋቢው ቁጥር እየቀነሰ ይገኛል። 

ይህ ብቻ ሳይሆን ማንጎው በመበሳሳቱ ምክንያት 
አንዳንድ ማንጎ አብቃይ አርሶአደሮች የማንጎ ዛፋቸውን 
መቁረጥ ጀምረዋል። ይህ ተባይ በአሁኑ ሰዓት በሁሉም 
ማንጎ በሚበቅልባቸው አካባቢዎች በከፍተኛ ደረጃ 
ተሰራጭቶ ይገኛል። 

ይህ ችግር በተለይ አርሶ አደሩን በተለያየ መልኩ 

ሳይት ማለትም አርጆ ወለጋ  በጸጥታ ችግር ምክንያት 
የዚህ ሥራ አካል መሆን አልቻለም። 

ሁለተኛው ሥራና ተልዕኮ አዳዲስ ቴክኖሎጂዎችን 
ማመንጨት ነው፤ እኛ ሀገር ላይ ያልተመዘገቡና ሌሎች 
ሀገራት ላይ ተመዝግበው ወደተግባር በመግባታቸው 
ውጤታማ የሆኑ ኬሚካሎችን በመለየት (ቫሊዴት) 
በግብረኃይሉ  ብዙ ርቀት መጓዝ ተችሏል። 

 ሦስተኛው ነጭ የማንጎ ተባይን ብቻ መመገብ 
የሚችሉ ነፍሳትን (ፕሪዴተርስን) በመለየትና አራብቶ 
በመልቀቅ  ሀገራት እንዴት ጤናማ ማንጎ መፍጠር 
እንደቻሉ በማየትና በመመርመር ያ የተፈጥሮ ጠላት 
(Predators) ሌላ ጉዳት እንደማያስከትል ተረጋግጦ 
ሌሎች ሀገራት በስፋት እንደተጠቀሙት ሁሉ በእኛ ሀገር 
ነባራዊ ሁኔታ ለመጠቀም የሚያስችሉ ሥራዎች ማከናወን 
ነው ሌላው ተግባር። በዚህም እንደ ኬንያና ደቡብ 
አፍሪካ  ያሉ ሀገራት የማንጎ ምርታቸውን በተሻለ መንገድ 
የጠበቁበት ቴክኖሎጂ  መሆኑ መሆኑ ታውቋል፤ ልምድ 
የመቅሰም ሥራም ተሠርቷል። በዚህ ላይ ከደቡብ አፍሪካ 
ጋር ለመሥራት  እንቅስቃሴዎች መጀመራቸውን  ዶክተር 
ዘላለም ተናግረዋል። 

 የእነዚህን ሀገራት ተሞክሮ በመውሰድ ነጭ የማንጎ 
ተባይን የሚመገቡ ነፍሳትን ለማላመድና ለመልቀቅ 
የሚያስችሉ  ሥራዎች በጥሩ ሁኔታ እየተከናወኑ 
መሆናቸውን የሚገልጹት ዶክተር ዘላለም፤ በቀጣይ 
ዓመት እነዚህን ነፍሳት እኛ ሀገር አስገብቶ በማባዛት ወደ 
ማንጎ ዛፎች የሚለቀቅበት ሁኔታ ይፈጠራል ብለዋል። 

ይህ ከመሆኑ  በፊት በርካታ ቅድመ ዝግጅቶች 
ማድረግ ያስፈልጋል ይላሉ ዶክተር ዘላለም። ይህን 
ለማድረግ  አንዱ ቤተ ሙከራዎችን ማዘጋጀትን 
እንደሚጠይቅ ጠቅሰው፣ ለዚህ ተግባር ምቹ ናቸው 
የተባሉ የባዮ ኢመርጂንግ ቴክኖሎጂ ኢንስቲትዩት እና 
የአርባምንጭ ዩኒቨርሲቲ እንዲሁም የአዳማ ዩኒቨርሲቲ 
ቤተሙከራዎች ተመርጠው ኃላፊነትን መውሰዳቸውን 
ዶክተር ዘላለም አስታውቀዋል። 

እንደ ዶክተር ዘላለም የማንጎ ተክልን ሌሎች 
ችግሮችም እንደፈተኑት ይጠቁማሉ። እሳቸው እንዳሉት፤ 
የሀገር ውስጥ የማንጎ ዝርያዎች አሁናዊ ሁኔታ በተለያየ 
ችግር ውስጥ የወደቀ ነው። ከጅምሩም ቢሆን ማንጎ 
በርካታ ችግሮች አሉበት። አሁን ነገሮችን እያባባሳቸው 
የመጣው ለተክሉ ልዩ ትኩረት አለመሰጠቱ ላይ ነው፤ 
ተክሉ በብዙ መልኩ የምርት መቀነስ እያጋጠመው 
ይገኛል። አንዱ በአስተዳደር ዙሪያ የሚሠሩ ሥራዎች 
ናቸው። ተክሉ ለመሰብሰብ በሚመች መልኩ እየተተከለ 
አይደለም፤ እንክብካቤ አይደረግለትም፤ የአመራረት 
ዘዴውም በጣም ባህላዊና በዘፈቀደ የሚከወን ነው። 

እሳቸው እንደጠቆሙት፤ በኢትዮጵያ  ያለው 
የማንጎ ዛፍ ዝርያ በጣም ትላልቅ መሆኑ ምርቱን 
በቀላሉ የመሰብሰቡን ሥራ አዳጋች አድርጎታል። ተክሉ 
ለተባይ የተጋለጠ መሆኑ ደግሞ ጤናማ የሆነ ማንጎን 
እንዳያመርት እንቅፋት ሆኖበታል። ችግሮቹ አምራቹ 
በብዛት ምርቱን  እንደልቡ ገበያ አውጥቶ በመሸጥ ገቢ 
ማግኘት እንዳይችልም አድርገውታል። ችግሩ የማንጎን 
ምርታማነት ከመቀነስ በተጨማሪ ሀገር ከማንጎ የወጪ 
ንግድ ማግኘት ያለባትን ጥቅም እንዳታገኝ አድርጎታል 
ሲሉም ይብራራሉ።   

በማንጎ ዛፉ ትልቅነት የተነሳ ምርቱን በአግባቡ 
መሰብሰብ እየተቻለ አይደለም። በዚህ  ምክንያትም 
ከ40 እስከ 50 በመቶ ምርት ይባክናል። በእዚህ የተነሳም 
የሚጠበቀው ገቢ እየተገኘበት አይደለም። በተለይ ከ2010 
ዓ.ም ጀምሮ በተከሰተው ነጭ የማንጎ ተባይ ምክንያት 
የኢትዮጵያ የማንጎ ምርት ፈተና ውስጥ ወድቋል። አርሶ 
አደሩ ተስፋ ቆርጦ የማንጎ ተከሉን እየቆረጠ ይገኛል፤ 
የችግሩ እየተባባሰ መምጣት ኢትዮጵያ ማንጎን ወደ ውጭ 
መላክ እንድታቆም አድርጓታል። እነዚህ ችግሮች አምራቹ 
ተክሉን በሌላ መተካትን ጨምሮ ወደ ሌላ ያልተፈለገ 
መስመር ወስደውታል ሲሉ ዶክተር ዘላለም ይጠቁማሉ። 

ዶክተር ዘላለም አሁንም ቢሆን በኢትዮጵያ 
በአንዳንድ አካባቢዎች ማንጎ እንደሚመረት ጠቅሰው፣ 
የማንጎ ዝርያዎቹ ለማየት እንኳን የሚጋብዙ እንዳልሆኑና 
ጥቅም ላይ የመዋላቸው ሁኔታ መቀነሱን ያመለክታሉ። 
ፈላጊ ስለሌላቸው ለገበያ እንኳን ሲቀርቡ ዋጋቸው ርካሽ 
መሆኑን ይገልጻሉ።  የሀገር ውስጥ ፍላጎት ሳይቀር አሁን 
ላይ እየተሸፈነ ያለው ከውጭ በሚመጡ ማንጎዎችና 
ጁሶች መሆኑንም ያመለክታሉ። 

ነጭ የማንጎ ተባይ በሀገራችን ችግር ሆኖ ማንጎን 
ከገበያ እያስወጣ ቢሆንም በሌሎች ሀገሮች በተመሳሳይ 
የተከሰተ ነገር ግን በቁጥጥር ስር የዋለ ተባይ ነው። 
ለአብነት ያህል ሕንድ፣ ደቡብ አፍሪካ እና ጎረቤታችን 
ኬንያ ጭምር ችግርነቱን አስቀርተው ጤንነቱ የተጠበቀ 
ማንጎ በማምረት ላይ ይገኛሉ። ስለዚህም የምርምር 
ግብረኃይሉ ዋና አላማ አድርጎ እየሠራበት ይገኛል። 
ተባዩ ችግር እንዳይሆን የሚያደርግበትን የተለያዩ 
እንቅስቃሴዎችን እያደረገም ነው። ከላይ እንደተጠቀሰው 
አንዱ ተባይን የሚመገቡ ነብሳትን ለቆ እነርሱን ማጥፋት 
ነው። 

ሌላኛው ደግሞ በጣም ረጃጅም የሆኑ ዝርያዎችን 
ቆርጦ አጫጭር በሆኑ ዝርያዎች መተካት ነው። ይህ 
ዝርያ ደግሞ በማዳቀል ቴክኖሎጂ የሚገኝ ሲሆን፤ 
ለግብርና ባለሙያዎችና ለአርሶአደሮች ለማስተዋወቅ 
እየተሠራ ነው። በአጠቃላይ ሀገራዊ የምርምር ግብረ 
ኃይሉ ሁሉንም የመፍትሔ መንገዶች ተጠቅሞ የማንጎን 
ችግር በዘላቂነት ይፈታል ተብሎ ይጠበቃል። ይሁን እንጂ 
ሥራው የሁሉንም ርብርብ የሚጠይቅ መሆኑ ልብ ሊባል 
ይገባል። 

በንግድ ዘርፍ ላይ የተሰማሩ ባለሙያዎች በአግሮ 
ኢንዱስትሪ ላይ የመሰማራት ፍላጎታቸው አናሳ በሆነበት፤ 
ተባዩ የማንጎ እጥረቱን በብዛት በፈጠረበት፤ ትኩረት 
ተሰጥቶ እንደሌሎች ምርቶች ባልተሠራበት ሁኔታ 
ምርምር ብቻ ዋጋ አይኖረውም ሲሉ ዶክተር ዘላለም 
ያስገነዝባሉ። በግብረኃይሉ ብቻ ሥራ ብቻ ለውጥ 
ማምጣት እንደማይቻልም ያመለክታሉ። 

ዶክተር ዘላለም መንግሥት በአቮካዶና ስንዴ ላይ 
የተሰጠውን ልዩ ትኩረት ለማንጎ ተክልም ሰጥቶ  ሊሠራ 
እንደሚገባም ያስገነዝባሉ። ከእነዚህ ምርቶች በፊት 
ማንጎ የውጭ ገቢያችንን ደጓሚ ነበር ያሉት ዶክተር 
ዘላለም፣ እናም ወደነበረበት ተግባሩ ለመመለስ አዎንታዊ 
እንቅስቃሴን ይፈልጋል ይላሉ። 

ዶክተር ዘላለም ከተመራማሪውና ከግብረኃይሉ 
ባልተናነሰ መልኩ እንደ ግብርና ሚኒስቴር ያሉ በዘርፉ 
የሚሠሩ አካላትም ሊሠሩ ይገባል ይላሉ። ሁሉም 
የበኩሉን ማበርከት እንዳለበትም ነው ያመለከቱት። 
በርካታ ሀገራት ማንጎ አምራች ሳይሆኑ ከሌሎች ሀገራት 
ማንጎ እያስገቡ ተጠቃሚ መሆናቸውን ጠቅሰው፣ ያለውን 
ምርትም በአግባቡ ለመጠቀምም እሴት ጨምሮ መሸጥ 
ልምድ መሆን እንዳለበት ይመክራሉ። 

እነዚህ ሀገራት ከሌሎች  ሀገራት ተቀብለው እሴት 
በመጨመር ጁስ አድርገው በከፍተኛ ዋጋ ለሌላ ሀገር 
ያቀርባሉ። እኛ አሁንም በአለንበት ሁኔታ ይህንን ተግባር 
ለመከወን የሚያስችል ምርት ቢኖረንም እሴት ጨምረን 
መጠቀም አልቻልንም። ድካም አለው በማለት የሌሎችን 
ምርቶች አምጥቶ ማከፋፈል አለያም መጠቀምን 
እንመርጣለን። ስለዚህም ይህ ሁኔታ መታረም አለበት 
ሲሉ ያስገነዝባሉ። 

ግብረኃይሉ አሁን እየሠራ ያለውን ተግባር 
እንደሚቀጥል ጠቅሰው፣ ይህንን ሲያደርግም ማንጎን 
ከተባይ በመከላከል፤ በፖሊሲ ደረጃ ትልልቅ የውይይት 
መድረኮችን በማዘጋጀት፤ የተለያዩ ዝርያዎችን 
በመጠቀም ያለውን ጥቅምና የማንጎ ተክል በትኩረት 
እንቅስቃሴ እንዲደረግበት በማሳመን ላይ እንደሚሠራ 
አስታውቀዋል። 

እየጎዳው ይገኛል ያሉት ዶክተር ዘላለም፣ አንደኛው አርሶ 
አደሩ ማንጎን ዋና የምግብ ምንጭ አድርጎት ቢቆይም 
በተክሉ ላይ የተፈጠሩ ችግሮች ከተክሉ የሚገባውን 
ምርት ማግኘት እንዳይችል አድርገውታል ይላሉ። 

ዶክተር ዘላለም እንደሚሉት፤ የመጀመሪያው 
ግብረኃይሉ እንዲቋቋም  ዋነኛ ምክንያት የሆነው  ነጭ 
የማንጎ ተባይን መከላከል የሚያስችሉ ሥራዎችን 
ማከናወን ነው። ለዚህም ችግሩን ከመሠረቱ እልባት 
ለመስጠት ነጭ የማንጎ ተባይን ሊከላከሉ የሚችሉ 
ተግባራትን ማከናወን ተችሏል። አንዱ ደግሞ የተመዘገቡ 
ኬሚካሎችን ለእኛ ሀገር ነባራዊ ሁኔታ ማመቻቸት ነው። 
በዚህም በግብረኃይሉ እስከ 40 በመቶ የሚደርስ ሥራ  
ማከናወን ተችሏል። እነዚህን ተግባራት ለማከናወን 
ሦስት ሳይቶች ተመርጠውም ነበር፤ በዚህም በአሶሳና 
አርባምንጭ ሳይቶች ላይ ብቻ ተሠርቷል። ሦስተኛው 

የእነዚህን ሀገራት ተሞክሮ 
በመውሰድ ነጭ የማንጎ 

ተባይን የሚመገቡ ነፍሳትን 
ለማላመድና ለመልቀቅ 

የሚያስችሉ  ሥራዎች በጥሩ 
ሁኔታ እየተከናወኑ ናቸው፤ 
በቀጣይ ዓመት እነዚህን 
ነፍሳት እኛ ሀገር አስገብቶ 
በማባዛት ወደ ማንጎ ዛፎች 

የሚለቀቅበት ሁኔታ ይፈጠራል

ዶክተር ዘላለም ግዛቸው



      አዲስ ዘመን   ሰኞ መስከረም 7 ቀን 2016 ዓ.ምገጽ 9 
ማህበራዊ

አስኳላ 
 የትምህርቱ ዘርፍ የዓመቱ አበይት ክንውኖች 

ግርማ መንግሥቴ

የ1983 ዓ.ምን ለውጥ ተከትሎ ወደ መሬት 
ከወረዱትና ሲያጨቃጭቁ ከኖሩት 
ፖሊሲዎች መካከል ፊት መሪው «አዲሱ 

የትምህርት ፖሊሲ» ስለ መሆኑ ማንም  ዋቢ 
አያስጠራም። ጉዳዩ በሁሉም ዘንድ የተወገዘ፤ በሁሉም 
ዘንድ የተጠላ፤ ሁሉንም ያማረረና ከናካቴውም ሀገርና 
ትውልድን ወደ እንጦሮጦስ ይዞ በመውረድ ላይ የነበረ 
በመሆኑ በሁሉም ዘንድ በሚገባ ይታወቃል።

ይህ መለወጡን በጉጉት ስንጠብቀው የነበረው 
«አዲሱ የትምህርት ፖሊሲ» ጥያቄ ምልክት ውስጥ 
ከወደቀና ከነ ግሳንግሱ መነቀል ከጀመረ እነሆ ሁለት/
ሦስት አመታትን በማስቆጠር ላይ ይገኛል።

ይህ የተገረሰሰው «አዲሱ የትምህርት ፖሊሲ» 
ካስገኛቸው አገላለፆች መካከል «የዘመኑ ዲግሪ 
የሙቀት እንጂ የእውቅት መለኪያ አይደለም»፤ «ዮዲት 
ጉዲት»፣ «ሳይማሩ የሚያስተምሩ (ያስተማሩን)»፣ 
«የሀሰት የትምህርት ማስረጃ»፣ «ድንጋይ ማምረቻ»…. 
እና የመሳሰሉትን ሲሆን፤ በተለይ ከትምህርት ጥራት 
አኳያ ፖሊሲው ትውልዱን አዘቅጥ ከትቶ ማንበብና 
መፃፍ እማይችሉ ምሩቃንን እስከ ማፍራት ድረስ ዘልቆ 
እንደነበር ሁሉም ያውቀዋል፡፡ የጉዳዩ ባለቤት የሆነው 
ትምህርት ሚኒስቴርም ደጋግሞ ኀዘኑን የገለፀበት አደገኛ 
ሀገራዊ ጉዳይ ነው።

በመሠረቱ፣ ትምህርት አይደለም በዚህ ባለንበት 
በ21ኛው ክፍለ ዘመን በ1ኛውም ቢሆን ወሳኝ ነው። 
ያለ ትምህርት ሰብእና ግንባታ ብሎ ነገር የለም። ያለ 
ትምህርት የአእምሮ መዳበር፣ የአመለካከት (አስተሳሰብ) 
ለውጥ፣ ልማት፣ እድገት፣ ብልፅግና፣ የዴሞክራሲ 
ሥርዓት ግንባታ፣ በመልካም አስተዳደግ የተቀረፀ 
ትውልድ ፈጠራ ወዘተ ብሎ ነገር የህልም እንጀራ ነው። 
ሥልጣኔ፣ ቴክኖሎጂ፣ እኩልነት፣ ፍትሐዊነት፣የሕግ 
የበላይነት፣ ሕገመንግሥታዊነት (እዚህ ላይ እየተነጋገርን 
ያለነው አጠቃላይ በሆነ መልኩ መሆኑን ልብ ይሏል)፣ 
ዲፕሎማሲ ፌዝ ይሆናል።

በአሁኑ ጊዜ ያለ ትምህርት ከድህነት መውጣት 
አይታሰብም። ከድንቁርና መፋታት ቀልድ ነው። 
ዓለም አቀፋዊ መሆን «ርቆ የተሰቀለ ዳቦ» ይሆንና 
መንደርተኛነት ይስፋፋል። ፈጠራና ፈጣሪነት 
ይደርቃሉ። ፈጣሪ የሰጠንን የተፈጥሮ ፀጋ መጠቀም 
አይቻልም። በመሆኑም፣ በትምህርት አይቀለድም። 
አይቀለድም ማለት ግን አልተቀለደም ማለት አይደለም፤ 
ተቀልዷል።

በ2014 ዓ.ም በ12ኛ ክፍል ተማሪዎች (ተፈታኞች) 
የተመዘገበው የፈተና ውጤት ምን እንደነበረ የሚታወስ 
ብቻ ሳይሆን «አስደንጋጭ» ተብሎ እንደነበረም 
አይረሳም። 

የትምህርት ሚኒስትሩ ፕሮፌሰር ብርሃኑ ነጋ፣ የካቲት 
24 ቀን 2014 ዓ.ም ጂንካ ላይ ባደረጉት ንግግር «በቅርብ 
በተደረጉ ጥናቶች እንደተረጋገጠው 3ኛ ክፍል ከደረሱ 
ተማሪዎች መካከል 65 በመቶዎቹ ማንበብ አይችሉም።  
ለዚህ ምክንያቱ ባለፉት 27 አመታት በትምህርቱ ላይ 
የተሠራው አሻጥር ነው።» ማለታቸው እየተነጋገርንበት 
ላለው የትምህርታችን መዝቀጥ ጉዳይ ሁነኛ ማሳያ 
ሲሆን፤ በ2014 ዓ.ም. የ12ኛ ክፍል መልቀቂያ ፈተና 
ከወሰዱ ተማሪዎች መካከል ከፍተኛ ቁጥር ያላቸው 
ተማሪዎች ዝቅተኛ ውጤት ማምጣታቸው አነጋጋሪ 
ስለሆነበት ምክንያትም ምላሽ ይሰጣል። ፕሮፌሰሩ ነሐሴ 
29/2015 ዓ.ም በአማሮ ኬሌ ተገኝተው «የትምህርት 
ሥርዓቱ አንደኛው ችግር የትምህርትና የፖለቲካ 
መቀላቀል» መሆኑን መግለፃቸውም የነበረው የትምህርት 
ፖሊሲ ዝቅጠት ሌላው ማሳያ ነውና የመለወጥ ትግሉ 
ከባድ ነው።

እንደ ሚኒስትሩ የአማሮ ኬሌ አገላለፅ ትምህርት 
የዜጎች ሕይወት የሚወሰንበት ዋነኛ መሣሪያ በመሆኑ 
ከፖለቲካ ጋር ፈጽሞ ሊቀላቀል አይገባውም። ካለፉት 
ሦስትና አራት ዓመታት ጀምሮ በመንግሥት እየተወሰዱ 
ካሉ እርምጃዎች አንዱ ፖለቲካና ትምህርትን የመለያየት 
ሥራ ሲሆን፤ አዲስ አበባ ዩኒቨርሲቲን የራሱ ራስ ገዝ 
አስተዳደር ያለው፣ ራሱን የቻለ ዩኒቨርሲቲ እንዲሆን 
የተደረገው ትምህርትና ፖለቲካን ለማላቀቅ ጭምር ነው። 

የትምህርት ፕሮግራሞችም በትኩረት መስክ ልየታቸው 
መሠረት ይሆናል። ትምህርት ሚኒስቴር ቀደም ሲል 
በሦስት አመት የዩኒቨርሲቲ ቆይታ ይሰጥ የነበረው 
የቅድመ ምረቃ ዲግሪ ሰልጣኞች የሚጠበቀውን ክሂሎትና 
ብቃት ይዘው እንዲወጡ የሚያስችል አለመሆኑ በጥናት 
የተረጋገጠና በትምህርት ጥራቱ ላይም አሉታዊ ችግር 
የፈጠረ በመሆኑ የቅድመ ምረቃ ትንሹ የዩኒቨርሲቲ ቆይታ 
ጊዜ ከሦስት ወደ አራት ዓመት እንዲሆን ተደርጓል። 
በዚህ ዓመት (2015)ም ለመጀመሪያ ጊዜ የአራት ዓመት 
ፕሮግራምን አጠናቅቀው ተመርቀዋል፡፡ 

የድህረ ምረቃ ትምህርት ፕሮግራሞች አከፋፈትና 
የተማሪዎች ቅበላን በተመለከተ ሁሉም የመንግሥትና 
የግል ዩኒቨርሲቲዎች ተማሪዎችን የመግቢያ ፈተና 
በመስጠት መቀበል እንዳለባቸው ስምምነት ላይ የተደረሰ 
ሲሆን፤ ከ2016 ጀምሮ በትምህርት ሚኒስቴር ለሁሉም 
የድህረ ምርቃ ፕሮግራም ተማሪዎች የመግቢያ ፈተና 
ተዘጋጅቶ ይሰጣል። 

የከፍተኛ ትምህርት ተቋማት የአካዳሚክ ነፃነት 
እንዲረጋገጥ፣ ከፖለቲካዊም ሆነ አስተዳደራዊ ጣልቃ 
ገብነት ነፃ ሆነው የመማር ማስተማር እና የምርምር 
ሥራዎችን በላቀ መልኩ መፈጸም የሚያስችላቸው፣ 
ዩኒቨርሲቲዎች ራስ ገዝ እንዲሆኑ የሚፈቅድ በአዋጅ 
1294/2015 ጸድቋል። በዚሁ መሠረትም የሚኒስትሮች 
ምክር ቤት ሐምሌ 28 ቀን 2015 ዓ.ም ባካሄደው 23ኛው 
መደበኛ ስብሰባ በደንብ ቁጥር 437/2015 የአዲስ አበባ 
ዩኒቨርሲቲ የመጀመሪያው ራስ ገዝ ዩኒቨርሲቲ እንዲሆን 
ተወስኗል። 

በመቀጠልም፣ የትምህርት ሚኒስትሩ ፕሮፌሰር 
ብርሃኑ ነጋም የመጀመሪያው የአዲሱ ራስ ገዝ አዲስ አበባ 
ዩኒቨርሲቲ ቻንስለር ሆነው በጠቅላይ ሚኒስትር ዶ/ር 
ዐቢይ አሕመድ ተሹመዋል። ከቻንስለሩ በተጨማሪም 
የዩኒቨርሲቲው ተጠባባቂ ፕሬዚዳንት በመሆን ዶ/ር 
ሳሙኤል ክፍሌ ተሰይመዋል፡፡ 

በመጨረሻም
የትምህርት ሚኒስቴር ከፍተኛ የሥራ ኃላፊዎች 

እንደሚናገሩት ከሆነ ከዚህ ሁሉ ማጥ፣ በተለይም 
ከላይ ከዘረዘርናቸው ውትብትቦች ውስጥ ለመውጣት 
የትምህርት ተቋማት ዕውቀትና ዕውነት የሚፈለግባቸው 
ስፍራዎች በመሆናቸው በየደረጃው በሚገኙ የትምህርት 
ተቋማት በዕውቀት ላይ የተመሠረተ የመማር-ማስተማር 
ሥራን ዕውን ለማድረግ በርካታ ሥራዎች እየተሠሩ 
ይገኛሉ። የትምህርት ቤቶች አስተዳዳሪዎች በአዲስ 
መልክ እየሰለጠኑ እንደሚገኙ የተገለፀ ሲሆን፤ ይህም 
በመምህራንና በተማሪዎች መካከል ያለው ግንኙነት 
በመከባበር ላይ የተመሠረተ እንዲሆን በማድረግ 
በኩል አስተዋፅኦው ከፍተኛ ነው። የትምህርት ጥራትን 
ለማስጠበቅ «ትምህርት ለትውልድ» በሚል መሪ 
ቃል የትምህርት ቤቶችን መሠረተ ልማት ለማሻሻል 
ያለመ ሀገራዊ ንቅናቄ እየተካሄደ ይገኛል፤ ተጠናክሮም 
የሚቀጥል ይሆናል። 

የኢንዱስትሪውን መሠረታዊ ችግር በመፍታት በቂ 
እና ብቁ የሰው ኃይል በማፍራት የትስስር ሥራዎችን 
ለመሥራት ያለመ፤ በከፍተኛ ትምህርት፣ ቴክኒክና ሙያ 
ሥልጠና ምርምር ተቋማት እና ኢንዱስትሪው መካከል 
ምቹ የሆነ የእርስ በእርስ ትስስር በመፍጠር የትምህርት 
ጥራትን ለማረጋገጥ እና ዓለም አቀፍ ተወዳዳሪነትን 
ለማሳደግ የሚያስችል አዋጅ በሕዝብ ተወካዮች ምክር 
ቤት ፀድቆ አዋጁን ሙሉ ለሙሉ መሬት ለማውረድ 
እየተሠራ ይገኛል።

የድህረ ምረቃ ተማሪዎች የመግቢያ ፈተና /Gradu-
ate Admission Test/ ከ2016 ዓ.ም ጀምሮ እንደ ሀገር 
በሁሉም ፕሮግራሞች ይሰጣል። የዩኒቨርሲቲዎቹም 
ቅበላ በዚሁ ፈተና ውጤት ይሆናል። የተማሪዎችን 
የመማሪያ መጻሕፍት ችግር ለመቅረፍ በልዩ ትኩረት 
ተይዞ እየተሠራ ነው።

በመጨረሻው መጨረሻም፣ የሀገራችን ትምህርት 
ጉዳይ የተጋረጠበት አደጋ እጅግ ከባድና ከፍተኛ ትግልን 
የሚጠይቅ ነው። ትውልዶችን ከማጥፋቱ በፊትም ዛሬ 
ነገ ሳይባል ችግሮቹ ሊቀረፉ የግድ ይሆናል። ለዚህ ደግሞ 
የመላው ሕዝብ ድጋፍና ትብብር አስፈላጊ በመሆኑ 
ሁሉም በሚችለው ሁሉ ሊተባበር ይገባል የሚለው 
የሚመለከታቸው ሁሉ ጥሪ ነው። 

የቀድሞው «አዲሱ የትምህርት ፖሊሲ» በምሁራን፣ 
ባለሙያዎችና የሥራ ኃላፊዎች ብቻም አልነበረም ሲተች 
የነበረው፣ በራሳቸው በተማሪዎችም የተተቸ ጉዳይ ነው።

በ2014 ዓ.ም የ12ኛ ክፍል መልቀቂያ ፈተና ከወሰዱ 
ተማሪዎች መካከል አንዱ የሆነው፣ የባህርዳሩ ተማሪ 
ሄኖክ ከቢቢሲ ጋር በነበረው ቆይታ «የትምህርት አሰጣጥ 
ሂደቱ የሞተ ነው። በተግባር የተደገፈ አይደለም። ፅንሰ-
ሐሳብ ነው የምንማረው። ክፍል ውስጥ ትምህርቱን 
የተረዳ ውጤት ያመጣል። ይህ ዓይነት የትምህርት 
ፖሊሲ ተገቢ ነው ብዬ አላስብም።» የሚል አስተያየት 
መስጠቱን እዚህ መጥቀሱ የፖሊሲውን ቀሽምነት ቁልጭ 
አድርጎ ያሳየናል።

ያ «አስደንጋጭ» የተባለ ውጤት እንዳመለከተው 
ለፈተና ከተቀመጡት ከ980 ሺህ በላይ ተማሪዎች 
መካከል 30 ሺህ ገደማ ብቻ ናቸው ከ50 በመቶ በላይ 
ውጤት ማግኘት የቻሉት። «ታዲያ ቀልዱ የቱ ጋ ነው?» 
የሚል ካለ፣ ቀልዱ የነበረው ከፈተናው በፊት በነበሩት 
አመታት ኩረጃ ባህል ሆኖ የቆየ መሆኑ ጋ ነው። ወደ 
ጉዳያችን፣ በ2015 ዓ.ም ስለተከናወኑትና በ2016 ዓ.ም 
ስለሚከናወኑት አበይት ተግባራት እንመለስ።

የትምህርት ሚኒስቴር ሚኒስትር ፕሮፌሰር ብርሃኑ 
ነጋ ሰኔ 25 ቀን 2015 ዓ.ም እኩለ ቀን ላይ በጽሕፈት 
ቤታቸው በመገኘት ለሀገር ውስጥ መገናኛ ብዙኃን 
በወቅታዊ ጉዳይ ላይ መግለጫ ሰጥተው ነበር። በወቅቱ 
ከጋዜጠኞች ለቀረቡላቸው የተለያዩ ጥያቄዎች መልስ 
የሰጡት ፕሮፌሰር ከዚህ ቀጥለው ያሉት አንኳር አንኳር 
የተቋሙ ተግባራት ነበሩ።

እንደ ሚኒስትሩ መግለጫ፣ በትምህርት ዘርፉ 
የተወሰዱና በቀጣይ የሚተገበሩ የለውጥ አጀንዳዎች 
በአጠቃላይ ትምህርት ዘርፉ ያሉ ስብራቶችን ለመቅረፍ 
በተለይም የትምህርት ፖሊሲውን ቀድሞ ከ1ኛ- 4ኛ 
የመጀመሪያ ደረጃ የመጀመሪያ ሳይክል፣ ከ5ኛ- 8ኛ 
ክፍል የመጀመሪያ ደረጃ ሁለተኛ ሳይክል፣ 9ኛ እና 10ኛ 
ክፍል ሁለተኛ ደረጃ እንዲሁም 11ኛ እና 12ኛ ክፍል 
መሰናዶ ትምህርት የነበረውን የትምህርት ሥርዓት ከ1ኛ 
እስከ 6ኛ ክፍል የመጀመሪያ ደረጃ፣ 7ኛ እና 8ኛ ክፍል 
የመካከለኛ ደረጃ እና ከ9ኛ እስከ 12ኛ ክፍል የሁለተኛ 
ደረጃ ትምህርት እንዲሆን ከማስተካከል ጀምሮ አዲስ 
ሥርዓተ ትምህርት በመቅረጽ በመጀመሪያና መካከለኛ 
ደረጃ በዚህ አመት ሙሉ ትግበራ የተደረገ ሲሆን፤ 
የሁለተኛ ደረጃ 9ኛ እና 10ኛ ክፍል የሙከራ ትግበራ 
ላይ የነበረው ሥርዓተ ትምህርት በ2016 ሙሉ ትግበራ 

በቀለም ትምህርቶች የሚካሄድ ይሆናል። 
በዚህ ረገድ ከመጻሕፍት ህትመትና ስርጭት ጋር 

በተያያዘ የሚስተዋሉ ችግሮችን ለመፍታት ከመንግሥት 
ጋር በመነጋገር በከፍተኛ ትኩረት እየተሠራ ይገኛል።

እንደ ሀገር ከፍተኛ የሞራል ውድቀት ገጥሞ የነበረ 
ሲሆን፣ የትምህርት ምዘናና ፈተና አስተዳደር ሥርዓትን 
ለማስተካከል ባለፉት ሁለት ዓመታት በተሠራው ከፍተኛ 
ሥራ ኅብረተሰቡ ከፍተኛ አድናቆት የተቸረው ለውጥ 
ተመዝግቧል። ይህ ወደ ኋላ እንዳይመለስ በቴክኖሎጂ 
የታገዘ ፈተናን ለመስጠት በትኩረት የሚሠራ ይሆናል። 

አሁን በሀገራችን ያሉ ትምህርት ቤቶች አብዛኞቹ 
ከደረጃ በታች ከመሆናቸው የተነሳ ለመማር ማስተማር 
ሥራው ምቹ አይደሉም። በመሆኑም ይህንን ለመቅረፍ 
«ትምህርት ለትውልድ» የትምህርት ቤቶች መሠረተ 
ልማት ማሻሻል ሀገራዊ ንቅናቄን በሀገር አቀፍ ደረጃ 
ክቡር ጠቅላይ ሚኒስትር ዶ/ር ዐቢይ አሕመድ 
በተገኙበት የተጀመረው በሁሉም ክልሎች ተግባራዊ 
የተደረገ ሲሆን ሁሉም ገንዘቡ፣ እውቀቱና ጉልበቱ 
ያላቸው ኢትዮጵያውያንና ትውልደ ኢትዮጵያውያን 
እንዲደግፉት የማድረግ ሥራ ተጠናክሮ የሚቀጥል 
ይሆናል። 

ከዚህም በተጨማሪ ግብዓታቸው የተሟላላቸው 
ከሁሉም ክልሎች በትምህርታቸው የላቀ ውጤት 
ያመጡ ተማሪዎች ተመርጠው የሚገቡባቸው 50 ልዩ 
አዳሪ ሁለተኛ ደረጃ ትምህርት ቤቶችን በመላ ሀገሪቱ 
ለመገንባት የተለያዩ የቅድመ ዝግጅት ሥራዎች ሲሠሩ 
ቆይተዋል፤ በቀጣይም  ልዩ ትኩረት ተሰጥቷቸው 
ግንባታቸው የሚከናወን ይሆናል። 

በከፍተኛ ትምህርት ዘርፍ የሚስተዋሉትን 
መሠረታዊ ችግሮች ለመፍታት ከከፍተኛ ትምህርት 
ተቋማት የሚወጡ ምሩቃን ብቃታቸው የተረጋገጠና 
ተወዳዳሪ እንዲሆኑ በዚህ አመት የተመራቂ ተማሪዎች 
የመውጫ ፈተናን በተሳካ መልኩ በሁሉም የመንግሥትና 
የግል ዩኒቨርሲቲዎች መስጠት የተቻለ ሲሆን ይህም 
ወደፊት ተጠናክሮ የሚቀጥል ይሆናል። 

በመንግሥት ዩኒቨርሲቲዎች የትምህርት 
ፕሮግራሞች አከፋፈት ዩኒቨርሲቲዎቹ ባላቸው ከባቢያዊ 
ጸጋ መሠረት እንዲሆን፣ ዩኒቨርሲቲዎችን በተልዕኮና 
ትኩረት መስካቸው የማደራጀት ሥራ የተሠራ ሲሆን 
በቀጣዩ ዓመት ዩኒቨርሲቲዎች ተማሪዎችን ሲቀበሉ 
በተለዩበት የትኩረት መስክ ይሆናል። 

በቀጣይም በዩኒቨርሲቲዎች የሚከፈቱ አዳዲስ 

የትምህርት ሚኒስቴር ከፍተኛ የሥራ ኃላፊዎች 
እንደሚናገሩት ከሆነ ከዚህ ሁሉ ማጥ፣ በተለይም 

ከላይ ከዘረዘርናቸው ውትብትቦች ውስጥ 
ለመውጣት የትምህርት ተቋማት ዕውቀትና ዕውነት 
የሚፈለግባቸው ስፍራዎች በመሆናቸው በየደረጃው 

በሚገኙ የትምህርት ተቋማት በዕውቀት ላይ 
የተመሠረተ የመማር-ማስተማር ሥራን ዕውን 
ለማድረግ በርካታ ሥራዎች እየተሠሩ ይገኛሉ



ዓለም አቀፍና ሀገራዊ ኤክስፖ

በደብረ ብርሃን ዓለም አቀፍ የኢንቨስትመንት፣ ንግድ እና ፋይናንስ ኤክስፖ ምክትል 
ጠቅላይ ሚኒስትር እና የውጭ ጉዳይ ሚኒስትር አቶ ደመቀ መኮንን በተገኙበት ተከፍቷል። 
በዚህ ኤክስፖ ላይ ከ200 በላይ የሀገር ውስጥ እና የውጭ ኩባንያዎች ተሳትፈውበታል። 
በዓመቱ ከተከናወኑት ውስጥ ሌላው ተጠቃሽ የሆነው ኤክስፖ የማዕድንና ቴክኖሎጂ 
ዓለም አቀፍ ኤክስፖ በአዲስ አበባ መከናወኑ ሲሆን በኤክስፖው የማዕድን አቅራቢዎች፣ 
አምራቾች፣ የቴክኖሎጂ ውጤቶችን የያዙ ተቋማትና የዘርፉ አማካሪዎች ምርቶቻቸውን 
አስተዋውቀዋል። የሕንድ አፍሪካ የአይሲቲ ኤክስፖ በአዲስ አበባ ከተካሄዱ ዓለም አቀፍ 
ኤክስፖዎች አንዱ ነው። ሀገር አቀፍ ከሆኑት ውስጥ ደግሞ «የኢትዮጵያ ታምርት ኤክስፖ 
2015» በአዲስ አበባ መከናወኑ ተጠቃሽ ሲሆን በኤክስፖው በአምራቹና በፋይናንስ 
አቅራቢ ተቋማት መካከል የነበረውን የቅንጅት ክፍተት በመፍታት ተቋማቱ ለዘርፉ እድገት 
ተቀራርበው እንዲሠሩ በማስቻል ረገድ የፈጠረው ሚና ከፍተኛ ነው። ከዚህ በተጨማሪ 
በዓይነቱ ለየት ያለው የባህላዊና ዘመናዊ ህክምናዎችን ያካተተው የጤና ኤክስፖ በሀገር 
አቀፍ ደረጃ መካሄዱ ተጠቃሽ ነው። ከእነዚህ በተጨማሪ ሌሎች ኤክስፖዎችም በብዛት 
ተካሂደዋል።

  ሐላላ ኬላ- ምድራዊ ገነት

 በኢትዮጵያ ደቡብ ምዕራብ ክልል በዳውሮ ዞን በኮንታ 
ልዩ ወረዳ የሚገኘው ሐላላ ኬላ ሪዞርት በጠቅላይ ሚስትር 
ዶክተር ዐቢይ አሕመድ ሚያዝያ 23 ቀን 2015 ዓ.ም. 
ተመርቋል። በወቅቱ ሐላላ ኬላ ሪዞርት ከመዝናኛ ስፍራነቱ 
በተጨማሪ ታሪካዊና ባህላዊ ሙዚየሞችና የምርምር ማዕከላትን 
ያካተተ መሆኑን ጠቅሰዋል። ሐላላ ኬላ ሪዞርት የኢትዮጵያን 
የቱሪዝም ኢንዱስትሪ ለማጎልበትና ዓለም አቀፍ ደረጃውን 
የጠበቀ መዳረሻ ለማድረግ በማሰብ በጠቅላይ ሚኒስትሩ 
አነሳሽነት በ2013 ዓ.ም. ይፋ በሆነው የገበታ ለሀገር ፕሮጀክት 
ስር የሚገኘው የኮይሻ ቅርንጫፍ አንዱ ክፍል ነው። ሪዞርቱ 
ከአዲስ አበባ 450 ኪሎ ሜትር ርቀት ላይ የሚገኝ ሲሆን 
በ16ተኛው ክፍለ ዘመን በዳውሮ ነገሥታት ስር ከነበሩት ጠንካራ 
ዓለቶች ስያሜውን አግኝቷል። ከባህር ጠለል በላይ በ900 እና 
በ1000 ሜትር ከፍታ ላይ የሚገኝ እንዲሁም ከ25 እስከ 36 
ዲግሪ ሴንትግሬድ ሙቀት ያለው ሥፍራ ነው። ቀዝቀዝ ያለው 
ከሰዓት በኋላውና ነፋሻ ምሽቱ ለቆይታ የሚመች ሲሆን ፀሐይ 
ስትጠልቅም ከእነ ሙሉ ውበቷ ለማየት ያስችላል። ይህ ምድራዊ 
ገነት የሆነ ሥፍራ በርካታ የተፈጥሮ ገፀ በረከቶች በአንድ ቦታ 
ስለሚገኙበት ለተጓዦችና ለጎብኚዎች የሚመኙት ዓይነት ነው።

    አዲስ ዘመን   ሰኞ  መስከረም 7 ቀን 2016 ዓ.ም

ወቅታዊ
ገጽ 10

ወቅታዊና ልዩ ልዩ

ወደ ገጽ 11 ዞሯል

በ2015 ዓ.ም. የተፈጸሙ ዐበይት ሀገራዊ ክንውኖች
በኢትዮጵያ በ2015 ዓ.ም. ከተከናወኑ ዐበይት ሀገራዊ ክንዋኔዎች መካከል አንኳር የሆኑት ከዚህ እንደሚከተለው ቀርቧል።

ኢትዮጵያ ስንዴ ወደ ውጭ መላክ መጀመሯ

ጠቅላይ ሚኒስትር ዶክተር ዐቢይ አሕመድ 
የኢትዮጵያን የስንዴ ምርት ወደ ውጭ የመላክ መርሃግብር 
በኦሮሚያ ክልል ባሌ ዞን የካቲት 5 ቀን 2015 ዓ.ም. 
አስጀምረዋል። ጠቅላይ ሚኒስትሩ በመርሃግብሩ ላይ 
ባስተላለፉት መልዕክት ባሌ ላይ ያየነው ስንዴን ኤክስፖርት 
የማድረግ ሂደት ለኢትዮጵያ ማድረግ ከሚገባን ትንሹ ስኬት 
ነው ብለዋል። የምናደርገውንና የምናቅደውን በተግባር 
በአረንጓዴ ዐሻራና በሕዳሴ ግድብ እያሳየን መጥተናል፤ 
አሁን ደግሞ ስንዴን ከውጭ ከማስገባት ከማቆም 
ባለፈ ወደ ውጭ በመላክ ያሰብነውን በተግባር ፈጽመን 
ለኢትዮጵያውያንና ለዓለም አሳይተናል:: በዚህም ኢትዮጵያ 
ከስንዴ እርዳታ መላቀቅና ወደ ውጭ መላክ አትችሉም 
ያሉንን ችለን በማሳየታችን ኩራት ተሰምቶናል በማለት 
በአፍሪካ ኢትዮጵያን ጨምሮ ከ250 ሚሊዮን በላይ እርዳታ 
ፈላጊዎች መኖራቸውን በመጥቀስ «ኢትዮጵያን ኤይድ» 
በሚል ስንዴ ለመለገስ ተግተን እንሠራለን ሲሉ ተናግረዋል። 

በወቅቱ የጠቅላይ ሚኒስትሩ አማካሪ አምባሳደር 
ግርማ ብሩ፤ የስንዴ ምርት እና የምግብ ፍጆታ ሚዛን 
ታይቶ ከሀገሪቱ ፍጆታ የሚተርፍ 32 ሚሊዮን ኩንታል 
ትርፍ እንደሚኖር በመረጋገጡ በዚህ ዓመት ስንዴን ወደ 
ውጭ የመላክ ሥራ በይፋ መጀመሩን፣ ለዚህም ዘንድሮ 
ሱዳንና ኬንያን ጨምሮ ስንዴ የመግዛት ፍላጎት ያላቸው 
ስድስት ሀገራት ጋር የ3 ሚሊዮን ኩንታል የውል ስምምነት 
ተፈርሟል ብለዋል።

የሰላም ስምምነት መፈራረም

በደቡብ አፍሪካ ፕሪቶሪያ፣ በኢትዮጵያ ፌዴራል 
መንግሥት እና በሕወሓት መሪዎች መካከል በአፍሪካ ኅብረት 
አደራዳሪነት ሲካሄድ የነበረው ድርድር ተጠናቆ ጥቅምት 23 ቀን 
2015 ዓ.ም. ከስምምነት ላይ ተደርሷል።  «ለአፍሪካዊ ችግሮች 
አፍሪካዊ መፍትሔዎች» በሚለው የአፍሪካ ኅብረት መርህ 
በመመራት ለአስር ቀናት ያህል ሲካሄድ በቆየው ድርድር ማብቂያ 
ላይ የተፈረመው ባለ 12 ነጥብ ስምምነት ጠቅለል ተደርጎ ሲታይ 
ሦስት መሠረታዊ ጉዳዮችን ይዟል። እነዚህም በዘላቂነት ግጭት 
ማቆም፣ የሕወሓት ታጣቂዎችን ትጥቅ ማስፈታት እና የሰብዓዊ 
እርዳታ ማድረስ ናቸው። ስምምነቱን የኢትዮጵያን መንግሥት 
ወክለው አምባሳደር ሬድዋን ሁሴን፣ በሕወሓት በኩል ደግሞ 
አቶ ጌታቸው ረዳ ፈርመውታል። ቀደም ሲል ሽብርተኛ ተብሎ 
የነበረው ሕወሓት ስምምነቱን ተከትሎ በሕዝብ ተወካዮች 
ምክር ቤት መጋቢት 13 ቀን 2015 ዓ.ም. ከሽብርተኛ ድርጅት 
እንዲሠረዝ ውሳኔ ተላልፏል። 

   ዲፕሎማሲያዊ ድሎች

በደቡብ አፍሪካ ፕሪቶሪያ፣ ከተደረገው የሰላም ስምምነት በመከተል ከዓለም አቀፍ 
ተቋማትና ከአውሮፓ ሀገራት ጋር ተቀዛቅዞ የነበረው ግንኙነት በመልካም ሁኔታ መቀጠል 
መጀመሩ በዓመቱ ከተከናወኑ ዓበይት የዲፕሎማሲ ድሎች መካከል የሚዘከር ነው። 
ከዲፕሎማሲያዊ ድሎቹ መካከል ተጠቃሽ የሆነው አንዱ የአሜሪካ የውጭ ጉዳይ መሥሪያ 
ቤት ኃላፊነትን ከያዙ በኋላ ለመጀመሪያ ጊዜ በኢትዮጵያ የሥራ ጉብኝት ያደረጉት አንቶኒ 
ብሊንከን፣ የኢትዮጵያ ጠቅላይ ሚኒስትርን ጨምሮ ከተለያዩ ከፍተኛ ባለሥልጣናት ጋር 
ስለሀገራቱ ቀጣይ ግንኙነት መወያየታቸው ነው። ሌላው ተጠቃሽ የሚሆነው ደግሞ ጠቅላይ 
ሚኒስትር ዶክተር ዐቢይ አሕመድ በጣሊያን ሮም በተካሄዱ የተባበሩት መንግሥታት 
የልማትና ፍልሰት ጉባዔ እንዲሁም የዓለም ምግብ ድርጅት የምግብ ሥርዓት ስብሰባ ላይ 
ተሳትፈው ኢትዮጵያ በምግብ ራስን በመቻልና ሕገ ወጥ ስደትን በመከላከል በኩል ያላትን 
ልምድ ማካፈላቸው ነው። ከጉባዔው ጎን ለጎን ከተለያዩ ሀገራት ጋር የሁለትዮሽ ውይይትም 
አድርገዋል። 

ከጣሊያን ስብሰባ በኋላ የዓለም ባንክ ፕሬዚዳንት አጃይ ባንጋ ኢትዮጵያ በመምጣት 
ከጠቅላይ ሚኒስትሩ ጋር ተነጋግረዋል። ዶክተር ዐቢይ እንዳሉት የዓለም ባንክ ከኢትዮጵያ ጋር 
ያለውን የትብብር አድማስ በማስፋት ለኢኮኖሚ እድገታችን በኮንሴሽናል ፋይናንስ፣ በዓለም 
አቀፍ የፋይናንስ ኮርፖሬሽን በኩል ጠንካራ የኢንቨስትመንት ፋይናንስ አቅርቦት በማድረግ 
ከፍተኛ አስተዋጽኦ ይኖረዋል ብለዋል። የተባበሩት ዐረብ ኢሚሬቶች ፕሬዚዳንት ሼክ መሐመድ 
ቢን ዛይድ ለይፋዊ የሥራ ጉብኝት አዲስ አበባ መጥተው 17 ስምምነቶችን የተፈራረሙትም 
በዚሁ ዓመት ነው። ከዚህ በመቀጠልም ኢትዮጵያ ብሪክስ በመባል የሚታወቀውን የአምስት 
ሀገራት ጥምረት ለመቀላቀል ያቀረበችው ጥያቄ ጆሃንስበርግ  በተደረገው 15ኛው ጉባዔ ላይ 
ተቀባይነት አግኝቶ አባል ሆናለች። ኢትዮጵያ አባል እንድትሆን የተደረገው በተከታታይ 
በተሠሩ ዲፕሎማሲያዊ ጥረቶች ነው። በኢትዮጵያ፣ በግብጽና በሱዳን መካከል ሲደረግ 

የነበረው ውይይት ለሁለት ዓመት ያህል ተቋርጦ እንደገና በግብጽ መዲና ካይሮ መምከር የተጀመረውም 
በዚሁ ዓመት የመጨረሻ ወር ላይ ነው። ከእነዚህ በተጨማሪ በባለብዙ ወገንና የሁለትዮሽ ግንኙነትን 
ማጎልበት የሚያስችሉ የተለያዩ የዲፕሎማሲ እንቅስቃሴዎች በመደረጋቸው በዓመቱ ውስጥ የተለያዩ 
ሀገራት የውጭ ጉዳይ ሚኒስትሮች እና ተወካዮች በኢትዮጵያ ይፋዊ የሥራ ጉብኝት አድርገዋል። 

 በአንድ ጀንበር ከ569 ሚሊዮን በላይ 
ችግኝ ተከላ

በሁለተኛው ምዕራፍ አረንጓዴ ዐሻራ 
መርሃ ግብር ዘንድሮ ለመትከል ከታቀደው 
ስድስት ነጥብ አምስት ቢሊዮን ችግኞች 
ውስጥ ሐምሌ 10 ቀን 2015 ዓ.ም. በአንድ 
ጀንበር አምስት ሚሊዮን ችግኞች ለመትከል 
ታቅዶ 566 ሚሊዮን 971 ሺህ 600 ችግኞች 
ተተክለዋል። ጠቅላይ ሚኒስትር ዶክተር 
ዐቢይ አሕመድ እንደተናገሩት፣ ችግኞቹ 
በ302 ሺህ ሔክታር መሬት ላይ የተተከሉ 
ሲሆን የተጠቀሰው ቁጥር በጂኦስፓሻል መረጃ 
መሠረት የተጠናቀረ ሲሆን በጂኦስፓሻል 
ባልተካተቱ አካባቢዎች የተተከሉ ችግኞች 
ስላሉ ቁጥሩ ከዚህም በላይ ይሆናል። 
ኢትዮጵያ በአለፉት አራት ዓመታት 
በመጀመሪያው ምዕራፍ የአረንጓዴ ዐሻራ 
መርሃ ግብር 25 ቢሊዮን ችግኞችን በመትከል 
በስኬት አጠናቃለች።

ወቅታዊና ልዩ ልዩ

ከ ገጽ 10 የዞረ

በ2015 ዓ.ም. የተፈጸሙ ዐበይት ...

  የፌዴራል መንግሥት ጣልቃ እንዲገባ 
መጠየቁ 

በአማራ ብሔራዊ ክልል እየተባባሰ የመጣውን 
የፀጥታ መደፍረስ በክልሉ ከፍተኛ ሰብአዊ፣ 
ማኅበራዊ እና ኢኮኖሚያዊ ጉዳት እያስከተለ ስለመጣ 
በመደበኛ የሕግ ማስከበር ሥርዓት ለመቆጣጠር 
አዳጋች በመሆኑ የፌዴራል መንግሥቱ በሀገሪቱ 
ሕገ መንግሥት መሠረት አስፈላጊውን እርምጃ 
እንዲወስድ ጣልቃ እንዲገባ የክልሉ መንግሥት 
ሐምሌ 27 ቀን 2015 ዓ.ም. ጠይቋል። የሚኒስትሮች 
ምክር ቤትም በሕገመንግሥቱ የተጣለበትን ኃላፊነት 
ለመወጣት ሐምሌ 28 ቀን 2015 ዓ.ም. ባካሄደው 
መደበኛ ስብሰባ የሕዝብን ሠላምና ደህንነት 
ለማስጠበቅ ለስድስት ወር የሚቆይ የአስቸኳይ ጊዜ 
አዋጅ ቁጥር 6/2015 እንዲታወጅ ወስኗል። በዚህም 
መሠረት የአስቸኳይ ጊዜ አዋጅ ጠቅላይ መምሪያ 
ዕዝ ተቋቁሞ ተግባራዊ ሥራ ማከናወን ጀምሯል። 
አስቸኳይ አዋጁ በዋናነት በአማራ ብሔራዊ ክልል 
ተፈጻሚ ቢሆንም እንደ አስፈላጊነቱ በየትኛውም 
የሀገሪቱ አካባቢ ተፈጻሚነት አለው። ሕገ መንግሥቱ 
በሚያዘው መሠረትም የተወካዮች ምክርቤት ሐምሌ 
8 ቀን 2015 ዓ.ም. ባካሄደው አስቸኳይ ጉባኤ 
የሚኒስትሮች ምክርቤት የውሳኔ ሀሳብን በአብላጫ 
ድምጽ አጽድቋል። 

   የክልል ልዩ ኃይሎችን መልሶ ማደራጀት

በኢትዮጵያ የሚገኙ ክልሎች በመደበኛ ሠራዊት 
ደረጃ ሰልጥነው የተደራጁ ልዩ ኃይልን ማደራጀት ከጀመሩ 
ዓመታት ተቆጥረዋል። ተጠሪነታቸው ለየክልሎቻቸው 
የሆኑት እነዚህን ልዩ ኃይሎች የማደራጀቱ ተግባር ከጊዜ ወደ 
ጊዜ እየተጠናከረ በትጥቅም ሆነ በቁጥር ሲጨምሩ ይስተዋል 
ነበር። ክልሎች ከፖሊስ ባሻገር የታጠቀ የፀጥታ ኃይል 
ለማደራጀት የሚያስችላቸው የሕግ መሠረት ስለሌላቸው 
የፌዴራል መንግሥት በሁሉም የሀገሪቱ ክልሎች የተደራጁትን 
ልዩ ኃይሎች መልሶ ለማደራጀት ውሳኔ አሳልፏል። ውሳኔው 
የሕዝቡን ፍላጎት ከግምት ውስጥ ያስገባና ሕገመንግሥታዊ 
ስለሆነ የሀገሪቱን ሉዓላዊነትና የግዛት አንድነት ለማስጠበቅ 
አንድ ጠንካራ የተማከለ ሠራዊት ለመገንባት የሚያስችል 
ነው። በሁሉም ክልሎች የሚገኙ የልዩ ኃይል አባላት እንደ 
ምርጫቸውና እንደ ፍላጎታቸው በመከላከያ፣ በፌዴራል ፖሊስ 
ወይም በክልል ፖሊስ አባልነት መካተት እንደሚችሉ አቅጣጫ 
በማስቀመጥ ከልዩ ኃይል አመራሮችና አባላት ጋር ከመግባባት 
ላይ በመድረስ ተግባራዊ ተደርጓል።

   የሸገር ከተማ ምስረታ 

የኦሮሚያ ብሔራዊ ክልላዊ መንግሥት በአዲስ አበባ ዙሪያ የሚገኙ አምስት 
ከተሞችን ማለትም ሱሉልታ፣ ቡራዩ፣ ለገጣፎ ለገዳዲ፣ ገላን እና ሰበታን በአንድ 
አጣምሮ የሚያስተዳድር የሸገር ከተማ አስተዳደር እንዲመሰረት በመወሰን 
ከጥር ወር 2015 ዓ.ም. ጀምሮ ተግባራዊ አድርጓል። ሸገር ከተማ በ160 ሺህ 
ሔክታር ላይ የተመሠረተ ሲሆን በአዲስ አበባ ዙሪያ ያሉ ከተሞችን በማጣመር 
12 ክፍለ ከተሞች እና 36 የወረዳ አስተዳደሮችን በአንድ ላይ አዋቅሯል። ጽዱና 
የተሻለ መሠረተ ልማት መገንባት፣ ከሕገወጥነት የፀዳ ሳቢ ከተማ መገንባት፣ 
ብሎም ኢንቨስትመንትን መሳብ ከአዲሱ ሸገር ከተማ አስተዳደር ምስረታ 
ዋነኞቹ ግቦች መሆናቸውና በቀጣይ 7 ዓመታት አንድ ሚሊዮን የሚጠጉ 
ቤቶችን ለመገንባት እቅድ ተይዟል። ከተሞቹን በአንድ ላይ የሚያስተዳድረው 
ከንቲባ ዋና መቀመጫም አዲስ አበባ ነው። 

የሸገር ከተማ የመጀመሪያው ከንቲባ ዶክተር ተሾመ አዱኛ የቀድሞ ልዩ 
ዞን መፍረስ እና የአዲሱ ከተማ ምስረታ አስፈላጊነት ቀደም ሲል በልዩ ዞን ስር 
ገብተው የነበሩ ከተሞች ሰፊ የማልማት እቅድ ቢያዝላቸውም በታሰበው ልክ 
ከመሄድ ይልቅ ለሕገወጥ ግንባታ እና መሠረታዊ የአገልግሎት ቅልጥፍና ችግር 
በመጋለጥ ሌላ አማራጭ በማስፈለጉ ነው ብለዋል። 

የኢቢሲ ሚዲያ ኮምፕሌክስ ምረቃ

በአዲስ አበባ በተለምዶ ሸጎሌ ተብሎ 
በሚታወቀው አካባቢ የተገነባውን አዲሱን 
የኢትዮጵያ ብሮድካስቲንግ ኮርፖሬሽን (ኢቢሲ) 
ሚዲያ ኮምፕሌክስን ጠቅላይ ሚኒስትር ዶክተር 
ዐቢይ አሕመድ ሰኔ 28 ቀን 2015 ዓ.ም. መርቀው 
ከፍተዋል። ጠቅላይ ሚኒስትሩ በምረቃ ሥነ-ሥርዓቱ 
ላይ ባደረጉት ንግግር፣ መገናኛ ብዙኃን የሕዝብን 
ችግር የሚያንጸባርቁ አጀንዳዎችን መፍጠር አለባቸው 
ብለዋል። በተጨማሪም የኢትዮጵያን ልዕልና ከፍ 
የሚያደርጉ ሃሳቦችን የሚያነሱ እና መንግሥት 
ሲያበላሽ የሚጠይቁ መሆን እንዳለባቸው ገልጸዋል። 
መገናኛ ብዙኃን የሚነገርን ድምጽ የሚያጎሉ ሳይሆኑ 
ድምጽ የሚፈጥሩ መሆን እንደሚገባቸውም 
በአጽንኦት ተናግረዋል። በሚዲያው ዘርፍ የሚሠሩ 
አመራሮች እና ባለሙያዎች ከሰፈር ሽኩቻ በመውጣት 
በቀዳሚነት የሕዝብ ድምጽ መሆን አንዳለባቸውም 
አስገንዝበዋል። አዲሱ የኢቢሲ ሚዲያ ኮምፕሌክስ 
ዓለም በደረሰበት የሚዲያ ቴክኖሎጂ የተደራጁ 
ስቱዲዮዎች ያሉት ሲሆን፣ ኢቢሲ ‹‹ለኢትዮጵያ 
ልዕልና›› በሚል መሪ ቃል በሁሉም አማራጮቹ 
አዳዲስ ይዘቶችን እና አቀራረቦችን አካቶ ወደ 
አድማጭ ተመልካች እንደሚደርስም ተመላክቷል።          

  የዩኒቨርሲቲ መውጫ ፈተና በተሟላ መልኩ መጀመር

ትምህርት ሚኒስቴር ለመጀመሪያ ጊዜ በማዕከል ደረጃ በተሟላ መልኩ ለሁሉም ከፍተኛ 
ትምህርት ተቋማት ዕጩ ተመራቂዎች (የመጀመሪያ ዲግሪ) የመውጫ ፈተና በማዘጋጀት ከሰኔ 30 
2015 ዓ.ም. ጀምሮ ለስድስት ቀናት 150 ሺህ 184 ተፈታኞችን ፈትኗል። የትምህርት ሚኒስቴር 
የከፍተኛ ትምህርት ዘርፍ ሚኒስትር ዴኤታ ዶክተር ሳሙኤል ክፍሌ ሐምሌ 8 ቀን 2015 ዓ.ም. 
በሰጡት መግለጫ የመውጫ ፈተናውን ከወሰዱት አጠቃላይ ተፈታኝ ዕጩ ተመራቂዎች መካከል 
የማለፊያ ነጥብ ያስመዘገቡት 40.65 በመቶ ማለትም 61 ሺህ 54 ብቻ መሆናቸውን አሳውቀዋል። 
ከነዚህም ውስጥ የመንግሥት ዩኒቨርሲቲዎች ለፈተና ካስቀመጧቸው 77,981 ተፈታኞች ውስጥ 
62.37 በመቶ ተፈታኞቻቸው እንዲሁም የግል ከፍተኛ የትምህርት ተቋማት ለፈተና ካስቀመጧቸው 
72,203 ተማሪዎች ውስጥ 17.2 በመቶ የማለፊያውን 50 በመቶና ከዚያ በላይ የሆነውን ውጤት 
ማስመዝገባቸው ተገልጿል። በወቅቱ የመውጫ ፈተናውን ከወሰዱት ውስጥ ከ80 በመቶ በላይ 
ተማሪዎቻቸውን ያሳለፉ የግል ከፍተኛ ትምህርት ተቋማት መኖራቸውም ተጠቅሷል። በመውጫ 
ፈተናው የማለፊያ ውጤት ያላስመዘገቡ ቅድመ ምሩቃን ተማሪዎች ፈተናውን በየስድስት 
ወሩ በሚሰጠው የመውጫ ፈተና ደጋግመው መውሰድ እንደሚችሉም ሚኒስትር ዴኤታው 
አስረድተዋል። 

  የደቡብ ኢትዮጵያ ሕዝቦች ክልል መመስረት

የፌዴሬሽን ምክር ቤት ሰኔ 28 ቀን 2015 ዓ.ም. ባካሄደው መደበኛ ስብሰባ 
«ደቡብ ኢትዮጵያ ሕዝቦች» በሚል ስያሜ ክልል ሆኖ እንዲደራጅ ውሳኔ 
አስተላልፏል። በዚህ ክልል ውስጥ የሚካተቱት ከዚህ ቀደም በደቡብ ብሔር፣ 
ብሔረሰቦች እና ሕዝቦች ክልል ውስጥ ተካተው የነበሩ ስድስት ዞኖች እና አምስት 
ልዩ ወረዳዎች ናቸው። ምክር ቤቱ እንዳስታወቀው የጌዴኦ፣ የወላይታ፣ የጋሞ፣ 
የጎፋ፣ የኮንሶ እና የደቡብ ኦሞ ዞኖች እንዲሁም የቡርጂ፣ የአማሮ፣ የዲራሼ፣ 
የባስኬቶ እና የአሌ ልዩ ወረዳዎች ናቸው የደቡብ ኢትዮጵያ ሕዝቦች ክልል በሚል 
ስያሜ እንዲደራጅ የተወሰነው። በአርባምንጭ ከተማ መሥራች ጉባዔውን ያደረገው 
የደቡብ ኢትዮጵያ ሕዝቦች ክልል ከደቡብ ብሔር፣ ብሔረሰቦች እና ሕዝቦች 
ክልል ወጥቶ ራሱን የቻለ ሦስተኛው ክልል ሆኖ ነሐሴ 13 ቀን 2015 ዓ.ም በይፋ 
ተመስርቷል። በጉባዔው የቀድሞው የደቡብ ክልል ብልፅግና ፓርቲ ጽሕፈት ቤት 
ኃላፊ አቶ ጥላሁን ከበደ ክልሉን በርዕሰ መስተዳድርነት እንዲመሩ የአዲሱ ክልል 
ምክር ቤት ሹመት ሰጥቷል። ሲዳማ እና ደቡብ ምዕራብ ኢትዮጵያ ክልሎች ከዚህ 
ቀደም ከደቡብ ብሔር፣ ብሔረሰቦች እና ሕዝቦች(ማዕከላዊ ኢትዮጵያ) ክልል 
በመውጣት ራሳቸውን የቻሉ ክልሎች መሆናቸው ይታወሳል። በዚህም ሳቢያ ዘጠኝ 
የነበሩት የሀገሪቱ ፌዴራል ክልሎች ቁጥራቸው ወደ 12 ከፍ ብሏል።

 ጦርነት አስቀሪና ጨራሽ ኃይል ምረቃ 

የኢትዮጵያ መከላከያ ሠራዊት በብላቴ የኮማንዶና የአየርወለድ ማሰልጠኛ ማዕከል ያሰለጠናቸውን 
በሺዎች የሚቆጠሩ የ41ኛ ዙር የዞብል ኮርስ አባላቱን ጠቅላይ ሚኒስትር ዐቢይ አሕመድ በተገኙበት ነሐሴ 
6 ቀን 2015 ዓ.ም. አስመርቋል። ጠቅላይ ሚኒስትሩ ኢትዮጵያ በዚህ መጠን ኮማንዶና አየር ወለድ በአንድ 
ጊዜ አስመርቃ እንደማታውቅ ተናግረው፤ ይህን ማድረግ ያስፈለገው ኢትዮጵያን የሚመጥን ተለቅ ያለ 
ኃይል በመገንባት ውጊያን በማስቀረት፣ ሰላምን ማጽናት ስለሚያስፈልግ ነው ብለዋል። የተመራቂው ኃይል 
አንደኛ ዓላማ ውጊያን ማስቀረት ሲሆን ሁለተኛው ደግሞ ውጊያን በመጨረስ የተከበረውን የክቡር ሕዝቦች 
አደራ የሆነውን ባንዲራ ሰቅሎ በማውለብለብ ድል ማብሰር እንደሆነም ገልጸዋል።

ትዝብት/ ማረፊያ 

ፋሽን   
ስፖርት እና መዝናኛ

ከሀገር ባሕል አልባሳት ተጠቃሚዎች አንደበት

ብርቅዬ ባህሎቻችን  እንዳይፋዘዙ

ወርቅነሽ ደምሰው

ዘመናዊ አልባሳት ብዙም በማይለበሱበት 
በቀደመው  ዘመን የባህል አልባሳት ብቻ 
ነበሩ የሚለበሱት። እናቶች የሚለብሱትን  

ልብስ  በእጃቸው ፈትለውና አሸመነው ሲለብሱ ኖረዋል። 
አሁንም ቢሆን ፈትለው የሚለብሱና ቤተሰባቸውን 
የሚያለብሱ እናቶች አልጠፉም።  ፈትለው ከሚለብሱና 
ከሚያለብሱ እናቶች በተጨማሪ በአሁኑ ወቅት  የለባሹን 
ፍላጎቱ ሊያሟሉ የሚችሉ ውብና ማራኪ የሀገር ባህል 
አልባሳትን በተለያየ ዲዛይን ሠርተው ለገበያ የሚያቀርቡ 
በርካቶች ናቸው።

ይህን ተከትሎም እነዚህ አልባሳት በጣም ተፈላጊ 
እየሆኑ መጥተዋል። በተለይም በበዓል ወቅት የሀገር ባህል 
አልባሳት መዋቢያና መድመቂያ ናቸው። ዘመኑ ለባሹ ሰፊ 
አማራጭ እንዲኖረው አድርጓል። በመሆኑም በርካቶች 
የሚፈልጉትን ዓይነት የሀገር ባህል አልባሳት በቀላሉ 
አማርጠው መልበስ እንዲችሉ አድርጓቸዋል። 

የሀገር ባህል አልባሳት ከመቼውም ጊዜ በበለጠ 
በአሁኑ ወቅት እንደየአካባቢው የአኗኗር ዘይቤና  ባህል 
ይለበሳሉ። አልባሳቱ ኢትዮጵያዊ መለያ በመሆናቸውም 
በርካቶች በተለይም በበዓል ወቅት አምረውና ደምቀው 
ይታዩባቸዋል። 

ኢትዮጵያ ውስጥ ዓመቱን ሙሉ የሚከበሩ የተለያዩ 
ኃይማኖታዊና ባህላዊ  በዓላት አሉ። በእነዚህ የበዓላት 
ወቅት ታዲያ አብዛኛው ሰው አቅሙ በፈቀደ መጠን 
በሀገር ልብስ ደምቆና ተውቦ በዓሉን ማክበር ምርጫው 
ነው።  ለዚህም ነው በዓል ሲመጣ  ከምግብና መጠጡ 
እኩል ለሀገር ባህል አልባሳት ትልቅ ትኩረት የሚሰጠው። 
ከአልባሳቱ ጋር የሚስማሙ መዋቢያ ጌጣጌጦችም 
እንዲሁ አይቀሬ ናቸው። 

ሰዎች ለእያንዳንዱ የበዓላት ወቅት የሚሰጠው 
ክብደት የሚለያይ ቢሆንም  አብዛኛው ሰው በሚባል 
ደረጃ ለበዓል  አምሮበትና ለብሶ መታየትን ምርጫው 

ያደርጋል። ለእዚህ ደግሞ የባህል አልባሳት እየተፈለጉ 
ናቸው፤ ከቅርብ ጊዜ ወዲህ ደግሞ በአዘቦት ቀናት 
ጭምር  ባህላዊ አልባሳትን ማዘወተር እየተለመደ ነው። 
በተለይም አሁን ላይ ባህላዊ አልባሳቶች በተለያየ መልኩ 
ባማረ ሁኔታ እየተሠሩ ለገበያ የሚቀርቡ ከመሆናቸው 
ጋር ተያይዞ  የለባሹን እይታና ፍላጎት የሚጨመሩ እየሆኑ 
መጥተዋል።  

ሸማኔው በጥበቡ የተጠበበባቸውን የሽመና 
ልብሶች ዲዛይነሮችም የድርሻቸውን አክለውበት ለገበያ 
ሲቀርቡ ዓይን የሚይዙ ሳቢና ማራኪ ናቸው። እነዚህ 
አልባሳት ታዲያ ለባሹ እንደፈለገውና እንዳመቸው 
ሊለበሳቸው የሚችሉ ናቸው። ይሁን እንጂ እነዚህ 
አልባሳት ለኅብረተሰቡ  በተመጣጣኝ ዋጋ ተደራሽ  
መሆን አለመቻላቸው በብዙዎች  የሚያነሳ ጉዳይ ከሆነ 
ሰነባብቷል። ለዚህም ከሰሞኑ ያሳለፍነው የአዲስ ዓመት 
በዓል አንድ ማሳያ ነው።

በዓሉን በሀገር ባህል አልባሳት አምረውና ደምቀው 
ማሳለፍ የቻሉ ለባሾችም የሀገር ባህል አልባሳቱ አልቀመስ 
እንዳለ ምስክርነት ሰጥተዋል። በአዲስ ዓመት ማግስት 
እጅግ ባማረ የሀገር ባህል ልብስ አምረውና ደምቀው 
ያገኘናቸው ወይዘሮ ፋንቱ አለሙ አንዷ ናቸው። በበዓል 
ማግስት በሀገር ባህል ልብስ የተንቆጠቆጡት ወይዘሮ 
ፋንቱ፤ ቀሚሱ ለበዓሉና ከበዓሉ በኋላ የሚጠብቃቸውን 
የቤተሰብ ፕሮግራም ታሳቢ በማድረግ  ያሠሩት መሆኑን 
ገልጸዋል። ዲዛይኑም ሆነ የቀለም ምርጫቸው የራሳቸው  
ሆኖ  በትዕዛዝ ማሠራት እንደቻሉ ጠቅሰው ዋጋው ግን 
የማይቀመስ እንደሆነ ነው ያስረዱት። እሳቸው እንዳሉት 
ቀሚሱን ለማሠራት 27 ሺ ብር  ወጪ ጠይቋቸዋል። 

ልብሱ ምንም እንኳን አሁን ገበያው ላይ ካሉት 
ልብሶች አንጻር ሲታይ የተሻለ ቢሆንም ቀደም ሲል 
ከነበሩ የሀገር ባሕል ቀሚሶች አንጻር በጥራትና በዲዛይን 
የተሻለ ውበት እንዳለው ነገር ግን ከዋጋ አንጻር እጅግ 
በጣም ውድ እንደሆነ ነው ያስረዱት።

የሀገር ባሕል ቀሚስ ከበዓል ቀናት ውጪ በአዘቦትም 

መልበስ ፍላጎታቸው እንደሆነ የጠቀሱት ወይዘሮ 
ፋንቱ፤ የሀገር ባህል አልባሳቶቹ እጅግ ውብና ማራኪ 
በመሆናቸው ከኢትዮጵያ  አልፎ ሌሎች ሀገራት ጭምር 
የሚዋቡበት ተመራጭ መሆኑን ነው ያስረዱት። 

ይሁንና አሁን ላይ ከዋጋቸው አንጻር የሀገር ባሕል 
አልባሳት ለመልበስ የማይቻልበት ደረጃ ላይ መደረሱን 
አንስተው፤ ‹‹የአልባሳቱ ዋጋ የማይቀመስ በመሆኑ 
እያማሩን ሊቀሩ ነው። እኛ ሳንለብሳቸው እያጓጉን 
ለሌሎች አሳልፈን እየሰጠናቸው ነው። ቀደም ባሉት 
ጊዜያት እንኳን ለበዓል ይቅርና ትንሽ ለሚባል ፕሮግራም  
ሳይቀር የሀገር ባል ልብስ ማሠራት  የብዙ ሰዎች ልምድ 
ነበር›› በማለት የአልባሳቱን ዋጋ መወደድ ገልጸዋል። 

ሌላው ቀርቶ ለስጦታ ጭምር የሀገር ባህል አልባሳት 
አሠርቶ የሚሰጥ እንደነበረ በማስታወስ፤ አሁን ላይ 
ይህንን ለማድረግ ብዙ ውጪ የሚጠይቅ በመሆኑ 
ወደፊት ቀደም ሲል  በደጉ ዘመን  ያሠሯቸውን  የሀገር 
ባህል ልብሶች አውጥተው የሚለብሱ እንደሆነ ነው 
የተናገሩት።

ወይዘሮ ፋንቱ እንደሚሉት የሀገር ባሕል ልብሶችን 
እኛ ለብሰን አምሮብንና ተውበን ለሌሎች ማስተዋወቅና 
ዓለም አቀፍ እውቅና  እንዲያገኝ ማድረግ ያለብን። ስለዚህ 
ማኅበረሰቡ በራሱ ባሕል እንዲኮራና እንዲያስተዋውቅ 
አልባሳቱ በተመጣጣኝ ዋጋ የማኅበረሰቡን አቅምና ኪስ 
ባገናዘበ  መልኩ ተሠርተው ለገበያ ሊቀርቡ ይገባል። 
ለዚህም ዲዛይነሮችን ጨምሮ የሚመለከታቸው አካላት 
በሙሉ  ለጉዳዩ ትክረት መስጠት አለባቸው ብለዋል።

በበዓሉ ማግስት በሀገር ባህል ልብሷ ተውባና በዓል 
መስላ ያገኘናት ወጣት ቆንጂት ይልማ ናት። ቆንጂት 
እንደምትለው፤ የሀገር ባሕል ልብስ መልበስ የሁልጊዜ 
ፍላጎቷ ነው። በበዓላት ጊዜ ብቻ ሳይሆን በሌላም ጊዜ 
በየምክንያቱ በተለይ ፋሽን የሆኑ ልብሶችን መልበስ 
ምርጫዋ ነው። በበዓሉ ማግስት የለበሰችው የሀገር ባሕል  
ቀሚስም ከሁለት ወር በፊት ለዘመዷ ሠርግ  እንደነበር 
ገልጻ፤ ቀሚሱን በምትፈልገው ቀለምና ዲዛይኑ ለአለባበስ 

በሚመቻት ቅርጽ በ10 ሺ ብር ማሰፋት እንደቻለች ነው 
ያጫወተችን። 

ትምህርት ቤት እያለች ጀምሮ  የተለያዩ ፕሮግራሞች 
ሲዘጋጁ  የሀገር ባሕል ልብስ መልበስ እንደምትወድ  
የምትናገረው ቆንጂት፤ ከዚያን ጊዜ ጀምሮ ልምድ 
ሆኖባት በየሰበብ አስባቡ በሀገር ባህል ልብስ መዋብና 
መድመቅ ትመርጣለች። በተለይ ‹‹አሁን ላይ የሀገር ባሕል 
አልባሳቱ  ዲዛይናቸውም ሆነ ሥራቸው በተለያየ ፋሽን 
ተሠርተው ሲታዩ አፍዘው የሚያስቀሩ ዓይነት እንደሆኑ 
ገልጻለች። ይሁንና እነዚህን ልብሶች  ሰዎች በሚፈልጉት  
ዲዛይን  አሠርተው ለመልበስ ዋጋቸው ተመጣጣኝና 
የማኅበረሰቡን አቅም ያገናዘበ አለመሆኑን ገልጻለች።

የሀገሪቱን ቱባ ባህል የሚገልጹ የሀገር ባሕል ልብሶች 
ተሠርተው አይደለም፤ ተለብሰው እንኳን የሚያልቁ 
ዓይነት አይደሉም የምትለው ቆንጂት፤ ‹‹እኛ ለብሰን 
አምሮብን ከእኛ አልፈው ደግሞ ሌሎች እንዲለብሱት 
ማድረግ አለብን። ለዚህ ደግሞ በቅድሚያ እኛ መልበስ 
በምንችልበት ተመጣጣኝ ዋጋ ተሠርተው መቅረብ 
ይኖርባቸዋል›› ባይ ናት።

አሁን ላይ ብዙ ሰው ለበዓልም ሳይቀር  የሀገር 
ባሕል ልብስን እየተወ ሽፎን የሚባለውን ልብስ  እየለበሰ 
መሆኑ ለዚህ አንዱ ማሳያ ነው  በማለት፤ በቀጣይ 
ጉዳዩ ይመለከተኛል የሚሉ አካላት በሙሉ ኃላፊነት 
ወስደው ሊሠሩበት የሚገባ እንደሆነ የምታስረዳው 
ቆንጂት፤ በተለይም ለባሹ የሀገሩን ልብስ ለብሶ በኩራት 
እንዲያስተዋወቅ የሚያስችል አማራጭ መፍጠር 
ያስፈልጋል ትላለች። 

የባህል አልባሳት አምራቾችና አዘጋጅ ዲዛይነሮች 
ደግሞ የክርና የመሳሰሉት ግብአቶች አለመገኘት ዋጋው 
ውድ እንዲሆን እያደረገው መሆኑን በተለያዩ ጊዜያት 
ይዘናቸው በወጣናቸው ዘገባዎች ጠቁመዋል። እንዲያም 
ሆኖ ኅብረተሰቡ የባህል አልባሳትን ምርጫው እያደረገ 
መሆኑን ጠቅሰው፣ እያንዳንዱን ግለሰብ ያማከሉ 
አልባሳት ገበያ ላይ እንዳሉም ተናግረዋል።

ያደግንባቸው ብቻ ሳይሆን አብሮነትን ፤ መተማመንና  
ጓደኝነትን  የሚያጠናክሩ  የአንድነታችን  ገመድ ናቸው 
ቢባል ማጋነን አይሆንም። 

እነዚህ ከሃይማኖታዊ ገጽታ  በላይ  ባህላዊነት   ጎልቶ 
የሚታይባቸው  እሴቶች ታዲያ  ከቅርብ ጊዜ ወዲህ ንግድ 
በሚመስል መልኩ  ዳራቸውን ለቀው  ሌላ መልክ ሲይዙ  
እያስተዋልን ነው። አሁን ላይ በአብዛኛው   በዓላቱን  
ለማክበር የሚወጡት ልጆች  አላማ    ከአብሮነት   ይልቅ   
ገንዘብ  ማግኘቱ ላይ ያተኮረ መሆኑን ማስተዋል ቀላል 
ነው።  

በቀድሞ ጊዜ  በቡሄ  በዓል በገጠርም  ሆነ 
በየከተማው የሚኖሩ  ልጆች ጅራፋቸውን ገምደው 
ያጮሃሉ።  እናቶችም ለበዓሉ  ዝግጅት ስንዴ  ሲለቅሙ፣ 
ሲፈትጉ፣ ሲፈጩ ይሰነብታሉ።  ብርሃነ መለኮቱን  
በገለጠበት ዕለት ጊዜው ምሽት ነበር። እረኞችም ከብርሃኑ 
የተነሣ እየተገረሙና እየተደነቁ ወደ ቤት አልተመለሱም 
ነበር። የልጆቹን መዘግየት ያዩ ወላጆች ችቦ አብርተውና  
ዳቦ ይዘው ለፍለጋ ወጡ።  ይህን እውነታ  ለማስታወስ  
ነበር  በዕለተ  ቡሄ   ለሚጨፍሩ  ልጆች ሙልሙል ዳቦ  
የሚሰጠው፣ ችቦም የሚበራው። 

አሁን  ባለንበት ጊዜ ግን  ልጆች ታሪካዊ መነሻውን  
ካለማወቅ ሊሆን ይችላል  ለቡሄና   መሰል በዓላት 
የሚጨፍሩት  ቤት እየመረጡ ሆኗል። ይህ  አልበቃ   
ብሎ   ከገንዘብ  ውጪ  ሌላ  ነገር  የመቀበል  ፍላጎት 
የላቸውም። እንዲህ  መሆኑ በዓሉ  የተለያየ  ምልከታ  
እንዲኖረው  አስገድዷል።

ከእነዚህ ከተዛቡ አመለካከቶች መካከል በበዓላቱ 
የሚደረጉት ጭፈራዎች ዘመናዊ ልመና የመመስል ይዘት 
እንዳላቸው መታዘብ ይቻላል።  ይህ ዓይነቱ የተዛባ 
አመለካከትም በዓሉን ለሚተካካው ትውልድ  እንደነበረ  
ከማስተላለፍ  ይልቅ እሴቱ  እንዲሸረሸርና እንዲደበዝዝ 
የሚያደርግ ነው።

በዓላቱን  ንግድ  በሚመስል መልኩ መከወን ብቻ 

አይደለም። ከዚሁ ተያይዞ የጭፈራ ስልቱ  ጭምር  ሊቃኝ 
ይገባል። በተለይ  በከተሞች አካባቢ  የሚሰሙ   ግጥሞች    
የራስን አጥላልቶ የምዕራባውያንን  የሚያዳንቁ  ከሆኑ 
ሰነባብቷል። ይህ ዓይነቱ ሀቅ  በዓሉ እንዲፋዘዝ ብቻ 
ሳይሆን  በቱሪዝም ዘርፍ ሀገር ልታገኝበት  የሚቻላትን    
ጠቀሜታ   እንዳያደናቅፍ   ጭምር የሚያሰጋ ነው፡  

ከዚህ ቀደም ልጆች ከየቤቱ የሚሰጣቸውን 
ሙልሙልና  ሌላ  ምግብ  ብሔርና  ሃይማኖት  
ሳይገድባቸው  በአብሮነት ተሰባስበው፣ በመጎራረስ 
ይካፈሉ ነበር። የአሁኑ ልማድ ግን ከቀድሞው በእጅጉ  
ይለያል።  ነበሩ ሥርዓት እየጠፋ፣ እየደበዘዘ ነው። 
አንድነታቸውና ኅብረታቸው ከእነሱ አይደለም። አሁን  
በርካቶቹ   ገንዘብና ጥቅም ጉዳይ ላይ ብቻ  እያተኮሩ  
ነው። በግጥሞቻቸው   የሚተላለፉት መልዕክቶችም  
እኛን የማይመስሉ፤ የባዕዳንን ኑሮና ባህል የሚያደንቁና   
የሚደግፉ ናቸው።  

ችግሩን  በቡሄ   ጭፈራ  ላይ እንደ ማሳያ ልጠቅሰው  
ሞከርኩ እንጂ፤ ይህ እውነታ   በእንቁጣጣሽና   በሌሎቹም  
ላይ እየተስተዋለ ይገኛል።  ዛሬ   በዘመን መለወጫ 
የሚከወነው የሴቶቹ የአበባየሆሽ  ጭፈራ እንደ ቡሄው  
ጭፈራ ሁሉ መልኩን እየቀየረ ነው። ይሄን  ዓይነት 
አካሄድ  ደግሞ ከወዲሁ መስመር እንዲይዝ  ካልተደረገ 
ነገ ሙሉ ለሙሉ ላለመቀየሩ ዋስትና የለም። 

እንደመፍትሔ  ሁሉም  በየቤቱ ኃላፊነትን ሊወጣ   
ይገባል። ከዚህ ባለፈም በትምህርት  ካሬኩለም  
በማካተት  ጭምር  ልጆችን  ማስተማር ያስፈልጋል። 
ሕፃናቱ በቤታቸውም  ቢሆን ወላጆች የበዓሉን  ዳራና 
ታሪካዊ አመጣጡን ጨምረው ስለ በዓሉ ትክክለኛ 
የአከባበር እሴት  ሊያስተምሯቸው ግድ ነው። ከዚህ 
ባለፈ   የባህልና ስፖርት ሚኒስቴር በበዓላቱ  አከባበር ላይ 
ጥናታዊ  ጽሑፎች እንዲዘጋጁ ከማድረግ ባሻገር  ባህሉ 
የነበረውን መልካም  የአከባበር ቅርጽ ይዞ እንዲቀጥል 
ሙያዊ ድርሻውን ሊያበረክት ይገባል።  

መክሊት ወንድወሰን

ባሳለፍነውና እየተጠናቀቀ  ባለው የክረምት 
ወር  ወንዞች በውሃ ሞልተው፤ ሰማዩ  
በደመና ተጋርዶ፣ መልክዓ ምድሩ  በጉም 

ተሸፍኖ ከርሟል። ይሄ በመብረቅና  በነጎድጓድ የታጀበው 
ክረምት ታዲያ  የጊዜ ዑደቱን ጠብቆ  አላፊ ሊባል፤  
ጊዜውን  ለአበባ፣ ለፍሬና ለልምላሜ ሊያስረክብ  እነሆ 
ጥቂት ቀናት ብቻ ቀርተውታል።

ሁሌም  በሀገራችን በክረምቱ ወራት መጠናቀቂያ፤ 
መስከረም ወር ከመግባቱ  አስቀድሞ   አልያም   በወሩ  
የመጀመሪያዎቹ  ቀናትና ሳምንታት  በርካታ ባህላዊና  
ሃይማኖታዊ ይዘት ያላቸው በዓላት ይከበራሉ።  ከነዚህ  
ውስጥ  በሕፃናት  ጭፈራና ፈንጠዝያ የሚከበሩትን  
የቡሄ፣ የአሸንዳ፣ ሻደይ፣ አሸንድዬ፣ ሶለል፣  እንቁጣጣሽ  
አበባየሆሽና የመስቀል  በዓል ጭፈራን  (ሆያ ሆዬን) 
ማንሳት  እንችላለን።

እነዚህ በዓላት በየአካባቢው የተለያየ ስም ይሰጣቸው 
እንጂ፤ ከብዶ የቆየውን የክረምቱን ወራት ማለፍ 
የሚያበስሩን ባህሎቻችን ናቸው። ለምሳሌ፣ በነሐሴ 13 
የሚከበረው የቡሄ ወይም የደብረ ታቦር በዓል፤ በሀገራችን  
የክረምቱ ጭጋግ ተወግዶ የብርሃን ወገግታ መታየቱን  
ለማሳወቅ  ዕለቱ  ‘ቡሄ’  የሚለውን ስያሜ አግኝቷል።  
እናም ቡሄ ማለት ገላጣ፣ የተገለጠ  እንደ ማለት ነው። 
አባባሉስ  ቢሆን  ቡሄ  ካለፈ  የለም ክረምት አይደል 
የሚባለው? 

ከዚህ ባሻገር  የክረምቱን  መጠናቀቅ  የሚያበስሩን  
በሰሜኑ የሀገራችን ክፍል በስፋት የሚከበሩት የአሸንዳ፣  
ሻደይ፣ አሸንድዬና ሶለል  በዓላት ናቸው።  በዓላቱ   
በየአካባቢው በተለያየ  ስያሜ   ይከበሩ   እንጂ፤ 
በሁነታቸው   ሴቶች በበዓል ልብሶቻቸው አምረው  
በየአካባቢው በመዞር  በ‹‹እንኳን አደረሳችሁ›› መልዕክትና  
ከፍ ባለ የደስታ ስሜት  ነፃነታቸውን  የሚገልጹባቸው  

ናቸው።
ወርሃ ነሐሴ አልቆ መስከረም አንድ ተብሎ መቆጠር 

ሲጀምርም  በየአካባቢው የሚኖሩ ሴቶች ‹‹አበባየሆሽ›› 
እያሉ  ይጨፍራሉ። በዚያው  ዕለትም  ወንዶች  ልጆች 
የተለያዩ የአደይ  አበባና  መንፈሳዊ  ይዘት ያላቸው  
ስእሎችን በየቤቱ እየዞሩ «እንኳን አደረሳችሁ» ሲሉ 
ይሰጣሉ። አዲስ  አመትን  አስከትሎ በሚመጣው 
የመስቀል በዓልም ወንዶች በየአካባቢው እየዞሩ ሲጨፍሩ 
ማየት የኖርንበት ባህላችን ነው።

እነዚህ ሥርዓቶች በዋናነት በሕፃናት፤ በወጣቶች፤ 
እንዲሁም በአዋቂዎች ጭምር እምብዛም የእድሜ 
ገደብ ሳይስተዋልባቸው የሚከወኑ ናቸው። እሴቶቹ 

ሁሉም በየቤቱ ኃላፊነትን 
ሊወጣ  ይገባል። ከዚህ ባለፈም 
በትምህርት  ካሬኩለም በማካተት 
ጭምር  ልጆችን ማስተማር 
ያስፈልጋል። ሕፃናቱ በቤታቸውም  
ቢሆን ወላጆች የበዓሉን  ዳራና 
ታሪካዊ አመጣጡን ጨምረው ስለ 
በዓሉ ትክክለኛ የአከባበር እሴት  
ሊያስተምሯቸው ግድ ነው

ዓለም አቀፍ     
ዩኔስኮ በዩክሬን የሚገኙ ታሪካዊ አብያተ ክርስቲያናት በአደጋ ላይ መሆናቸውን አሳወቀ

በጋዜጣው ሪፖርተር

ከጦርነቱ ጋር በተያያዘ ሁለት በዩክሬን የሚገኙ 
ታሪካዊ የኦርቶዶክስ ቤተ ክርስቲያን እና ገዳም አደጋ ላይ 
መውደቃቸውን የተባበሩት መንግሥታት የሳይንስ እና 
የባህል ማዕከል (ዩኔስኮ) አስታወቀ።

ዩኔስኮ ሩሲያ ከዩክሬን ጋር በገባችበት ጦርነት የተነሳ 
የመውደም አደጋ ተጋርጦባቸዋል ያላቸው ታሪካዊ ቅርሶች 
ጥንታዊ እንደሆኑ ዩኔስኮ ይፋ አድርጓል።

በኪየቭ ፔሰርስክ የምትገኘው እና በመካከለኛው 
ዘመን የተገነባው ላቭራ ገዳም እና በመዲናዋ የምትገኘው 
የቅድስት ሶፊያ ካቴድራል ቤተ ክርስቲያን የመፍረስ አደጋ 
ላይ መሆናቸውን ቢቢሲ በዘገባው አመላክቷል። 

በሊቪቭ ከተማ የሚገኝ ታሪካዊ ማዕከልም በዩኔስኮ 
አደጋ ከተጋረጠባቸው የዓለም ቅርሶች መዝገብ ተካትቷል።

እነዚህን ታሪካዊ ስፍራዎች ለመጠበቅ ሁኔታዎችን 
ማሟላት ፈተና እንደሆነበትም ነው ዩኔስኮ የገለጸው።

በሁለቱ ከተሞች ላይ እየደረሰ ባለው የቦምብ ጥቃት 
ታሪካዊ ቅርሶች በቀጥታ የመመታት ስጋት ተጋላጭ 
መሆናቸውንም ነው ዩኔስኮ በማጠቃለያው ያመላከተው።

ዩኔስኮ እነዚህን ታሪካዊ ቅርሶቹ በአደጋ ላይ 
መሆናቸውን በድረ-ገጹ ዝርዝር ውስጥ ለማካተት 
የመረጠበት ዋነኛ ምክንያትም የተባበሩት መንግሥታት 
አባል ሀገራት ለቅርሶቹ ጥበቃ የበኩላቸውን አስተዋጽኦ 
እንዲያበረክቱ ኃላፊነታቸውን እንዲወጡ መሆኑንም 
አመላክቷል።

በተጨማሪም ለቅርሶቹ ጥበቃ እንዲሆን የገንዘብ እና 
የቴክኒክ ድጋፍ በር ይከፍታል ሲል ዩኔስኮ ገልጿል።

ሩሲያ በነዚህ ቅርሶች ላይ ጉዳት እንዳይደርስ የታጠቁ 
ኃይሎቿ «አስፈላጊ ጥንቃቄዎችን» እየወሰዱ መሆኑን 
ለተባበሩት መንግሥታት ድርጅት አረጋግጣለች። ይህንን 
ማረጋገጫ ግን ዩክሬን አልተቀበለችውም።

ዩኔስኮ በቅርሶቹ አካባቢ የሚፈጸሙ ጥቃቶችን 
በተመለከተ የተለያዩ ወቀሳዎችን ሲያሰማ ቆይቷል። 

ተቋሙ ከወራት በፊት ታሪካዊ ከሆነችው ሊቪቭ 
ወጣ ብሎ በሚገኝ ሕንፃ ላይ የደረሰውን የቦምብ ጥቃት 
አውግዟል።

ከተማዋ የተቆረቆረችው በመካከለኛው ዘመን ሲሆን 
ከ13ኛው እስከ 20ኛው ክፍለ ዘመን ባለው ጊዜ አስተዳደራዊ፣ 
ሃይማኖታዊ እና የንግድ ማዕከልነቷንም ጠብቃ ቆይታለች። 

በኪነ ሕንፃዎቿ እና በቅርሶቿ የምትታወቀው ይህች 
ጥንታዊ ከተማ በአውሮፓውያኑ 1998 በዓለም ቅርስነት 
ተመዝግባለች።

የቅድስት ሶፍያ ካቴድራል በበኩሏ የተገነባችው 
በ11ኛው መቶ ክፍለ ዘመን ሲሆን በወቅቱ የቁስጥንጥንያ 
አካል ከነበረችው ሃጊያ ሶፍያ ጋር እንድትወዳደርም በማሰብ 
ነበር።

በዚያ ዘመን ከተገነቡት እና ካልወደሙት ሕንፃዎች 

ውስጥ አንዷ ናት። የኪዬቭ ፔቨርስክ ላቭራ ወይም የኪየቭ 
የዋሻዎች ገዳምም ከካቴድራሏ ጋር በተመሳሳይ ወቅት ነው 
የተገነባው።

ዩክሬን በበኩሏ በሩሲያ ከተሞች ላይ በምትፈጽመው 
የድሮን ጥቃት ቅርሶችና ታሪካዊ ሀብቶች እንዳይወድሙ 
ኃላፊነት ልትወስድ እንደሚገባ የዘርፉ ባለሙያዎች 
ስጋታቸውን ገልጸዋል። 

አሜሪካ በበኩሏ ከሦስት ሳምንታት በፊት ዩክሬን ወደ 
ሰላም እንድትመጣ ግፊት ልታደርግ እንደምትችል ገልጻለች። 

ለአንድ ሳምንት ልዩ ዘመቻ በሚል የተጀመረው የዩክሬን 
ሩሲያ ጦርነት 570 ቀናት አልፎታል።

ይህ ጦርነት በፍጥነት እንዲቋጭ በሚል በሞስኮ ላይ 
ከ12 ሺህ በላይ ማዕቀቦች ተጥለዋል።

ይሁንና ለዩክሬን የጦር መሣሪያ እና ገንዘብ ድጋፍ 
ስታደርግ የቆየችው አሜሪካ ቀስ በቀስ ድጋፏን ልትቀንስ 
እንደምትችል ተጠቁሟል። 

ብሉምበርግ እንደዘገበው ከሆነ አሜሪካ ለዩክሬን 
የምትሰጠውን ዓይነተ ብዙ ድጋፍ ቀስ በቀስ ልትቀንስ 
እንደምትችል አስታውቃለች።

በተለይም በአሜሪካ በቀጣይ አመት የሚካሄደው 
ፕሬዚዳንታዊ ምርጫ የዩክሬን ጉዳይ ላይ ተጽዕኖ ሊያደርግ 
እንደሚችል ተገልጿል።

ለዩክሬን የሚሰጠው ርዳታ እንዲቆም የሚፈልጉ 
አሜሪካውያን ዜጎች ቁጥር እየጨመረ መምጣቱ ፕሬዚዳንት 
ጆ ባይደን ለኬቭ የሚሰጡትን ድጋፍ እንዲቀንሱ 
ሊያደርጋቸው ይችላልም ነው የተባለው።

አሜሪካ ባለፉት 18 ወራት ውስጥ ብቻ 43 ቢሊዮን 
ዶላር ለዩክሬን በመስጠት ቀዳሚ ሀገር መሆኗን ቢቢሲ 
ዘግቧል።

ከዚህ በተጨማሪም ዩክሬን የጀመረችው የመልሶ 
ማጥቃት የታሰበውን ያህል ድል ማስመዝገብ አለመቻሏና 
አሁንም ምዕራባውያን ተጨማሪ የጦር መሣሪያ እንዲልኩላት 
እየወተወተች መሆኑ አሜሪካ ዩክሬንን ወደ ሰላም ስምምነት 
እንድትገባ ጫና እንድታደርግ ሊያስገድዳት ይችላል በሚል 
ተሰግቷል።

ከአንድ ወር በፊት ዩክሬን የተወሰኑ ግዛቶቿን ለሩሲያ 
በመስጠት ወደ ስምምነት እንድትመጣ የሰሜን አትላንቲክ 
የጦር ቃልኪዳን ድርጅት (ኔቶ) የሥራ ኃላፊ ምክረሃሳብ 
ማቅረባቸው ይታወሳል።

ዩክሬን የኔቶ ኃላፊውን ሃሳብ ሉዓላዊነትን ያላከበረ 
በሚል ውድቅ ማድረጓ አይዘነጋም።

በ2024 የአሜሪካ ፕሬዚዳንታዊ ምርጫ ላይ ዕጩ 
የሆኑት ዶናልድ ትራምፕ ምርጫውን ካሸነፉ ለዩክሬን የጦር 
መሣሪያ እንደማይሰጡ እና ጉዳዩን በድርድር እንዲፈታ 
ግፊት እንደሚያደርጉ ተናግረዋል።

ይሁንና በቀጠለው ጦርነት ከሰዎች ሕይወት ህልፈት 
ባለፈ ታሪካዊ ሕንፃዎች ላይ የሚደርሰው ጉዳት አሳሳቢ 
እየሆነ መጥቷል።  



ሉሲዎቹ በአፍሪካ ዋንጫ ማጣሪያ ቡሩንዲን ይገጥማሉ

ገጽ 23

ስፖርት
       አዲስ ዘመን   ሰኞ መስከረም 7 ቀን 2016 ዓ.ም

ብርሃን ፈይሳ

የኢትዮጵያ ሴቶች ብሔራዊ የእግር ኳስ ቡድን 
(ሉሲዎቹ) የአፍሪካ ዋንጫ የማጣሪያ የመጀመሪያ 
ጨዋታቸውን በአዲስ አበባ ቡሩንዲን በመግጠም 
ይጀምራሉ። ሁለት ዙሮች ባሉት በዚህ ማጣሪያ በደርሶ 
መልስ ጨዋታው ብልጫ ያለው በሁለተኛው ጨዋታ 
ተለይቶ የውድድር ተሳታፊነቱን የሚያረጋግጥ ይሆናል። 

በመጪው የፈረንጆቹ ዓመት የአፍሪካ ሴቶች 
ዋንጫ ለ15ኛ ጊዜ የሚካሄድ መሆኑ ይታወቃል። 
ሞሮኮ በምታስተናግደው በዚህ ውድድር ላይ ተሳታፊ 
ለመሆንም ሀገራት የማጣሪያ ጨዋታቸውን ከቀናት በኋላ 
የሚጀምሩ ይሆናል። በማጣሪያው ለመሳተፍ በዝግጅት 
ላይ ካሉ ሀገራት መካከል አንዱ የኢትዮጵያ ብሔራዊ 
ቡድን (ሉሲዎቹ) ይገኝበታል። ከብሩንዲ አቻው ጋር 
የተደለደለው ቡድኑ ከቀናት በፊት ተሰባስቦ ዝግጅቱን 
የጀመረ ሲሆን፤ የደርሶ መልስ ጨዋታውንም በአዲስ 
አበባ አበበ ቢቂላ ስታዲየም ከነገ በስቲያ የሚያከናውን 
መሆኑን የኢትዮጵያ እግር ኳስ ፌዴሬሽን አስታውቋል።

በማጣሪያው 40 ሀገራት የሚሳተፉ ሲሆን፤ ሁለት 
ዙር በሚኖረው የማጣሪያ ውድድር የሚያልፉ ቡድኖች 
በአፍሪካ ዋንጫው ይካፈላሉ። በአፍሪካ እግር ኳስ 
ኮንፌዴሬሽን (ካፍ) መሪነት ከሚካሄዱ ውድድሮች 
መካከል አንዱና ትልቁ ሲሆን፤ 12 ቡድኖችን በማሳተፍ 
ይካሄዳል። በመጀመሪያው ዙር ጨዋታ የደርሶ መልስ 
ጨዋታ ብልጫውን የሚያገኘው ቡድን ወደ ሞሮኮ 
ለመጓዝ አንድ እግሩን ሲያነሳ፤ በቀጣዩ ዙር ጨዋታዎች 
ደግሞ ተሳትፎውን የሚያረጋግጥ ይሆናል። የውድድሩ 
አዘጋጅ ሀገር ሞሮኮ ስትሆን፤ እአአ በ2022 አስተናጋጅ 
እንደነበረች የሚታወስ ነው። ሀገሪቷ በታሪክ ለመጀመሪያ 
ጊዜ በተከታታይ ዓመት ውድድሩን እንድታዘጋጅም 
ተመርጣለች። ጨዋታዎቹም ራባት ላይ በሚገኘው 

የሞሃመድ ስድስተኛ ሁለገብ ስታዲየም የሚከናወን 
ይሆናል። 

ቡድኑ ለመጀመሪያ ዙር ጨዋታዎቹ የሚሆነውን 
ዝግጅት ለማድረግ በአሰልጣኝ ፍሬው ኃይለገብርኤል 
ጥሪ የቀረበላቸው ሲሆን፤ 26ቱ ተጫዋቾች ከጳጉሜ 
2/2015 ዓ.ም ጀምሮ ሪፖርት በማድረግ ወደ ዝግጅት 
ገብተዋል። ዝግጅቱን በኢትዮጵያ ስፖርት አካዳሚ 
አጠናክሮ የቀጠለው ቡድኑ ዳማ ከተባለ የወንዶች 
ቡድን ጋር በአበበ ቢቂላ ስታዲየም የልምምድ ጨዋታ 
አድርጓል። ጨዋታው 7ለ7 ሲጠናቀቅ፤ ሎዛ አበራ 
እና ንግስት በቀለ ሁለት ሁለት ግቦችን አስቆጥረዋል። 
ንቦኝ የን፣ አርያት ኦዶንግ እና ማህሌት ምትኩ ደግሞ 
ቀሪዎቹን የሉሲዎቹን ግቦች ከመረብ አገናኝተዋል። 

ከልምምድ ጨዋታው አስቀድሞ የብሔራዊ ቡድኑ 
አምበል እና አጥቂ የሆነችው ሎዛ አበራ መጠነኛ ጉዳት 
ያጋጠማት ቢሆንም አገግማ ቡድኑን በመቀላቀል ግቦችን 
ማስቆጠርም ችላለች። 

የመጀመሪያው ጨዋታው መስከረም 9/2016 ዓ.ም 
ሲከናወን ሁለተኛው ጨዋታ ደግሞ መስከረም 15/2016 
ዓ.ም በአዲስ አበባ ከተማ አበበ ቢቂላ ስታዲየም 
እንደሚከናወንም ተረጋግጧል። ይኸውም ኢትዮጵያ 
በሜዳዋ ከሚደረገው ግጥሚያ ከቀናት በኋላ ለሚደረገው 
የመልስ ጨዋታ እዚሁ እንዲቀጥል ከኢትዮጵያ 
እግር ኳስ ፌዴሬሽን ጋር ስምምነት ያደረገችና ለካፍ 
ያሳወቀች በመሆኑ ነው።  በአፍሪካ ዋንጫ ተሳትፎም 
ሆነ ውጤታማነት እምብዛም የሚነገር ታሪክ የሌለው 

የኢትዮጵያ ሴቶች ብሔራዊ ቡድን (ሉሲዎቹ) በአህጉሪቱ 
የእግር ኳስ ደረጃ 124ኛ ላይ ተቀምጧል። በማጣሪያው 
የሚገጥመው የብሩንዲ ብሔራዊ ቡድን በአንጻሩ በደረጃ 
ሰንጠረዡ 176ኛ ላይ እንደሚገኝ መረጃዎች ይጠቁማሉ። 
በመሆኑም የኢትዮጵያ ብሔራዊ ቡድን በራሱ ሜዳ 
በሚያደርገው ጨዋታ ተጋጣሚውን ቡድን በመርታት 
ወደ ሁለተኛው ዙር ለማለፍ ምቹ ሁኔታ ላይ ይገኛል። 
ይህንኑ ያገናዘበ ዝግጅቱንም ባሉት ቀናት አጠናክሮ 
የሚቀጥል ይሆናል።  በልምምዱ ወቅትም የኢትዮጵያ 
እግር ኳስ ፌዴሬሽን ሥራ አስፈጻሚ ኮሚቴ አባል ወይዘሮ 
ሃቢባ ሲራጅ እንዲሁም የፌዴሬሽኑ ጽሕፈት ቤት ኃላፊ 
አቶ ባህሩ ጥላሁን በአካዳሚ በመገኘት ክትትል ያደረጉ 
መሆኑንም ፌዴሬሽኑ በድረገጹ አስነብቧል።  

ሉሲዎቹ የመጀመሪያውን የማጣሪያ ጨዋታ በድል ለመወጣት በቂ ዝግጅት አድርገዋል፣

